
Тукай рухы яши күңелләрдә
Кыя-тау никадәр биек булса, аның зурлыгын, матурлыгын тулырак күрү өчен дә шулкадәр читкәрәк, ераккарак китеп карарга кирәк, диләр. Сөекле шагыйребез Г.Тукай - әнә шундый кыя-тау. Без ерак еллар аша аның яшендәй яшьнәп кенә узган кыска гомер юлын, ул калдырган иҗади мирасны күз алдыннан уздырып, соклану һәм горурлану хисләрен кичерәбез. 
Г.Тукайның әсәрләре туган якка, аның табигатенә тирән мәхәббәт белән сугарылган, аның буыннан буынга күчкән иҗади мирасы балаларда туган йортка, туган җиргә мәхәббәт һәм сак караш тәрбияли, тир түгелгән хезмәтне, сабырлыкны бәяләргә өйрәтә. Г.Тукай шигырьләре һәм әкиятләре аша бала тирә – юньне танып белергә өйрәнә. Иң мөһиме, аның әсәрләре аша балалар татар халкының традицияләрен өйрәнәләр. Г.Тукай әсәрләре балаларның характерында хезмәт сөючәнлек, намуслылык, көчлелек, горурлык, җаваплылык кебек кыйммәтле сыйфатларны формалаштыруда ярдәм итә, белем алуга кызыксынуларын арттыра,өлкәннәргә хөрмәтле, киң күңелле һәм ярдәмчел булырга өйрәтә.
   Тукай әсәрләре районыбызның язучылык  сәләтенә ия булган  укучылары һәм укытучылары иҗатына нигез булып тора. Әлеге җыентыкка шагыйребезнең мәсәлләренә, шигырьләренә нигезләнеп язылган сәхнә әсәрләре кертелде. Бу хезмәтләр - мәктәпкәчә яшьтәге балаларга, мәктәп яшендәге укучыларыбыз һәм укытучылар өчен зур ярдәмлек.
Р. Д. Мөхәмәдияров, 
Арча муниципаль районы 
мәгариф идарәсе җитәкчесе













Егет сайлаучан кыз
"Социалистик Хезмәт Герое 
Габдрахманова Стелла Закиевна исемендәге
Яңа Кенәр урта гомуми белем мәктәбе"нең
                                      11 нче сыйныф укучысы 
Л.С.Нигматуллина Адилә Нил кызы
                                                                    Җитәкче: Нигматуллина Ләйсән Сәүбән кызы. 

(Г. Тукайның “ Егет сайлаучан кыз” мәсәленә нигезләнеп язылды)
Катнашалар:
Патша кызы - яшь, 17-18 яшьләрдә
Хәдимә (ялчы кыз) – яшь, шулай ук 17-18 яшьләрдә
Патша
Яучылар
Падишаһлар
Кияүләр
Карт
Вакыйга бер патшалыкта бара.
1 нче күренеш
Автор. Бер Кызның күңеленә кияүгә бару дәрте керде. Хәер, монысы гөнаһ түгел, әмма гөнаһ менә кайда: бу Кыз бик Егет сайлаучан иде!
Патша кызы бүлмәсе. Тирә-юньдәге тынлыкны бозып, патша кызы бүлмәдә әрле-бирле йөри башлый. Хәдимә борчылган кыяфәт белән басып тора, нәрсә булганын аңлый алмый. 
Патша кызы. Уйладым, уйладым да. Болай яшәве күңелсез бит. Мин кияүгә чыгарга булдым.
Хәдимә. Ничек инде кияүгә? (аптырап) Ярәшеп йөргән егетегез дә юк түгелме соң?
Патша кызы. Әй, бетмәгән егетләр... (көзге каршына килеп) Мин бик чибәр, үзем патша кызы...хәзер үк башка патшалыкларга хәбәр сал! Җилдән җитез килеп җитсеннәр!
Хәдимә. Ниндирәк егетләрне чакырырга соң?
Патша кызы. Ниндирәкме? (уйланып торып, саный башлый, бүлмә буйлап йөри)Үзе яхшы һәм гакыллы булсын, дәрәҗәле булсын, простой булмасын, ак булсын, пакь булсын, матур булсын һәм, моны алгач, бик ихласлы сөйсен; хатыным дип, һичбер каты сүз әйтеп хафаларга батырчылык итә алмасын…( Кыз бүлмә буенча йөреп тора)
Хәдимә. Бу сыйфатларның һәммәсе кемдә табылсын икән? Каян гына табыйм инде мин андый яхшыларны? (һафага төшеп, аптырап, чыгып китә.
2 нче күренеш
Вакыйга патшалыкның ишегалдында бара. Түрдә тәхеттә  Патша кызы утыра. Һәр яктан өчәр атлы Кияүләр, Кияүләр генә түгел, Кияүләрнең Падишаһлары җыелганнар. Алар үзләренең һөнәрләрен күрсәтәләр, байлыклары белән мактаналар, дәрәҗәләрен саныйлар, кызга охшарга тырышалар.

Патша. Җә,  кызым,  нинди Кияү сайларга кирәк? 
Патша кызы. Карап – карап торам да мин, бер дә рәтле кияү юк монда... 
Патша кызы.(беренче кияү килә) Беренче Кияү дәрәҗәдә түгел
Патша кызы.( икенче кияү килә) монысы дәрәҗәдә дә, ләкин  медале аз
Патша кызы. Берсенең кашы куерак, икенчесенең борыны киңрәк...(канәгатьсезлек белдерә) 
Патша кызы.(өченче кияү килә) өченчесенең дәрәҗәсе дә бар, ләкин кесәсендә акчасы юк… (матур Кызның күңеленә һичберсе ошамады, барысы да кире киттеләр)
3 нче күренеш
Патша. Кызым, һәр тарафтан Яучылар килә торды, син аларны куа тордың, бер дә ошатмадың бит.
Патша кызы.( елый-елый) Бу Яучылар килсәләр дә, җә бик ямьсез яки уртача гына Кешеләрдән килгәннәр. Минме аларга Хатын булачак Кыз? Мин андый Кияүләрне каршымнан көтү-көтү кудым. Мин андый вак-төяк Кияүләрнең һичкайсыңа бармам; әле мин кияүгә барырга ашыкмыйм, миңа кызлык гомере күңелле! 
Автор.Бу Яучылар да куылдылар. Болардан икенче Яучылар да ишетеп, алар да Кыздан өмид өзделәр; асла килмәс булдылар, тик Кызның тәрәзә төбеннән генә сирәк-сирәк Кияүләр үткәлиләр иде.
Шул рәвешчә бер ел үтте, ике ел, өч ел үтте, Кызга һичкем Яучы җибәрми; теге Яучы карчыкларны имгә эзләсәң дә таба алмассың.
Шулай итеп, күп-күп еллар үткәч, безнең Кызның да күзләре ачылды; ул үзенең Алма апай, Матур апай, Дустым апайларын берәм-берәм санарга башлады; бу апайларның һәрберсе балалы Хатыннар рәтеннән саналалар иде.
Әмма бу Егет сайлаучы Кызны бөтенләй онытканнар; гөнаһ шомлыгына каршы, Биби әби, Шәрифә карчыклар да килмиләр иде.
Ахырда, Егет сайлаучы Кыз картайды. Мискинә көзгегә караса, көзге дә, бер дә яшермичә, җыерчыклана башлаган битне күрсәтә. Күзенең йолдызланган нурларын да ирсез үткән гомерләр урлаган. Сач тарый башласа, сачта да берничә бөртеккә кырау төшкән…
Менә һәр яктан бәла! Борынгы, ут янында әйләнгән күбәләкләр шикелле, моның тирәсендә йөргән Егетләр кая киткәннәр?
Бичара Кыз, инде нинди генә ямьсез Егет күрсә дә, өмидсез күзләренең кырые белән генә карый иде, әмма Егетнең бу Кыз уенда да булмаган шикелле, моның Кыз икәнен дә белү ихтималы да юк иде.
4 нче күренеш
Вакыйга патшалыкта. Түрдәге тәхеттә Патша кызы утыра. Кыз картайган кыяфәттә. Янында агач таяк белән йөри торган сиксән яшьлек бер  Карт басып тора.
Яучылар. Сайланып йөрде йөрде дә, менә калды хәзер карт иргә...нинди генә затлы егетләр килмәде аның янына...(үзара сөйләшеп узалар)
Патша кызы. Һич булмаса, ахыр гомеремне Ир белән үткәрим. Әйдә картым... (Карт Патша кызының кулыннан тотып, сәхнәдән алып чыгып китә)









Ике сабан
«Хәкимов Д.Г. исемендәге 
Түбән Мәтәскә урта гомуми белем мәктәбе»нең 
10 нчы сыйныф укучылары:
  Гыйләҗиева  Гүзәл  Хәйсәр  кызы, 
Бәйрәмова  Зәринә  Нияз  кызы,  
Рамазанова  Алинә  Фәйзи  кызы
Җитәкче: Нәбиуллина  Гөлназ  Рәниф  кызы

(Г. Тукайның “ Ике сабан” мәсәленә нигезләнеп язылды)
Катнашалар:
Сатучы
Сәүдәгәр
Иген игүче
Ялтыраган сабан
Тутыккан сабан
Базар халкы
Беренче күренеш
Зал уртасында базар. Халык әйбер сайлый. Бер сатучы сабаннар сата. Аның янына игенче килә.
Иген игүче: Сабаннарың яхшымы?
Сатучы: Моннан да яхшыракларын таба алмыйсың!
Иген игүче: Ярар алайса, мин берсен  алам. Тиздән кыр эшләре дә җитә.
Иген игүче сабанны алып китә. Аның артыннан сәүдәгәр килеп керә.
Сәүдәгәр: Карале, иптәш, нинди әйбәт сабаның бар икән. Мин моны алыйм әле,  кайчан да булса кирәге чыгар.
Икенче күренеш
Залның бер ягында кыр, икенче ягында кибет сурәтләнгән. Сабанның берсе эштә, икенчесе кибеттә тик ята.
Өченче күренеш
Зал. Залда ике сабан бик күп заманнардан соң очрашалар. Берсе тутыгып, саргаеп, караңгыланып беткән. Икенчесе көзге шикелле ялтырап тора.
Тутыккан сабан:(иптәшенең матурлыгына, ялтыравына сокланып) Иптәш, син ни сәбәптән болай ялтырыйсың да, мин ни сәбәптән мондый тутыккан һәм караңгыланган?
Ялтыраган сабан: Минем ялтыравым тырышлыгымнан килде. Әгәр гомер буе кибет идәнендә аунап ятсам, мин дә синең төсле каралыр һәм ямьсезләнер идем.                      






Җылан  

Наласа урта гомуми белем мәктәбенең
9 нчы сыйныф укучысы
Габдрахманова Зилә Рафис кызы 
Җитәкчеләр: 
татар теле һәм әдәбият укытучылары
 Габдрахманова Г.В.,Шахисламова Г.Р.

(Г. Тукайның “ Җылан” мәсәленә нигезләнеп язылды)

Катнашалар:
Җылан
Сыерчык
Төлке кызы
Бүре малае
Аю малае
Бик матур урман аланы, кошлар сайрый.  Музыка (шомлырак) үзгәрә  елан җырлый-җырлый керә. Бик күңелсез.
Җылан. Мин җылан, угым зәһәр,
                 Шуңа  бар да курка.
                 Янәшәмдә бер дустым юк,
                 Миннән бар да кача.
Минем белән берәү  дә сөйләшми, уйнамый. Бик күңелсез. (Кинәт балалар тавышы килә. Елан сагаеп тыңлап тора.)
Җылан: Әхә, монда балалар килә.ләр, хәзер качып торам да балалар килгәч, әкрен генә  чыгам. Аларны чакмаячагымны әйтәм, үзем белән дуслашырга чакырам. ( Кача. Төлке, бүре, 
аю балалары уйнаша - уйнаша керәләр, артларыннан сыерчык  керә).
Төлке кызы:Мин беренче, мин беренче.
Бүре малае:Хәрәмләштең син, мин беренче идем.
Аю малае: Ярар инде, кызлар белән ярышып торма .(уйнауларын дәвам итәләр)
Сыерчык: (еланны күреп ала да кычкырып җибәрә) Җылан бар, җылан!
(Балалар сагаеп калалар, кулларына таяклар алып еланны үтерергә киләләр)
Бүре малае: Ах явыз җылан, безне чагырга уйладыңмы?
Җылан: Юк, андый уй бөтенләй башымда юк иде.
Төлке кызы: Ышандылар ди сиңа, тизрәк эләктерегез үзен, юкса, беребезне чагып алачак.
Җылан: Ышаныгыз инде, мин сезнең  белән бары тик дуслашырга гына теләгән идем, минем дә сезнең белән уйныйсым килә.
Аю малае: Нәрсә син безгә әкият сөйләп торасың, хәзер без сине үтерәбез. (Җылан качып китә, балалар аның артыннан чабалар).
Сыерчык: Әллә җылан дөресен әйтте инде, сүзләре бигрәк ихлас иде. Кызганып та куйдым үзен, балалар харап итеп ташламагайлары. Тик уклары барыбер куркыта шул. Әнә тагын монда таба шуыша, яхшы чакта таярга кирәк.  (Чыгып китә , елан керә)
Җылан: Көчкә качып котылдым үзләреннән, чыннан да үтерәләр дип торам. Көчлеләр генә түгел, балалар да мине бетерергә, үтерергә телиләр. Кая гына барсам да гомерем куркыныч астында. Эх, нишләргә инде миңа? ( Шулвакын якындарак кына сандугач сайрап җибәрә, елан моңаеп кына тыңлап тора да башына бер уй килә)
Җылан: Әгәр миндә сандугач тавышы булса, миннән дә беркем дә курыкмас иде, минем тавышымны тыңларга барлык кошлар, җәнлекләр җыелырлар иде.(ул Аллага ялвара башлый) Аллаһы тәгаләкәем, синең кодрәтең киң, ярдәм итче миңа! Сандугач тавышы белән сайрап җибәрсәм, һәркемнең мәхбүбе (сөелгән, яратылган) һәм сөеклесе булыр идем.
( Алла аны кызгана һәм теләген кабул итә. Матур музыка башлана, елан бии башлый, музыка тына, елан  сандугач тавышы белән сайрый, шулчак кошлар, җәнлекләр аның тавышын тыңларга җыела башлыйлар, еланны башта күрмиләр).
Төлке кызы: Тыңлагыз әле, ничек өздереп сайрый сандугач.
Бүре малае: Кайда соң ул? ( агач башын карый) Тавышы  шушында гына кебек, үзе күренми.
Аю малае: Хәзер агач башына менеп карыйм.
Сыерчык: Юк, менмә, куркытасың! Сандугач кечкенә бит ул, аны һәркем күрә алмый, хәзер үзем карыйм. (Ул агач янынарак килә һәм сайрап торган еланны күреп ала, куркып, кырыйга атыла, башкалар куркышып качып китәләр).
Җылан:(Җыланның ачудан, зәһәрләнүдән каннары кайнап) Бу хурлыкка кем һәм нинди җыручы түзсен, шулай ук минем сайравым болай качарлык дәрәҗәдә ямьсезмени?
Сыерчык: И дуст! Хәзер синең тавышың матур һәм ямьле, әлбәттә. Син Сандугачтан ким сайрамыйсың. Әмма шунысын гына әйтәм: угыңны күргәч, безнең йөрәкләремез тетрәп китте. Синең яныңда тору безгә бик куркыныч. Мин сине хурлау яки кимсетү өчен әйтмим. Без синең сайравыңны тыңларга чын күңелдән разыймыз, ләкин син бездән ерактарак сайра.
 (барлык җәнлекләр дә сыерчык янына килеп басалар, елан кырыйда гына торуын дәвам итә)
Сыерчык: (алга карап) Ах, дустлар! Әгәр дә шигырь саф күңелле кешенең авызыннан чыкса, йөрәкләрне өзәдер. Әмма Җылан шикелле зәһәрле, адәмлектән хәбәрсез кеше авызыннан нинди шигырь чыкса да, аның зәһәре шигырьнең күркәмлеген каплыйдыр.


Мәсәлләрне укып гыйбрәт ал

"Г. Тукай исемендәге Ашытбаш
урта гомуми белем мәктәбе"нең
10 нчы класс укучысы
Хәкимов Илсаф Илнар улы 
Җитәкче: 
Әхмәтгалиева Әлфия Камил  кызы


(Г. Тукайның“Тычкан   илә Күсе”, “Әтәч илә энҗе бөртеге”, Умарта корты вә Чебеннәр” мәсәлләре нигезендә язылды)
Катнашалар:
Тычкан
Күсе
Әтәч
Тавык
Ике  Чебен
Умарта корты

Беренче күренеш
     Бакча күренеше. Ике күрше Тычкан белән Күсе очраша. “Бәйрәм бүген” музыкасы яңгырый.
Тычкан: Күрше җаным, исәнме! Син бер шатлыклы хәбәр ишеттеңме әле?
 Күсе: Нинди хәбәр ул?
Тычкан: Беләсеңме, Мәче Арыслан тырнагына эләккән, ди.
Күсе: Шатланма,күз нурым! Әгәр Мәче Арыслан тырнагына якынлашса, бер дә шиксез, Арысланны да һәлак итәр. Чөнки Мәчедән дә көчле хайван юк!

Икенче күренеш
     “Бала белән күбәләк” музыкасы яңгырый. Әтәч белән Тавык чүплек башында казына.

 Тавык  (маңгаеннан тирен сөртә,  арган, талчыккан): Көне буе шушы чүплектә казынабыз, тырнакларым сынып бетте. Бер тәгам ризык юк.
 Әтәч (сөенеп кычкырып җибәрә): Таптым, таптым. 
Тавык (әтәч янына йөгереп килеп): Кая,кая?
Әтәч ( моңсу гына) : Бөртек дип торам.Энҗе икән.Энҗе дигән булалар. Бу энҗе  бөртеге нинди юк нәрсә!
Тавык: Юк икән инде.
Әтәч: Әгәр бу табылганчы. Миңа, казып мәшәкатьләнгәнем өчен, бер тары ярмасы булса, мин нинди шат булыр идем.
Автор (тавыш яңгырый): Түбән фикерле кешеләр, нәрсәләрнеңдер кыйммәтен белмәгәнлектән, күп вакытта шушы әтәч кеби фикер йөртәләр.

Өченче күренеш
     Бакча күренеше. “Бичара куян” музыкасы яңгырый. Ике Чебен, Умарта корты очып йөри. 

   1 нче Чебен ( күләгәдә кырын ятып) : Дустым,  чит мәмләкәтләрдә бик яхшы, рәхәт икән.
   2 нче Чебен (дусты янына килеп куна): Әйе шул, дустым. Искиткеч, ди. И-и-и безнең мондагы шикелле хәерчелек түгел, ди инде. Ябалаклар да шулай ди, чит илләрдә бик яхшы, ди.
   Умарта корты (бал җыйный-җыйный) : Нишләп китәсез? Бездә дә яхшы бит.
    1 нче Чебен: Китәбез, моннан, китәбез. Әйдә сине дә үзебез белән алабыз, нәрсә калган монда. Биредә безне рәнҗетәләр, чакырылмаган кунак шикелле куалар.
    2 нче Чебен: Дөрес әйтәсең. Ашъяулык янына килер хәл юк – куалар, татлы ашларын да ашатмыйлар.
     1 нче Чебен: Һәммә ашамлык өстенә пыяла калфаклар каплап, мыскыл иткән шикелле куалар. Кырыйда кызыгып кына торабыз.
    2 нче  Чебен: Почмак тарафларына  бөтенләй барыр хәл юк: анда усал үрмәкүчләр ау корганнар. Китәбез, чит мәмләкәтләргә. Әйдәгез!
    Умарта корты: Миңа туган –үскән җирем кадерле. Мин үземнең кәрәзле балым белән алпавытларны, байларны, хәтта авыл кешеләрен гашыйк иттем. Мин монда да сөекле. Әмма сезгә сүзем юк; сез теләсә кая барыгыз. Ләкин белегез ки, сезнең һәр җирдә дә бәхетегез бер булыр. Әгәр сез һаман әзер ашны ашау гадәтегезне ташламасагыз, кая барсагыз да сезне хөрмәт итмәсләр.	
      Музыка. Барлык катнашучылар чыга.
      Хор: Тукай мәсәлләре яхшылыкны начарлыктан аерырга өйрәтә,  матурлыкка, гүзәллеккә, кыю, гадел булырга өнди.

Әтәч һәм Асрау кызлар
«Лесхоз урта гомуми белем мәктәбе»нең 
9 сыйныф укучысы
Саляхова Райля Марат кызы 
Җитәкче: 
Фахриева Рәмзия Тәбрис кызы

(Г. Тукайның “ Әтәч һәм Асрау кызлар” мәсәленә нигезләнеп язылды)

Катнашалар: Автор, 2 Асрау кыз, бай Карчык, Әтәч.
Авылда бер бай йортның өй эче күренеше. Арлы-бирле Карчык йөри. Ишегалдыннан тавыш ишетелә.

Ә т ә ч. Ки-кри-күк! Ки-кри-күк! Ки-кри-күк! Ки-кри-күк!
К а р ч ы к (усал тавыш белән Асрау кызларга). Таң ата, әтәч кычкыра. Торыгыз, тор. 
Кызлар тиз генә торалар. Йөгереп киләләр, Карчыкны урындыкка утырталар.
К а р ч ы к. Тизрәк булыгыз, Һаман йоклап ятасыз, күпме әйтергә була инде. Эшегез кала! 
Асрау кызлар чиләкләр алып суга китәләр. Һәр көннәре шулай эш белән үтә.
А в т о р. Бервакытны ике Асрау кыз:
1 нче А с р а у  к ы з.Уф ардык, туйдык.
2 нче А с р а у  к ы з.Безнең шушы аруда теге Әтәч гаепле.
1нче А с р а у  к ы з.Бу юньсез Әтәчтән котылырга кирәк.
2 нче А с р а у  к ы з.Әйдә, кызык итәбез үзен.
А в т о р. Менә төн дә килеп җитте. 
Кызлар икесе бергә Әтәчнең кунаклаган җиренә бардылар. Әтәчне  икесе ике яктан тотып капчыкка салдылар да, юк иттеләр.
1 нче А с р а у  к ы з. Менә инде котылдык, хәзер безне абыстай элекке шикелле иртә уята алмас.
2 нче А с р а у  к ы з. Ах, кара, без ничек яхшы иттек.
                                                                                                                                                                                                Моннан соң рәхәтләнеп йокларбыз. Ай, әйбәт булды.
Кызлар өйләренә кайта. Сәхнәдә ут сүнә. Йокларга яталар. Алар бик арган иде, тик туйганчы йоклый алмадылар. Эш бер дә болар көткәнчә чыкмады.

К а р ч ы к (боргаланып ята, сәгатькә карый). Нишләп Әтәч кычкырмый икән? 
Карчык, Әтәч кычкырган тавышны ишетмәгәч, соңга калудан курка башлады.
К а р ч ы к (кызларны җилтерәтеп). Соңга каласыз бит.Торыгыз, тор, һаман йоклап ятасыз. Оялмыйсыз да, ичмасам.
Асрау кызлар көчкә торып, күзләрен уа-уа чыгып киләләр.	
А в т о р. Карчык соңга калудан куркып, Асрауларны әүвәлгедән дә иртәрәк уята башлады.

Төлке һәм йөзем
                                                                                           Апаз урта мәктәбе китапханәчесе
                                                                                                           Гөлзилә Фәхретдинова

- Исәнмесез! Сәлам, Гөлназ. 
- Исәнме, Ләйсән! Килүең юик әйбәт булды әле. Мин менә әбием белән Тукай аганың мәсәлләре белән танышып утыра идем, рәхим ит, -диде. Әйдә, сиңа да укыйм. 
Ниһаять, карыны ачкач, Төлке дус бер бакчага керде;
Ул анда өлгереп җиткән йөзем җимешләрен күрде.
Йөземнәр көнгә каршы ялтырыйлар, ләгыль, якуттай;
Боларга хәйләкәр ач Төлкенең күзләр яна уттай.
Йөземнәрне ашарга үрелә, сикергәләп карый;
Күрә күз, җитмидер буй – ул тәмам хәлдән төшеп арый.
Озак михнәтләнеп, калгач йөземнәрне алалмыйча,
Алалмау хурлыгын үз өстенә йөкләп калалмыйча:
“Йөземнәр чи, әле өлгермәгәннәр, пешмәгәннәр, - дип. –
Бозарсың ашказаныңны, килешми эчкә анлар!” – ди.
Кызлар төлкенең йөземнәрдән коры калуыннан


Мәсәлләргә сәяхәт

Арча җиденче номерлы урта мәктәбенең 
6 нчы сыйныф укучысы
Миннебаева Алисә Мөнир кызы,   
Җитәкче: Фәйзуллина Алсу Мостафа кызы,
татар теле һәм әдәбияты укытучысы

Әтәч һәм Асрау кызлар
(Г. Тукайның “ Әтәч һәм Асрау кызлар” мәсәленә нигезләнеп язылды)
Катнашалар:
Карчык – 70-75 яшьтә, бай
Асрау кызлар – 16-18 яшьлек.

(Матур гына байлар өе.  Ике асрау кыз,  арып – талып урындыкта утырып торалар. Сөйләнә –сөйләнә бер бай Карчык чыгып килә. Башта өстәлдәге самоварны, чинаякларны тәртипкә китерә, аннан кызларны күреп ала. )
  Карчык.  Кызлар, эшегез беттеме әллә? Кара инде син боларны, кайчан карама әле  тегендә, әле монда ял итәләр. Барыгыз бар, яшелчәләргә су сибегез, кош-кортларга ашарга бирегез.   (Карчык дулап чыгып китә)
Беренче кыз. Абау, бу байларга көне-төне эшләсәң дә ярап булмый. 
Икенче кыз. Әйе шул, әз генә ял итергә утырдыңмы, өстән карап торгандай, килә дә чыга. Әнә кояш баеды, әйдә, тизрәк кереп ятыйк, иртүк тагын уята башлый. (Җәйге иртә. Кояш чыга, кошлар сайрый. Әтәч кычкыра.)
Карчык. (Тәрәзәдән карый) Аллага шөкер, таң ата, кояш та чыга. Көн яктыра. Әтәч кычкыргач, кызларны уятырмын.  Көн дә яктырып бетте, (әтәч кычкыра) әнә әтәч дә  кычкырды. Кызлар, кызлар дим, торыгыз. Торыгыз, кояш чыкканда нинди йоклап яту ди инде ул?! Әтәч тавышын ишетмисезме әллә?  Ялкаулар... Әтәч кычкыргач та, торырга уйламыйлар. Кызлар, әтәч кычкырды дим.
Беренче кыз. Әле генә яткан идек бит... Бу әтәчне...  Ник таң ату белән кычкыра икән.
Икенче кыз. Карчыкның һәркөн иртән: “ Әтәч кычкырды, торыгыз!”- дип уятуыннан ук туйдык бит инде. Берәр көн генә кычкырмый торса, ярамый микән?
Беренче кыз. Әйе шул, һәр иртәбез: “Әтәч... Әтәч...  Әтәч кычкырды,”- сүзе белән башлана. Бу әтәчтән безгә ничек тә котылырга кирәк. 
Икенче кыз. Әйдә, бүген кич, әтәч һәм тавыкларның  төнлә кунаклаган җиренә барып, әтәчне юкка чыгарабыз. 
(Төн. Керосин лампасы тоткан кызлар, сарайдагы әтәчне бугазлыйлар)
Беренче кыз. Әкрен, карчык ишетмәсен. Менә инде котылдык, хәзер безне абыстай элекке шикелле иртә уята алмас.
Икенче кыз.Уй, (киерелә)рәхәтләнеп йокларбыз. (Сөенә-сөенә кереп китәләр).
(Иртә. Кошлар тавышы. Тәрәзәдән тәрәзәгә карап, карчык йөри.)
Карчык. Аллага  шөкер, ниһаять, көн яктыра башлады. Әле таң атырга да да иртә (әле бер тәрәзәгә килә, әле икенче). Бу йоклый алмаудан да авыры юк. Әтәч  тә югалды, ул кычкыргач, кызларны уята идем.  Кайчан кояш чыга инде?  Әнә алсуланып, кояш чыгарга әзерләнә.  Кызлар, кызлар, торыгыз ! Таң атып килә.
Беренче кыз . Эх, әтәч юкка чыккач, рәхәтләнеп йокларбыз, дигән идек. Элек әтәч кычкыргач кына тора идек, хәзер карчык  тагын да иртәрәк уята башлады.  
Икенче кыз.  Белмәгәнбез,  Карчык йокысызлык белән авырый икән.  Ул инде, Әтәч кычкырган тавышны ишетмәгәч, соңга калудан куркып, элеккедән дә  дә иртәрәк уятып,   эшкә кушарга тотына. Тагын да азрак йоклый башладык бит.
Беренче кыз. Әйе, безнең иртә торуга әтәч гаепле булмаган...
 Икенче кыз. Эшеңне эшләгәнче башта уйла,  үкенерлек булмасын.

Умарта корты вә Чебеннәр
(Г. Тукайның “Умарта корты вә Чебеннәр” мәсәленә нигезләнеп язылды)

Катнашалар: 
Ике Чебен, Байгыш, Умарта корты. 

Җәй. Кошлар сайрый.  Байгыш тавышы ишетелә.
Байгыш.( Сәхнә кырыенда байгыш (сова )утыра. Күзләре йомык). Безнең туган ягыбызда  гомер итү бик авыр.  Менә көндез оча да, үземә азык таба да алмыйм. Ә менә  чит җирләрдә, чит илләрдә тормыш бик яхшы дип әйтәләр.  Анда  гел җылы икән, ашарга да бик күп икәәән  ...
Бер чебен. Безз, беззз, ишеттеңме, байгыш нәрсә ди?
Икенче чебен. Әйе, әйе, ишеттем. Чит илләрдә, чит җирләрдә тормыш әйбәт икән. Анда ашарга да күп икән. Безне –чебеннәрне   туган җиребездә нигә яратмыйлар,  рәнҗетәләр икән? 
Беренче чебен.  Беззз... Ә өстәл янында тәмле исләр килә башласа, безне чакырылмаган кунак шикелле, ашъяулык тирәсеннән куалар, татлы ашларны да ашатмыйлар…Безз, безз...
Икенче чебен. Беззз... Мыскыл итеп, күзләрен генә кызыктырып, һәммә ашамлык нәрсәләр өстенә пыяла калфаклар каплаганнар. Ашыйм дип очып киләсең дә, килеп бәреләсең.
Беренче чебен.  Әйе, безне яратмыйлар. Рәхәтләнеп очып та йөреп булмый. Почмак тарафларына бөтенләй барыр хәл дә юк: анда усал Үрмәкүчләр ау корганнар 
Икенче чебен. Әйдә, без дә җылы якларга чит илләргә китәбез. Үзебез белән китергә бал кортларын да чакырыйк әле. (Болында очып йөргән бал кортын күреп алалар).
Беренче чебен. Исәнме бал корты. Ишеттеңме,  Байгыш чит илләрдә тормыш бик яхшы ди. Монда  син дә  көн-төн эшлисең, ял да итмисең.
Икенче чебен.  Ә чит илләрдә рәхәтләнеп тик ашап ятарсың,  ял итәрсең. Анда гел җәй, җылы ди.  Әйдә, без чит илләргә китәргә булдык. Рәхәтләнеп, бер нәрсә эшләмичә, ашап кына ятарбыз. Бал корты, ә Бал корты, әйдә, безнең белән син дә чит илгә бар. 
Беренче чебен. Әйдә инде,  Бал корты. Бергә-бергә юлда да күңелле булыр.
Умарта корты. Миңа туган-үскән җирем кадерле. Мин үземнең кәрәзле балым илә алпавытларны, байларны, хәтта авыл кешеләрен үземә гашыйк иттем. Мин монда да сөекле. Әмма сезгә сүзем юк; сез теләсәгез кая барыгыз. Ләкин белегез ки, сезнең һәр җирдә дә бәхетегез бер булыр; әгәр сез һаман әзер ашны ашау гадәтегезне ташламасагыз, кая барсагыз да, сезне хөрмәт итмәсләр.
Байгыш. Һөнәрле үлмәс,  һөнәрсез көн күрмәс

Бүре этләр оясында
(Г. Тукайның “Бүре  этләр оясында ”мәсәленә нигезләнеп язылды)

Катнашалар:
Бүре, Этләр, Кеше, Аучы.

Бүре. У-у-у, ашыйсым килә.  Ашыйсың килсә, бернәрсәдән дә, хәтта Кешедән дә курыкмыйсың икән. Беркөнне кайсы абзардан сарыкны алып киткән идем әле (ишекне ачып керә).
Этләр. Һау, һау. Нинди кунак килгән безгә? Һау –һау...Ыррр..
Бүре. Ыррр (Бүре куркып, артка чигенә, сугышырга әзерләнәләр).
Кеше. Этләр өрә, тукта, урамга чыгыйм әле. Беркөнне дә бер сарык югалган иде, тагын кичә берсен бүре буып киткән.
Этләр. Һау,һау,һау... Карак бар, карак бар! 
Кеше. Карак бар... Бүре килгән. Аучыны да чакырыгыз әле.
Аучы. Мин дә этләр өргәч, чыктым әле,  мылтыкны да алып чыктым.
Кеше. Ут китерегез, лампа яндырыгыз!
Бүре. (Бүре дер-дер килә, үзалдына) Эх, ялгыш сарык абзарына керәм дип, этләр янына кергәнмен икән бит. Ничек котылырга икән? Нинди хәйлә корырга?
Кеше. Хәзер котыла алмассың, эләктең бит, бүре дус.
Бүре.Туктагыз әле, дуслар! Бу нинди тавыш кубардыгыз? Беләсезме, мин сезнең иске дустыгыз ич, мин сезнең белән талашырга килмәдем, татулашырга килдем.
 Кеше. Дуслар абзардан сарык урламый. Ничә сарыкны урладың инде?
Бүре.  Үткәннәрне онытырга кирәк; инде киләчәктә мин кая ул сезнең сарыкларыгызга тию! Хәтта үземнән башка Бүреләр тисә дә, мин, сарыклар ягыннан төшеп, ул явыз Бүреләр илә чәйнәшермен.
 Кеше. И Бүре, Бүре! Син соры йонлы булсаң, мин ак сакаллымын; мин сезнең гадәтегезне әллә кайчаннан бирле беләмен, шуның өчен синең белән килешмим һәм татулашмыйм. 

Ташбака илә Куян

(Г. Тукайның “Ташбака илә Куян” мәсәленә нигезләнеп язылды)

Катнашалар: Автор, Куян, Ташбака
Җәйге матур көн. Кояш елмая. Кош тавышлары җиһанны биләп алган. Тау итәгендә Ташбака белән Куян очраша.
Куян (масайган тавыш белән): Әй,Ташбака, хәлләр ничек?
Ташбака (акрын, тыныч кына): Әйбәт. Әкренгә генә бара...
Куян: Менә бу тауны күрәсеңме? 
Ташбака: Күрәм.Ни булган?
Куян: Әйдә ярышабыз!Кем тауга беренче менеп җитә?
Ташбака : Ярышыйк алайса...
Автор: Ташбака илә Куян, узышмакчы булып, бер тауга таба йөгерешә башладылар.
Куян (масаеп): Мин  җитез, мин тиз чабам. Мине куып җитә алмыйсың...
Ташбака(тыныч кына) : Әкрен булса да тырышам, алга барам...
Куян (үзенә ышанып): Ташбакага тагы мине узу, хи-хи-хи. Әй, син тауга менә тор, ә мин ял итеп, ятып торам....
Ташбака(салмак кына):  Мин акрын гына юлымны дәвам итәм, юлымны дәвам итәм, акрын гына....
Автор. Куян, үзенең йөгереклегенә ышанып, юлда ятып йоклады.
Ташбака (салмак кына, юлын дәвам итеп):  Акрын гына алга барам. Акрын гына, акрын гына....
Автор: Куян берзаман йокысыннан уянып караса, Ташбака әллә кайчан тауга барып җиткән!
Куян үзенең башын тотып, хурлыкка калганына үкенеп йөри. 
Автор. Инде безнең Куян артка калганына үкенде дә, хурланды да, әмма ни файда?
 Куян (башын тотып, үкенеп)  Көчлегә үзендәге көчкә ышанырга ярамый икән.
Ташбака (горурланып):  Кечкенә генә дошманга да зур дошманга хәзерләнгән кеби хәзерләнергә кирәк...
Автор: Масаю
Куян: Мактану
Ташбака:  Һавалану
Бергә : килешә торган эш түгел

Этләрнең дус булышуы

«В.Ф.Ежков исемендәге 
Арча 1 нче урта гомуми белем мәктәбе»нең 
10 сыйныф укучылары
Хакимова Зарина Ильнур кызы
Абзалова Азалия Алмаз кызы                                                                                 
                                                                                              Җитәкче: Сагитова Гөлсинә Гаяз кызы
 Вафина Гөлнара Ширияздановна
Г. Тукайның “Этләрнең дус булушуы” мәсәленә нигезләнеп язылды)

Катнашалар:
Актырнак
Сарыбай
Пешекче
(Ашханә тәрәзәсе төбендә Актырнак белән Сарыбай кояшка каршы җылынып яталар)
Актырнак. И дустым! Бу дөньяда дус булудан да татлырак нәрсә бар микән, ике җанның берләшеп, берсен берсе олылау һәм ихтирам итүдән дә күңелле эш бар микэн? Менә безнең арабызда шундый дуслык булса, без гомеребезнең ничек үткәнен дә белмәс идек.
Сарыбай. Мин  дә күптән шуны уйлыйм инде. Без икебез дә бер йортның каравылчылары булгач, безгә ни өчен кычкырышырга һәм ни сәбәпле талашырга? 
Актырнак. Әйе шул, дөрес сөйлисен син.
Сарыбай. Хуҗаларга рәхмәт: ашарга, эчәргә бар; ач булмыйбыз. Белмим, ни өчендер безнең ата һәм бабаларыбыз бер-берсе белән тату тормаганнар. Менә, Актырнак дус, бир кулыңны, без икәү кыямәткә кадәр аерылмаска дусяшәргә һәм үзебездән соңгыларга да дус булырга өйрәтик.(Актырнак Сарыбайга кулын бирә. Икесе бергә куышып уйный башлыйлар. Шатланалар.)
( Пешекче чыгып, сөяк ташлый.Дуслар сөяккә йөгерешеп баралар. Сөякне берсе берсенә бирәселәре килми, һәр икесе тешләрен ыржайтып талашырга, чәйнәшергә тотыналар, сугыша башлыйлар).
Пешекче ( карап тора да, дусларның өстләренә салкын су сибә, көчкә-көчкә генә аерып җибәрә)  Ах сезне, мур кыргырлары, бер сөяк өчен сугышып ятасыз.Мондый дуслык белән  дөнья тулган. Мин сезнең  сөйләшкәнне тыңлагач, боларның җаннары бер икән дип уйлаган идем. Кешеләр дә бит сезнең кебек. Сөяк ташласаң, бөтенләй  этләр кебек булалар.

Кышкы кич
Хөснетдинова Алсу Мөхәммәтдин кызы, 
6 нчы номерлы урта мәктәбенең
 татар теле һәм әдәбияты укытучысы.

(Г. Тукайның “Кышкы кич”шигыренә  нигезләнеп язылды)
Катнашучылар:
Әби 
Әни 
Кыз
Малай 
Ятим кыз
Җил 
Кошлар 
Өй эче күренеше: мич , сәке, сәхнә ачылганда балалар тезелеп мич янында уйнап утыралар. Әни бәйләп утыра, әби бала тирбәтә.
Әби: (тәрәзә янына килеп) Кызык сезгә балалар, 
җылы өйдә утырасыз якын мичкә, 
Утырасыз рәхәтләнеп, тезелешеп. 
Кышкы кичнең озынлыгын сизмисез дә,
 Әнкәгезнең сөйләгәнен әкият берлә.
Әни: Әйе балакайларым, әбиегез дөрес әйтә, бер әкият сөйлим әле.
Һич сезне куркытмасыннар шүрәле, җен һәм убыр,
Барчасы юк сүз аларның булганы юктыр гомер.
Җен, фәлән дип сөйләшүләр искеләрдән калган ул,
Сөйләве яхшы, күңелле, шагыйрәнә ялган ул.
Үсегез әле сез, шунда аңларсыз барын,
Мәгърифәт нуры ачар, бар нәрсәнең ялганын.
Әби: Карагыз әле, балакайларым, нәни энегез йокламый бит, әйдәгез бергәләп бишек җырын җырлыйк әле.
Г.Тукай “Бишек җыры” н җырлыйлар.
Әни: Ай, нинди салкын бүген тышта, ачы җилләр исә, өй түбәсе саламнары тармар килә, очар кошлар оча алмый.
(Вакыйга урамга күчә кошлар оча алмыйлар, әйләнеп йөриләр канатлары белән капланалар, сыгылып төшәләр.)
Малай: Икесе дә оча алмыйлар, туңганнар, өшегәннәр.
Кыз :Әни, кара әле, бер кыз өшегән, туңган, бөрешкән, өстендә дә юка, аны ойгә алып керергә кирәк...
Әни: Әйе, бик дөрес әйтәсез....сезнең урын җылы, әйбәт, ни кайгы бар, төшсен, ләкин исегезгә кайсы вакыт, ятим калган сабыйлар бар.
Ятим кыз: Әти – әнием вафат, торыр урыным юк ,өши битем, борыным, юк ашарыма юк, үләм ачлыктан, суыктан ярдәм итегез!
Малай белән кыз йөгереп чыгалар.
Кыз:  Әйдә безнең белән, өйгә керәбез, без сине җылытырбыз, ашатырбыз, уенчыкларыбызны бирербез. (Өйгә кереп китәләр).
Әби : Ай рәхмәт, оланнар,очрый калса сезгә шундый ярлылар, яшьле күзле моңланганнар вә зарлылар, сез аларны матур сүзләр әйтеп юатыгыз, менә шулай ярдәм итегез.      (Музыка).

Һәркем эштә
Курса Почмак урта 
гомуми белем мәктәбенең
9 класс укучысы
Яппарова Азалия Энгел кызы
Җитәкче: Гыйбадуллина Гөлия Марсил кызы

(Г. Тукайның “Һәркем эштә”шигыренә нигезләнеп язылды)

Кояшлы матур көн. Тирә-юньдә кошлар сайрый. Кулына сумкасын тоткан Борһанетдин керә. Бик акрын гына атлый, сызгырына, як-ягына карана.
Борһанетдин.  Шушы матур көндә ничек мәктәпкә барырга кирәк инде, ә? Андагы тынчу тузынлы һаваны сулыйсым килми минем! Дәресемне дә әзерләргә ирендем. Укытучы сораса, ни дип җавап бирермен? Мин бүген сабакка бармыйм; анда барганчы, рәхәтләнеп уйнармын.
Борһанетдин Атны күрә. Ул тиз генә Ат янына бара.
        Борһанетдин. Әйдә, Бахбай, икәү уйныйк, күңел ачыйк!
Ат.  Юк, җаным, минем уйнарга вакытым юк; минем сабан сөрәсем бар, Хуҗама хезмәт итеп ризык табасым бар, син үзең генә уйнарсың.
Ат чыга.
Борһанетдин чәчәктән бал җыючы Умарта кортын күрә.
 Борһанетдин. Әй, Умарта корты! Әйдә икәү уйныйк, күңел ачыйк.
Умарта корты. Юк шул, минем эшем бар, җәй көннәре тиз үтеп китә. Минем көзгә кадәр төрле чәчәкләрдән ашыгып-ашыгып бал җыеп каласым бар, үзең генә уйна.
Борһанетдин  аптырап кала. Якындагы агачта кош сайрап җибәрә.
Борһанетдин.Әй, Кошчык! Әйдә икәү уйныйк, күңел ачыйк.
Кош. Юк, бала, минем уйнарга вакытым юк; кечкенә балаларыма ашатыр өчен чебен-черкиләр аулыйсым бар.
Болай да булмагач, Борһанетдин тирән уйга чумды.
Борһанетдин. Барысы да эштә: ат җир сөрә, умарта бал җыя, кошчык чебен-черки аулый. Ә нигә мин тик йөрим соң әле?! Тукта, болай вакытны бушка уздырырга ярамас. Мин дә мәктәпкә барыйм, белем алыйм. Белемле кеше бервакытта да югалмас!
Борһанетдин тиз генә мәктәпкә таба йөгерә.
Сабитнең укырга өйрәнүе
Курса Почмак урта гомуми белем 
мәктәбенең 7 сыйныф укучысы
Хәкимова Рәзинә Ришат кызы, 
Җитәкче:
Гыйбадуллина Гөлия Марсил кызы

(Г. Тукайның “Сабитның укыга өйрәнүе”шигыренә нигезләнеп язылды)

Катнашалар:
Автор – уку яшендәге малай яки кыз
Сабит – 6-7 яшьләрдәге малай
Әти – ир уртасы кеше, авылча киенгән
Әни – мөләем йөзле хатын-кыз, авылча гади киенгән
Авыл өе. Мич, өстәл, урындыклар. Түрдәге сәкедә Сабит уен уйный. Аның уенчык аты да, тубы да, куяннары да бар. Әнисе йон эрли.Әтисе итек астына сала.
Автор.
Сабит алты яшендә, инде гакълы башында;
Ялгыз, иркә бала ул әткәләре кашында.
Шуңа күрә шаян ул, бик күп уйный, наян ул;
Күңеллелек, көлкеләр таба әллә каян ул.
Автор.
Фәһме үткен, ул зирәк, андый балалар сирәк;
Һәрбер әйберне сорый ул:
Сабит әтисе янына бара да аның эшләгәнен карап тора.
Сабит.
Бу ни нәрсә? Ник кирәк?
Автор.
Сабит сорый җентекләп, һәр нәрсәне бөртекләп,
Әти белән әнисе җавап бирә бик ипләп.
Беркөн Сабит әткәсен күреп әйтә әйтәсен:
Сабит.
Әти, миңа әлепби кайчан алып кайтасың?
Мине укырга өйрәт, миңа укырга кирәк;
Үзем укыйм мин китап, үзем сөйлим һәм көйләп.
Автор.
Атасы хәйран булды, китапчыга йөгерде.
Әтисе чыга, бераздан кире керә. Аның кулында китап.
Автор.
«Бүләк» атлы әлифба алып кайтты ул берне.
Әтисе
Бер адым гыйлемгә,  өйрәтәм, улым, әйдә.
Өстәл янына утыралар. Әтисе укырга өйрәтә.
Автор.
Өйрәтә ул Сабиткә;
Салган Сабит ихласын, кош бәбкәседәй, җимгә.
Әтисе
Монсы – «әлиф», монсы – «ба», бу хәреф – «җим», монсы – «та»,
Бусы «дал» хәрфе була, бу хәреф – «зат», монсы – «та».
Автор.
Салган Сабит муенны, оныткан ул уенны;
Тыршып укый «Бүләк»не, белми көнне һәм төнне.
Сабит  китап укый.
Автор.
Әткәй алган китапны тапты Сабит бик татлы;
Тиздән белде бик яхшы: нинди хәреф ни атлы.
Әнисе чәй табыны әзерли.
Автор.
Беркөн чәй эчкән вакыт, укый Сабит шартлатып;
Әти белән әнисе торышалар шаккатып.
Укуы өзек аның, — балачарак баланың
Сабит.
«Бу ә-лиф-ба — бүләге Харитонов бабаның».
Автор
Хәйран булды әнкәсе, гыйлем булгач бәбкәсе;
Чәй катында елмая куанычлы әткәсе.
Әнисе Сабитны кочаклый, үбә. Әтисе башыннан сыйпап сөя.
Автор.
Күрсәң иде әнкәсен: кочып алган бәбкәсен,
Үбә-үбә бихисап битен, күзен һәм кашын.

Көзге җилләр.
                     
               Казанбаш төп мәктәбенең
 9 нчы класс укучысы
                         Шакирҗанова Ләйлә Ранил кызы
Җитәкче:Габдрахманова Луиза Минһаҗ кызы
(Габдулла Тукайның “Көзге җилләр” шигыренә нигезләнеп язылды)

Катнашалар:
Җил.
Җир.
Нечкә бил.
Газраил.
Ибраһим вә Исмәгыйль.
Тәкбир.
Ил.

Вакыйга 20 нче йөз башларында бара.
Көзге төн. Өй түрендә җил җылый.
Җил (җылап сызгыра). Илгә ачлык афәте якынлаша у-у-у
Җир ( мәрхәмәтле тавыш белән). Иң сөекле эшче балаларым быел  ач калдылар...
Нечкә бил (җиргә сыгылып төшеп). Ах, корткалар, сез төшкән төшегезне алтын белән куясыз, мин бер телем икмәк күрми тилмерәм.
Газраил. (калын тавыш белән). Тап-таза ирләрнең бер сынык юктан җаннарын алырга туры килә. Нинди гаделсезлек! Кызганудан күземә яшь килә.
Исмәгыйль вә Ибраһим. Корбан гаетендә ачлар тилмереп тора. Шулай булгач, бу бәйрәмнең нинди яме бар?!
Тәкбир.  Тукларның ихлассыз әйткәннәреннән җан җылый...
Ил. Җил! Көзге караңгы, ямьсез төндә син нинди куркыныч хәбәр китерәсең? Миңа киләсе ач үлемнең куркусыннан җылыйсыңмы?!

Пар булу шарт...

Түбән Аты төп гомуми белем бирү мәктәбенең
8 сыйныф укучылары-
Шәмсиев Ислам Фаил улы;
Йосыпова Дилә Айдар кызы.
Җитәкче: Хәмидуллин Данис Мәхмүт улы.
Катнашучылар:
Хикәяләүче
Бабай
Әби
Әти-әни
Өч егет
Өч кыз
Хикәяләүче:
        Нәкъ  Казан артында бардыр бер авыл – Әрнәш, диләр;
        Кешеләре  бер-берсенә үз итеп кардәш, диләр.
        Шунда туып, шунда үсеп, бу авылда торган идем,
         Күрше авыл мәктәбендә укып та йөргән идем.
         Истән чыкмый монда минем күргәннәрем,
         Шатлык белән уйнап гомер сөргәннәрем.
         Кая барсам, кайда торсам, нишләсәм дә,
         Хәтеремдә мәңге калыр туган җирем.
         Зурмы? дисәң, зур түгелдер, бу авыл бик кечкенә,
         Халкының эчкән суы – тау астында – чишмә генә.
         Бу авылның табигатен, мәйдан, сабаны туйларын
         Язмыймын куркып, еракларга китәр дип уйларым.
         Борын заман бу авылда бер ир белән хатын торган,
          Инде яшьләре шактый гына өч уллары да булган.
         Әйтә әтиләре бер көн, җыеп янына улларын,
         Әкрен генә, бер тәртипкә салып уйларын:
 Әти:
«Балалар, вакыт җитте, башлы-күзле булырга,
         Борынгыдан килгән гадәт: кирәк гаилә корырга.
         Чыгыгыз юлга, балалар, сез иртән җайлап кына,
          Алып кайтыгыз кызларның чибәрен сайлап кына».
Хикәяләүче:
         - Нишли инде егетләр, торалар башларын кашып,
            Булмый әти кушканга каршы барып.
            Өчесенә бер зур гына капчык асып
            Китә алар иртә таңнан сәфәр чыгып.
            Кич җитсә дә, тукталмастан һаман бара,
            Күрә болар: ерак түгел тәрәзәдә бер ут яна.
            Утны күргәч, энеләренә әйтә өлкән егет:
1 нче егет:
            «Әйдә, дуслар, куныйк бүген шунда кереп».
Хикәяләүче:
Абыйларының киңәшенә бар да күнде:
«Ярар соң, алайса, барсак барабыз инде...»
Егетләрнең бәхетләре бар икән:
Өйдә ир-хатын  һәм өч кызлары бар икән.
Егетләр кызларга бер күрүдә гашыйк булдылар,
Кызларның матурлыгыннан телсез-сүзсез калдылар.
Шул рәвешчә бер сәгать ярым кадәрле утыргач,
Инде шаять каушамам дип уйлагач,
Сүз башлый өлкән егет, берәү дә кадап куйган һәйкәл кебек кузгалмагач:
1 нче егет: (беренче кызга).
«Сөярмен мин сәне дә, бик сөярмен,
Яратырмын, янармын да көярмен.
Сәнең һәрбер сүзеңдер җанга рәхәт,
Идәр дил һәр сүзеңдин истирахәт.
Гүзәлсең син, матурсың син, матурсың,
Матурларның матурындин матурсың.
И гүзәл, кил каршыма, кил, елмайчы рәхим итеп,
Мин дә синең әйләнәң дә әйләнием, әйләнием.
Кул-аяк бәйле, котылу кайда! – сихерләнгәнмен;
Мәңгегә синең дәртеңнән баш әйләнгән.
Йөзеңнән пәрдәңне ал, җир йөзе яктырып китсен;
Мин дә синең нурың белән яктырыем, яктырыем.
Сихерләнгәнне шатландыр:үтче алдымнан бер кат;
Синең аяк туфрагыңда тәгәрием, тәгәрием.
Аңладыңмы, и гүзәл! Я җаным бул, я җанымны ал;
Мине яныңда үлү белән бәхеткә ирештер».
Уртанчы егет тә аңына килеп сүз башлый,
Тиз-тиз генә түбәндәгеләрне әйтеп ташлый:
2 нче егет: (икенче кызга).
«И матур! иренмәче, еш-еш кына көзгегә бак!
Күр йөзеңне: нинди нурлы, нинди алсу, нинди ак!
Ул күзең йолдызлыгын һәм ул кашың кыйгачлыгын,
Ул авызның никадәр үпсәң дә туелмаслыгын..
Күр дә: бу егет миңа гашыйк булган, диген,
Аның нияте хәзер бик ачык, якты диген.
Ихтыярсыз, күңлең уйлар: миннән артык юк диеп;
Сизми калып, син суларсың: мин матурмын, уф! диеп.
Үз-үзеннән разый булыр, яшь күңел дулкынланыр
Һәм диер: ай-һай, матур мин, кем алыр?
Шунда уйларсың: бу егет бушка аһ ормый, диеп
Аһлары, фөрьядлары чынлап та урынлы , диеп.
Йә, җанашым, син дә бу хәлдә минем яклы бит, ә?
Раһы гыйшкыңда һәлак булсам да мин хаклы бит, ә!»
3 нче егет: (кече кызга).
“Мин дә,- диде кече егет, - гашыйкмын сеңлегезгә,
Хакым бардыр минем дә сүз әйтергә берегезгә.
Сөям чүмеч кебек борныңны, җаным,
Гашыйк булдым, тәмам бетте мәҗалым.
Җанашым,аһ, иләк аузыңны үпсәм!
Ни кайгы, инде мин шул чакта үлсәм!”
Кыз җавабында:”Мәхәббәтсез! Лыгырдый шунда җукны.
Үзеңдә килмәгән җир бер дә җукмы?”
Егет:
”Ачуланмасана, Гайниҗамалым, 
Сине мин кимсетеп әйтмим лә, җаным,
Синең төсле матур кызлар сирәк бит, 
Хатын алсам, чүмечле һәм иләкле
Булам ич – акча туздырмак кирәкми.
Гафу ит, матурлык туйда кирәк, кирәкми матур булу,
Пар булу шарт, пар булу шарт, пар булу”.
Хикәяләүче:
...Үтте айлар, үтте еллар, егетләр булды гаиләле,
Бар да тату, бар да күркәм, балалар да бәхетле.
Әнкәләре балаларга бишек җырлары көйли,
Әбиләре көн дә кичен халык әкиятләрен сөйли.
Әби:
“Әлли – бәлли итәр бу, мәдрәсәгә китәр бу:
Тырышып сабак укыгач, галим булып җитәр бу.
Әлли – бәлли көйләрем, хикәятләр сөйләрем,
Сиңа теләк теләрем, бәхетле бул, диярем:
Гыйззәтем син, кадрем син, минем йөрәк бәгърем син;
Куанычым, шатлыгым тик син минем, синсең син».
Шулчак балаларга бабалары эндәшә,
Сөйли башлый мөгаллимдәй керә-керешкә:
Бабай:
1. Кызык сезгә, яшь балалар, кышкы кичтә
Җылы өйдә утырасыз якын мичкә,
Утырасыз рәхәтләнеп, тезелешеп,-
Шатлык сезгә, уңайсызлык килми һич тә.
Һичкайсыгыз таныш түгел хәсрәт берлә,
Утыргансыз матур гына, рәт-рәт берлә;
Кышкы кичнең озынлыгын сизмисез дә
Әбкәгезнең сөйләгәне әкият берлә.
Төшсен ләкин исегезгә кайсы вакыт:
Һәркемгә дә бирелмәгән мондый бәхет;
Ятим калган сабыйлар бар, бәхетсезләр,
Ата-анасы вафат, җирсез һәм йортсызлар.
Очрый калса сезгә шушындый ярлылар, 
Яшьле күзле, моңланганнар вә зарлылар,-
Яшь балалар, аларны сез яратыгыз,
Җылы сүзләр әйтеп, сөеп юатыгыз!
Сез – җир йөзендәге фәрештә,
Сез – милләтебезнең өмете һәр эштә,
Атагыз,анагызның шатлыгы сез,
Бу дөньяда аларның йөз аклыгы сез.
Барлык мөселманнарның уртаклыгы сез, 
Безнең саф динебезнең пакьлеге сез.”
Хикәяләүче:
Йөреп мин, шатлык эзләп бу гомер юлында акрынлап,
“Гомер итмәк” димәкнең мәгънәсене аңладым чынлап:
Гомер итмәк – тырышмактыр ялыкмый, һич тә ял итми,
Гаталәт хурлыгын асла үзеңә ихтыяр итми.
Шуның белән,дуслар, хикәябез безнең тәмам,
Барчабызга   камил акыл,сәламәтлек, бәхет,  бир, ходам!

Татар яшьләре әдәбият ахшамында
Түбән Аты төп гомуми белем бирү мәктәбенең
 7 сыйныф укучыcы
Йосыпова  Ания  Айдар кызы.
Җитәкче: Хәмидуллина Зөлфия Ясәви кызы.
(Ислам дине кабул ителүгә – 1100 ел)
Катнашучылар:
(Г.Тукай әсәрләрендәге геройлар: егетләр-кызлар.)
Гали,Былтыр,Фатыйма,Гайниҗамал,Әптрәхмән,Миңгали,Бикмулла,Бикмөхәммәт,Биктимер.
                             (“Бәйрәм бүген” җырының көе яңгырый.)
Былтыр.    Уйласаң ул якты көнне, килә күз яшь;
                    Хозур ла соң! Инсан өчен бу хәл, бу яшь!  
                    Бәйрәм көнне күктән җиргә нурлар ага,
                    Әйтерсең лә чыккан бу көн ике кояш!
Фатыйма.Бар күңеллелек бөтен дөньяда,бар бер ямь бүген.
                     Нәрсәдән бу?-Мин беләм:бәйрәм бүген,бәйрәм бүген!
Гали.           Тыңладым әкрен генә искәндә бәйрәм көн җилен;
                     Ансы да сөйли тагын:”Бәйрәм бүген,бәйрәм бүген!
Гайниҗамал. Бәйрәм җитсә,минем дә исемә төшә:
                      Уйнамакчы булам сыйбъян берлән бергә.
Миңгали.      Төшә искә гәрәфә кич яткан чагым,
                      Уйлап:”Кайчан таң?”—дип,ул атмаган таңым;
                      Тәти читек,тәти күлмәк-ыштаннарны
                       Баш астыма   өеп куеп яткан   чагым;
Әптрәхмән. Әнкәемнең тавышлары колагымда:
                      “Гает җитте,тор,аппагым! Тор аппагым!
Корбан ите,төрле тәмле аш өстенә,
                       Гает укып,көлә-көлә  кайткан чагым.
Бикмулла.     Бу кадер кич елда бер кич-барча кичләр изгесе;
                       Сафланыр таптан бу кич мөэмин күңелләр көзгесе.            
                       Сафланыр ул,пакьләнер- бик зур Ходайның дәүләте;
                       Һәм төшәр ул көзгеләргә күк капугы шәүләсе.
                       Шул капугъдан  күндерермез Тәңремезгә без теләк—
                       Бер кадер кич Тәңре каршында мең айдан изгерәк.
                       Бу кичә—чиксез гүзәл кичә;
                       Иртән дә,кичен дә бу кичә минем исемдә.
Гали.  (Яшьләргә күрсәтеп)
                      Дикъкатә лаек хәзерге көн татарның яшьләре:
                      Аңламак,белмәк,тәрәкъкый,мәгърифәт,хикмәт белән.
                      Җиргә рәхмәт күк төшәр яшьләрнең изге касдлары.
                      Шаулап аккан су булыр тау башлары,тау астлары.
Гайниҗамал.Бар җегетләр: бик тәкәбберләрчә тоткан позасын,
                      Чөнки дөнья бакчасының күргән ул тик,розасын.
Бергә:(Гали,Фатыйма)Йормәсен бәгъре өзек милләт киеп кашсыз йөзек,--
                       Без аның бик зур фәхерле,чын бриллиант кашлары!
Гайниҗамал.Кемнән алдык дин фикрендә истикъмәлне?
                        Кем ташыттты ушбу бәхет,бу икъбалне?
                        Ничек өздек “уйлауда да” коллык җебен?---
                      “Хәзрәт”тән ул безгә мирас булып калды.
Бикмулла.        Кирәк булса,әйтеп бирәм:ул шәп хәзрәт,
                         Тулган ай күк балкып чыккан Шиһаб хәзрәт,
                        Мәгарифкә әүвәл башлап адым салган,
                        Милләт өчен бәһа җитмәс кыйбат хәзрәт.
                        Бер җан белән тиздән милләт итә бәйрәм,
                         Шәрафәтләп,туган көнне бу мөхтәрәм;
                         Җисме үлек,исме терек бу хәзрәтне
                         Мәхшәргәчә телләр сөйләр,язар каләм!
 Гали.              Бу эшләрдә зәхмәтләмик муллаларны,
                          Дин эшендә башчы иттек без аларны;
                         Яхшы булыр, тапшырсак без дөньяларны
                          Абразауный егетләргә тәмам имди.
Фатыйма .       Сөям мин сезне,сез—чын яшь егетләр,
                          Өмет бар сездә,сез—интеллигентлар.
                          Сез—күңел шатлыгы,таң җиле сез.
                          Черек милләт өчен сынмас терәк сез;
                          Бу юлны,зинһар,мәңге ташламагыз,
                         Чөнки бу—милләтне алга илтүче юл.
Бикмөхәммәт. Күңел берлән сөям бәхтен татарның,
                          Күрергә җанлылык вактын татарның.
                          Татар бәхте өчен мин җан атармын:
                          Татар бит мин,үзем дә чын татармын.
Биктимер.Бу дөньяда,бәлки,күп-күп эшләр күрем,
                          Билгесездер—кая ташлар бу тәкъдирем;
                          Кая барсам,кайда торсам,нишләсәм дә,
                         Хәтеремдә мәңге калыр туган җирем.
                         Ходай шунда җан биргән,мин шунда туган,
                         Шунда әүвәл Коръән аятен укыган;
                         Шунда белдем рәсүлемез Мөхәммәтне,
                         Ничек михнәт,җәфа күргән,ничек торган.
Гайниҗамал .И  туган тел! Синдә булган иң элек кыйлган догам:
                         Ярлыкагыл, дип, үзем һәм әткәм-әнкәмне, Ходам!
Гали.              И кардәшләр,кул тотышып алга барыйк,
                         Башка милләтләрнең хәлен карап карыйк;
                         Мәдәният мәйданында урын алыйк,--
                         Егъла-тора  алга таба атлыйк  имди.
                         Татар яшьләре хор белән Г.Тукайның  “ Туган тел” җырын башкаралар.


Эш беткәч, уйнарга ярый!
(Г.Тукайның “Эш беткәч,уйнарга ярый”шигыренә нигезләнеп язылды)

Өчиле төп гомуми белем мәктәбенең
 туган тел һәм әдәбияты укытучылары
Шакирова Ләйсән Мансур кызы
Гарипова Лилия Мансур кызы
Өй күренеше
Тәрәзә алдында өстәл,бала тәрәзәдән карап тора

-Нинди матур көн! Кояшы нинди ягымлы! Сандугачларым да өзеп,өзеп сайрыйлар.Алмагачымның алмасы күп быел,әнә өлгереп тә киләләр.Кып-кызыл төсләре,тәмледер үзләре!
Әнисе:
-Балам, дәресләреңне әзерләп  бетердеңме әле? Әйдә, аннары бакчага чыгабыз. Игътибар белән укы.
Бала:
Хәзер,әнием, хәзер, күп калмады. Мин тиз генә. Ярый, дусларым,сез бераз көтеп торыгыз, мин хәзер.
“Өйрәтәләр мәктәпләрдә”җырына җыр-бию
Тәрәз шакыйлар,музыка уйный.
Кояш эндәшә:
-И,сабый,ташла дәресең,күңлең ач!
Җитте бит,бик күп тырыштың,торма бер җирдә һаман;
Чыкчы тышка, нинди якты, нинди шәп уйнар заман!”
Бала:
-Тукта, кояшым,сабыр ит, уйнамыйм, уйнасам, дәресем кала.
Көн озын ич,ул уенның мин һаман вактын табам,
Чыкмамын тышка уенга, булмыйча дәресем тәмам”.
Бала:
Әдәби укуны карыйм әле.Әһә, аңлашылды, анда Тукайның “Кызыклы шәкерт”  шигыренә рәсем ясарга кушкан. Бик рәхәтләнеп.
“Рәсем ясыйм” җыры.    Тәрәзә шакыйлар.

Сандугач дәшә.
-Әй,сабый,беттеме,әйдә тышка,җитте хәзер уйнар заман.
Бала:
-Юк,сөекле сандугач,уйнасам, дәресем кала.
Математикадан гына эшлисем калды,ахры.Аннан соң бакчага!
“2 гә 2 дүрт” җыры
Алмагач дәшә:
-Сабый,әй сабый,әйдә чык син бакчага,җитте хәзер уйнар вакыт!
Бала:
-Тукта,сабыр ит, и кадерле Алмагач,
Һич уенда юк кызык, дәрсем хәзерләп куймагач.
Әнисе:
Балам, яле дәресләреңне карап бетердеңме? Я әле, тикшереп алыйк.  Монысы булган, рәсемең бигрәк матур булган! Математикадан хаталарың юк.Ә менә язуны матурлау өстендә эшләргә кирәк икән әле. Әйдә,мин сине көтеп торам, китап, дәфтәрләреңне матур итеп сумкаңа салып,өстәлләреңне тәртипләп чык.
Бала эш урынын тәртипләп,бакчага йөгереп чыга.
Бию көе уйный
Бала
-Йә, кем чакырды мине?
Әйдә,кем уйный? Тәмам иттем хәзер мин дәрсемне!
Кояш:
-Җирнең нуры -кояш, кешенең нуры-гыйлем!(Китап бирә)
Алмагач:
-Гыйлем ашарга сорамас,ашарга бирер.(Алма бирә)
Сандугач:
Дөньяны яуларга омтылма,аның гыйлемен ауларга омтыл! (Барысын җитәкләп ала.Бииләр)
Әнисе:
Менә,балам,уйна да көл!
Әмма сабагыңны бел!
Эш беткәч,уйнарга ярый!

“Кызыклы шәкерт”
(Г.Тукайның “Кызыклы шәкерт”шигыренә нигезләнеп язылды)

Өчиле төп гомуми белем мәктәбенең
 туган тел һәм әдәбияты укытучысы
Шакирова Ләйсән Мансур кызы,
башлангыч сыйныф укытучысы 
Аглиуллина Рәмия Мансур кызы

Бала
-Акбай,Акбай,син кая?
Аһ,шаян көчек,әле генә шушында иде,кая китеп югалды тагын......Акбай!
Акбай,кил, сөт бирәм,ипи бирәм.Кил монда, кечкенәм!
(Акбай тавышы ишетелә)
Әнә кая качкан икән бит минем шаяным, яле, я кил монда! (ярата,иркәли)
Әйдәле,Акбай,өйрән син
Арт аягың белән тор!
Әйдә,була,була! Я инде, Акбай! Акбай дим,киреләнмә.Кил монда,кил,яле тагын. Була!Була,менә яхшы!Я инде, егылма!
Аума,аума,туп туры тор! Төз утыр, яхшы утыр!

Акбай
-Ник газаплыйсың син мине,
Мин бит әле кечкенә!
Бала
-Кечкенә түгел инде,Акбай,син нәрсә,синең хәзер  эшкә өйрәнә торган вакытың,яле әйт,кайчан тудың инде син?
Акбай:
· Мин туганга 2 айлап,
Булыр я 3 кенә!
Бала
      -Менә,әйтәм бит,эшкә өйрәнергә менә дигән вакыт!
Акбай:
     Юк,кирәкми,мин өйрәнмим,
Минем уйныйсым килә!
Шул болыннарда ятасым,
Шунда ауныйсым килә!

Бию (Читтән бабай карап тора)

-Эх,юләр маэмай,
Тырыш яшьләй,
Картайгач, җайсыз ул
Картаеп каткач буыннар
Эш белү уңайсыз ул!

Бала белән күбәләк

(Г.Тукайның “Бала белән Күбәләк ”шигыренә нигезләнеп язылды)

Өчиле төп гомуми белем мәктәбенең
башлангыч сыйныф укытучысы 
Зарипова Нурфия Сәгыйт кызы

Катнашалар: 
Әкиятче
Күбәләк
 Бала
Әкиятче:
Җәйнең матур бер көне. Кояш кыздыра. Болында Бала белән Күбәләк очраша. Бала кубәләкнең матурлыгына соклана. Аның белән дуслашырга тели.
Бала:     Әйт әле, Күбәләк,
               Сөйләшик бергәләп:
               Бу кадәр куп очып
                Армыйсың син ничек?
Әкиятче: Күбәләк аңа бик шатланып җавап бирде

,Күбәләк:
Мин торам кырларда
Болында, урманда;
Уйныймын, очамын
Якты көн булганда.

Бала:
Ничек соң тормышың?
Ничек көн күрмешең?
Сөйләп бирче тезеп,
Табаламсың ризык?

Әкиятче:  Күбәләк авыр сулап узенең язмышын сөйли башлый.
Күбәләк : Әйе мин матур. Ләкин мин гел мондый матур түгел идем. Шыксыз гына кычыткан яфрагы белән тукланучы  корт идем. Җәйләр узып көзләр җиткәч мин курчакка эверелдем.Көзге ачы җилләр дә,кышкы бураннар да миңа куркыныч түгел иде. 
Бала: Әйтче Күбәләк, ничек син мондый матур Күбәләккә әверелдең.
Күбәләк: Кышлар узып ,яз җиткәч .чәчәкләр башларын калкыткач, кояшның җылысын,назын тоеп,күзләремне ачтым. Тирә-як бик матур иде.Кояшның назына иркәләнеп, югарыга җилпендем һәм шунда уземнең күбәләккә әверелгәнемне күрдем. Миңа карап тирә-юньдәгеләр сокландылар. Ә мин канатларымны җилпеп югарыга күтәрелдем.Күтәрелгән саен, доньяның матурлыгына, рәхәтлегенә сокландым,хозурландым.
Бала:
Күбәләк, син хәзер нәрсә белән тукланасың?
Күбәләк:
Иркәли һәм сөя
Кояшның яктысы;
Аш буладыр миңа
Чәчәкләр хуш исе.
Бала: Очма ,Күбәләк , минем дустым бул!
Күбәләк:
Тик гомрем бик кыска:
Бары бер көн генә,—
Бул яхшы, рәнҗетмә
Һәм тимә син миңа!
Бала: 
Мин сине беркайчан рәнҗетмәм. Мин табигатьнең дусты булачакмын.
Мин ышанам, дусларым  да миңа ярдәмгә киләчәк.
Әкиятче:
Болыннарга чәчәкләрдән
Гөлләр генә түшәлгән.
Тирә-якта күбәләкләр
Быел тагын ишәйгән.
Без Россиядә, Татарстанда яшибез. Республикабыз табигате бик бай.  Ул кешегә күп шатлыклар һәм илһам бирә.Шушы матурлыкны саклау-кешелекнең бурычы.





Кәҗә белән Сарык әкияте
(Г.Тукайның “Кәҗә белән Сарык”әкиятенә нигезләнеп язылды)

Шурабаш төп гомуми белем мәктәбенең
2 нче сыйныф укучысы
Шакирова Рәфинә Рамил кызы
Җитәкче:Нигаматуллина Гүзәлия Инсур кызы

Катнашалар:әби,бабай,Сарык,Кәҗә,4 бүре.
1нче күренеш.
Кечкенә генә өй каршындагы эскамиядә әби белән бабай  утыра.
Бабай:Карчык,тыңла әле!
             Үзең дә беләсең печән белән ашлык хакын,
             Китсен бездән кәҗә белән сарык,
             Ашап ята алар бушка азык.
Әби:Ярар,картым,
         Кәҗә белән сарыкны асраудан
         Безгә соң  ни файда?
         Тамаклары тук булыр
         Чыксыннар, әнә кырга.
(Кәҗә белән сарык керә).
Кәҗә:Бабакай,минем ашыйсым килә!
Сарык:Минем дә эчемдә   бүреләр улый.
Бабай:Сезгә ашатырга калмады шул азык,
             И,Кәҗә белән Сарык!
Үз тамагыгызны үзегез туйдырырсыз,
             Барыгыз сез, басу- кырларга,
             Без җибәрәбез сезне сахрага.
Әби:Ачуланмагыз,балакайлар,
         Хәерле юллар сезгә!
         Алыгыз менә бу капчыкны
         Кирәге чыгар сезгә.
(Кәҗә белән Сарык капчыкны алып җырлый-җырлый чыгып китәләр)
                Куш кулым.
Алма бакчасына кереп,
Алма ашыйсым килә.
Син минем дус,мин синең дус 
Булып яшисем килә.
Менә сиңа уң кулым
Менә сиңа сул кулым
Син бит минем якын дустым 
Менә сиңа куш кулым.
2 нче күренеш.
Юлда бүре башы ята.
Сарык:Ай-яй,нәрсә бу?
Кәҗә:Бу бит бүре башы.
Сарык.:Сакалбай,син гайрәтле
              Тотып кара әле.
Кәҗә:Сарык абзый,син көчлерәк,
           Үзең тот!
Сарык:Куркып торып булмас,
             Ике колагыннан тотып,
             Салыйк башны капчыкка.
(Кәҗә белән сарык бүре башын капчыкка салалар һәм  юлларын дәвам итәләр).
Кәҗә:Сарык дус, алдыбызда
           Ниндидер ут күренә.
Сарык:Әйдә,дустым,
             Ут янына барыйк,
             Шунда бүген төн куныйк.
Кәҗә:Ут янына бүреләр килмәсләр,
           Безнең анда кунганлыкны белмәсләр.
3нче күренеш.
Урман кырые,учак янында бүреләр ботка пешерәләр.
(Кәҗә белән сарык ут янына якынлашалар ,бүреләрне күргәч, куркып артка чигенәләр).
1нче бүре:Нинди шатлык!
2нче бүре:Әйдәгез,түрдән узыгыз!
3нче бүре:Боткабызга ит булды!
4нче бүре:Безнең ботка тәмле булачак!
Сарык:Исәнмесез,дуслар,
              Бүре әфәнделәр!
              Сезне очратуыбызга
              Без дә бик шат.
Кәҗә:Кайгырмагыз,бездә ит күп
           Һәркайсыбыз булырбыз тук!
           Тиз бул сарык!
           Капчыктагы бүре башын китер алып.
(Сарык капчыктан бүре башын ала)
Кәҗә:И,надан сарык,
          Моннан  зуррак башны китер табып,
          Капчыкта бит бүре башы унике.
(Сарык капчыктан шул ук бүре башын алып җиргә куя,бүреләр куркып калалар)
1 нче бүре:Боткабызның суы бетә,
                   Мин су алып килим әле.
(1нче бүре чыгып китә)
2нче бүре:Учагыбыз сүрелеп бара,
                   Боткабыз пешеп җитмәс,
                   Мин утын җыеп килим.
(2нче бүре чыгып китә)
3нче бүре:Өлкән бүре күптән күренми
                   Мин аны эзләп килим әле.
(3нче бүре чыгып китә)
4 нче бүре:Тукта,тукта,
                    Мин  сиңа булышам.
(4нче бүре чыгып китә).
Кәҗә:Сарык  абзый ,күрдеңме?
           Явыз бүреләр ничек курыктылар.
           Боткаларын да калдырып,
           Качып беттеләр.
 Сарык:Сакалбай ,син нинди батыр,
               Синең тапкырлыгың һәм хәйләкәрлегең 
               Безне явыз бүреләрдән саклап калды.
Кәҗә:Бердәмлектә икән бит көч,
           Син үзең дә югалып калмадың
           Хәйләне бик тиз аңлап алдың
          Мәңгегә дус булып яшик.
Сарык: Дустым,боткасы бик тәмле күренә
              Әйдә,тамак ялгап алабызмы?
Кәҗә:Бәлки, ботканы алып,
           Туган йортыбызга кайтырбыз
           Әби белән бабайны да
           Тәмле ботка белән сыйларбыз.
Сарык:Әйдә, дустым,кайтыйк,
              Әби белән бабайны шатландырыйк.	
(Кәҗә белән сарык казанны ике ягыннан тотып чыгып китәләр).

Сабыйның төштәге маҗаралары
Шушмабаш урта мәктәбенең 
7 нче сыйныф укучысы Акбирова Алинә
Җитәкче:татар теле һәм әдәбияты укытучысы
 Сабитова Тәслимә Әфләтун кызы

Катнашучылар: Кояш, Автор, Сабый, Күбәләк, Шүрәле, Бүреләр, Кәҗә белән Сарык, Су анасы, Әни, Сандугач.
Автор. Бик матур бер җәйге  көн: өстәл янында бер Сабый
Ян тәрәзә каршысында иртәнге дәресен карый.
Шул чагында бу Сабыйны чакыра тышка Кояш.
Кояш. И Сабый, әйдэ тышка, дәресеңне ташла, күңелеңне ач!
Автор. Сабый түзмәде  ,өй эшләрен ташлап ул урамга йөгерде. 
Чыкты тышка. Нинди якты, нинди шәп уйнар заман!
Шунда күреп алды ул бик матур күбәләк! И тотынды аның артыннан куарга. Шунда күбәләк дәште:
Күбәләк. Гомрем минем бик кыска:
Бары бер көн генә, -
Бул яхшы, рәнҗетмә
Һәм тимә син миңа!
Автор. Ә Сабый гүя аны ишетми дә, и куа, и куа, тотмакчы була. Шулай куа торгач кап-кара урманга килеп җитә.
Билгеле, бу кап-кара урманда Һәр ерткыч та бар,
Юк түгел аю, буре; төлке-җиһан корткыч та бар.
Сабый куркып калды, як-ягына каранды. 
Сабый. Инде нишлим хәзер?
Автор. Начар уй биләп алды Сабыйның күңелен. Шулчак каршына килеп чыкты әллә җенме, өрәкме , әллә нәрсә!
Борыны кәп-кәкре — бөгелгәндер тәмам кармак кеби;
Төз түгел куллар, аяклар да — ботак-тармак кеби.
Сабый телсез калды. Дәште теге пәри:
Шүрәле. Гадәтем: ялгыз кешеләрне кытыклап утерәм
Мин әле, кургәч сине, шатлыгымнан үкерәм.
Автор. Йөгерде Сабый, бөтен көченә йогерде ул. Ничек тә качарга кирәк иде бу пәридән. Инде тәмам хәлдән тайгач, арыгач,көн  караңгылангач, ни курсен,ерак түгел бер җирдә ут яна. (Якынрак килеп карый). Караса:
Өч-дүрт Буре утырганнар каршы утка, 
Тырышып-тырышып пешермәктә алар ботка.
Сабый инде арыган иде, алар янына барып карарга карар кылды. Буреләр аны күреп алгач, куандылар:
Бүре. Менә ит таптык боткабызга!
Автор.Сабый нишләргә белмичә кала. Шулчак каяндыр Сарык белән Кәҗә килеп чыкты. 
Кәҗә. Кайгырмагыз, бездә ит күп:
Ул ит берлән һәркайсыбыз булырбыз тук!
Ни карыйсың? Тиз бул әле, тиз бул, Сарык!
Капчыктагы Бүре башын китер алып!
(Сарык капчыктан бүре башын тартып чыгара, Бүреләр куркуга кала) 
Автор. Сабый шушы форсаттан файдаланып, бар көченә йөгерә. Инде яктыра башлагач чыгып җитә урман башына. Эсселәгән, алҗыган килеш килә елга янына. Суга сикереп чәчрәтә, уйный, чума, башы белән суны сөзә башлый. Инде хәл җыйгач, кайтырга дип уйлагач, басмага күзе төшсә, анда бер куркыныч хатын утыра!
Сачләрен үргәч тарап, сикерде төште суга ул;
Чумды да китте, тәмам юк булды күздән шунда ул.
(Сабый басмада алтын тарак ятып калганын күреп ала, таракны тотып авылга чаба). Як-ягында кеше юклыгын күреп, таракны алып чапты авылга ул. Инде авылга килеп җиттем дигәндә, караса артка таба, Су анасы да артыннан чаба.
Су анасы. Качма! Качма! Тукта! Тукта, и карак!
Ник аласың син аны,—ул бит минем алтын тарак!
(Сабый өенә кереп кача)
 Автор. Төн җитә. Кемдер тәрәзә шакый, кемдер уята Сабыйны.
Сабый. Су анасы килгән! Инде мин кая барыйм?
Автор. Шундый уйлар килгәч башына, Сабый курка, юрганга төренебрәк ята, дерелди. Менә ул аны уята, тирги, орыша. Ишетә Сабый:
Әни. Тынма, эшлә, и сабый! Бел, тәңредән эшләргә-көн,
Эшләп аргачтан, бирелгәндер тыныч йокларга төн.
Автор. Ни күрсен сабый, бу бар да төш булган икән бит! Йоклап киткән өй эшләрен эшләп тәрәзә каршында. Әнисе уятып азаплана. Тәрәзәгә күтәрелеп караса, аны Сандугач урамга чакыра.
Сандугач. Әйдә тышка,күңелең ач! 
Җитте бит, бик күп тырыштың, торма бер җирдә һаман,
Чыкчы тышка, нинди һәйбәт, нинди шәп уйнар заман!
Сабый. Юк сөекле Сандугачым,уйнасам дәресем кала!
Автор. Сабый сәяхәте төш кенә булганга куанып,җиңел сулап, дәресенә кереште.

Яңгыр илә кояш
Курса разъезды төп гомуми белем мәктәбенең 
татар теле һәм әдәбияты укытучысы 
Тимергалиева Алсу Васил кызы

(Г. Тукайның “ҺәркЯңгыр илә кояш”шигыренә нигезләнеп язылды)

Катнашучылар:
Кояш.
Яңгыр.
Бала.
Балалар.
“Кояш нурлары” көенә балалар биииләр. Уртада Кояш бии.
“Кояш нурлары” җыры:
Кояшлы көннәр тудылар,
Ямьле итеп дөньяны
Уятты урман кырларны
Кошларның җырлары.
Кушымта: Җем- җем-җем- җем җемелди
Кояш нурлары
Шатлыкка күмә ул
Бөтен дөньяны
Шомырт ак шәлен ябынган
Бик ямьле бакчада
Сагынып киткән вакытлар
Башлана башлана.
Кояш: Һаман мин яктырырмын, бер дә батмамын, янып торырмын!
Кинәт күк күкри.(күкрәү тавышы). Яңгыр керә.
“Яңгыр” җырына балалар Яңгыр белән бии башлыйлар.
Әй, алма, алма, алма,
Алма алмалаганда.
Алмаларга рәхәт була,
Яңгыр тамгалаганда.
Әй кыяр, кыяр, кыяр,
Кыяр кыярланганда.
Кыярларга рәхәт була,
Яңгыр коеп яуганда.
Балалар кереп китә.
Яңгыр : Һәр көнне явармын, кара җирне юешләрмен, елгалар  агызырмын! 
Кояш (ачуланып): Син бик юешле, явасың пычыратып һәммә төшне! Бөтен җирдә су,анда бата,монда бата... Бар белгән эшең - җир пычрату! Юеш булгач, иген ашлыклар чериләр, игенчеләр: “ Яңгыр яумаса, ярар, иде”,- дип телиләр.
Яңгыр (сабыр гына) Син дә бик  кызасың, игенне яндырасың һәм кырасың.
Кояш( тагын да ачуланып): Мин бөтен җимешләрне пешерәм. Минем нурларымнан барча тереклек файда күрә!
Яңгыр: Аларны син пешерсәң,ә мин бит үстерәм һәм су эчертәм.Әгәр мин яумасам, алар шиңәрләр,болынлыклар, яшеллекләр кибәрләр.
Кояш(уйланып тора). Шулай  икән бит, Яңгыр дус.
Яңгыр. Әйдә,дустым,тикмәгә  сүз көрәштермик,ачуланышмыйк,тату булыйк.
Кояш. Ярар, чиратлап эшлик. Мин үз чиратымда кыздырыйм, ә син, рәхмәтле булып, үз чиратыңда яу.
Бала чыга.
Бала.Яңгыр Кояшның сүзе белән килешкән.Кояш белән Яңгыр ачуланышудан туктаганнар, бүгенге көнгә кадәр бу  килешүне бозмыйлар.
Җыр. (бар катнашучылар да башкара) “Җәйге яңгыр”
Музыка башлануга катнашучы балалар берәм-берәм чыгалар,бергәләп җырлыйлар.
	



Авыр яңгыр болытлары
Күк йөзен каплап алган.
Әйдә яусын яңгыр кирәк
Кыздырган иде алдан.

Кушымта:
Вакытында яңгыр яусын
Кирәгенчә кыздырсын.
Җирдә кеше үз гомерен
Матур итеп үздырсын.

Салмак гына җиргә сеңеп,
Икмәкле яңгыр ява.
Тереклеккә дә җан керер
Бераз сүрелер һава.

Болытлар тиздән таралыр,
Кояш чыгар елмаеп.
Бүген көн болытлы диеп,
Яшәргә бер моңаеп

Су анасы
Г.Камал исемендәге Сикертән төп мәктәбе
 Башлангыч сыйныф укытучылары:
 Заһидуллина Гөлгенә Данис кызы, 
     Гарипова Алсу Альберд кызы
(Г. Тукайның “Су анасы”шигыренә нигезләнеп язылды)

Музыка  “Саумы кояш” җыры.         
Табигатьтә кошлар сайраган тавыш яңгырый.  Берничә бала кулларына кәрҗин тотып болынга җиләк җыярга баралар.Көн кояшлы. Эссе.
1 бала:   Әйдәгез, дуслар, җиләк җыярга  барабыз!
2 бала: Күңелле җәйләр җитә, 
             Көннәр эссе, кыздыра.
             Елгада су керәбез,
             Җиләк, гөмбә җыярбыз.
3 бала. Матур җәй, кил безгә,
              Кил, кил тизрәк син безгә, 
              Гөлләр белән бизәп җирне,
              Чәчәкләр бир син безгә!
4 бала:  Җиләк җыям, как коям
               Дәү әнигә бүләккә.
               Монда җиләк күп икән,
               Аю-бүре юк икән.
“Дәү әнигә бүләккә” җырын башкаралар. Балалар кызыксынып җиләк җыялар, Кәрим иптәшләреннән аерылып су буена төшә. Көн эссе, малайның су коенасы килә.
Кәрим: Ай-яй көн эссе! Иптәшләрем җиләк җыйган арада, мин тиз генә су коенып алыйм әле.
Җәй көне. Эссе һавада мин суда койнам, йөзәм;
Чәчрәтәм, уйныйм, чумам, башым белән суны сөзәм.
Малай рәхәтләнеп су коена. ( су коену күнегүләре күрсәтелә).
Шул рәвешчә бер сәгать ярым кадәрле уйнагач,
Инде, шаять, бер сәгатьсез тирләмәм дип уйлагач,

Йөгереп чыктым судан, тиз-тиз киендем өс-башым;
Куркам үзем әллә нидән,— юк янымда юлдашым.
Малай судан чыга, киенә , читтә шыпырт кына су анасы чыгып утыра, чәчен тарый. Шомлы булып китә, малай күтәрелеп карый да су анасын күреп куркып китә, агачлар артына качып, су анасын күзәтә.  
Кәрим: Чү, бу ни бу? Убыр дисәң – убыр түгел, балык дисәң – балык түгел
( җыр яңгырый, берничә бала чыгып җырлый).
Бакалар җыры
1. Су анасын усал диләр.
   Бер дә усал түгел ул.
   Ба-ка-ка-ка, ба-ка-ка,
   Бер дә усал түгел ул.

2. Алтын тарагы бар аның,
   Көн дә чәчен тарый ул.
   Ба-ка-ка-ка, ба-ка-ка,
   Көн дә чәчен тарый ул.

3. Сөлекләргә, кыслаларга, әкәмнәргә-төкемнәргә,
   Чабакларга, маймычларга, бакаларга башлык ул.
   Ба-ка-ка-ка, ба-ка-ка,
   Бакаларга башлык ул.
Шомлы музыка уйный.
Кәрим: Көнгә каршы ялтырый кулындагы алтын тарак;
Шул тарак берлән утыра тузгыган сачен тарап.

Тын да алмыйча торам, куркып кына, тешне кысып,
Шунда яр буендагы куе агачларга посып.
Су анасы тарагын басмага куеп, чыгып китә . 
Кәрим: Сачләрен үргәч тарап, сикерде төште суга ул;
Чумды да китте, тәмам юк булды күздән шунда ул.

Инде мин әкрен генә килдем дә кердем басмага,
Җен оныткан, ахыры,— калган тарагы басмада.
Малай  курка-курка гына килеп, таракны карый, алып китә башлый.
     Малай: озын чәчләрен тарап, басмада утырды... Ах, алтын тарагын калдырды! .Нишләргә?! Ичмасам янымда дусларым да юк.
Кәрим як-ягына карана, беркемне дә күрмәгәч, тиз генә алтын таракны ала да авылга таба йөгерә.Су анасы әйләнеп килгәндә, малай китеп бара. 
 Су анасы: Ах! Харап булдым?!
                     Алтын тарагым кайда?

Су анасы як- ягына каранып алтын тарагын эзли, шул вакыт юлда барган малайны күреп ала да артыннан куа башлый, малай куркып бар көченә йөгерә. 
Су анасы: 
«Качма! качма! Тукта! тукта, и карак!
Ник аласың син аны,— ул бит минем алтын тарак!»
Алар куышып авылга якынлашалар.  Этләр тавышын ишетүгә, Су анасы куркып кирегә йөгерә.
Кәрим: И явыз карчык! тарагыңнан коры калдың!
Кәрим тирләп-пешеп өенә кайтып керә, алтын таракны әнисенә бирә. 
Кәрим: Әни, алтын тарак таптым! Сусадым, ардым, әни, мин бик озак чаптым!
Әнисе таракны әйләндереп карап, аптырап кына ала:
Әни: Улым, каян алдың син бу таракны?
Кәрим: Таптым, әни, тарак басмада ята иде, ул беркемнеке дә түгел.
Әни: Улым, бу алтын тарак, ул Су анасында гына була, кеше әйберенә тияргә ярамый, аны иясенә тапшырырга кирәк. Бар улым, инде соң, йокларга вакыт җитте. 

Кич җитә. Су анасы авылга килә, чәчләреннән су ага .Тәрәзә шакый, малай тыныч кына ятып тора. Тавышка әнисе уяна.
Әни:   Ни кирәк? Кем бу? Кара төндә вакытсыз кем йөри?
            Нәрсә бар соң төнлә берлән, и пычагым кергери!

Су анасы:   Су анасы мин, китер, кайда минем алтын тарак?
                      Бир! Бая көндез алып качты синең угълың, карак!
Әни:      Су анасы,  мә ал тарагыңны, улым минем бүтән кеше әйберсенә кагылмас, кичер минем улымны!

Әнисе белән улы өй каршына чыгалар.
Әни:  Улым, иясе булмаган әйбергә беркайчан да кагылырга ярамый! 
Малай:   Су анасыннан котылгачтын, тынычлангач, әни     
И орышты, и орышты, и орышты соң мине!
Мин дә шуннан бирле андый эшкә кыймый башладым,
«Йә иясе юк!» — дип, әйберләргә тими башладым.
Балалар чыгып баш ияләр. 

Су анасы

Урта Курса төп гомуми белем мәктәбенең
2 нче сыйныф укучысы
 Минһаҗева Зәлия Марсель кызы
Җитәкче: Абдуллина Альбина Рәүф кызы

(Г. Тукайның “Су анасы”әкиятенә нигезләнеп язылды)

Катнашучылар:
Әни 
Улы Габдулла
1 нче малай
2 нче малай
Су анасы
Iкүренеш
Җәйге эссе көн. Кояш кыздыра. Әни ишегалдында тавыкларга җим сибә. Габдулла йөгереп керә.
Габдулла. 
Әнием, дусларым белән
Уйнарга барыйм әле.
Шундый эссе, елгада
Су коенып алыйм әле.
Әни. 
Ярар, улым, тәртипле йөр,
Бул акыллы, әдәпле!
Кеше әйберенә тимә,
Булма яман гадәтле!
Габдулла.
 Ярар, әнием, рәхмәт! 
Йөгереп чыгып китә.
II күренеш
Елга буе. Ике малай су коенып чыккан, киенәләр. Габдулланы чакыралар.
1 нче малай.
 Габдулла, соңга калабыз,
Аннан шелтә алабыз.
2 нче малай.
 Әни бик нык кисәтте,
Озак йөрмәгез, диде.
Габдулла(кычкыра).
Кайта торыгыз, киенәм,
Мин хәзер куып җитәм.
Малайлар китәләр. Габдулла чыга. Як-ягына карана.
Габдулла.
Ялгызыма куркыныч,
Түгел күңелем тыныч.
Киеним әле тизрәк,
Моннан китәргә кирәк.
Ашыга-ашыга киенә. Су анасы чыгып, басмага утыра. Чәчләрен сыпыра, алтын тарагын алып, чәчен тарый башлый.
Су анасы.
Су көзгегә карыйм әле,
Матурланып алыйм әле!
Алтын таракларым белән
Чәчләремне тарыйм әле!
(Габдулла, аны күреп, агач артына кача)
Су анасы. 
Бигрәк эссе, кыздыра,
Башым әйләнеп тора.
Ахры, утырдым күбрәк,
Чумып алырга кирәк.
Тарагымны алып тормыйм,
Монда гына куеп торыйм.
Бу тирәдә йөрмәсләр,
Тарагыма тимәсләр. 
Су анасы су астына чума.  Габдулла агач артыннан чыга, әкрен генә, каранып кына, басмага керә.
Габдулла.
Кем булды бу? Шундый ямьсез!
Оныткан бит тарагын!
Гади түгел, алтын, ахры..
Мондый кемдә бар тагын! (Таракны ала, кояшка куеп карый, соклана, куенына яшерә).
Кеше әйберенә тимә, дип,
Өйрәтте бит әнием. (Урынына куя, артка чигенә, як-ягына карана).
Беркем дә юк. Әниемә
“Таптым!” -  диеп әйтермен. 
Як-ягына карана да, таракны алып, артка чигенә-чигенә басмадан чыга һәм чаба. Су анасы чыга, тарагы юклыгын күрә, Габдуллага кычкыра.
Су анасы.
Качма! Качма! Тукта! Тукта, и карак! Ник аласың син аны, ул бит минем алтын тарак!
Су анасы малай артыннан куа. Аның каршысына этләр чыга. Су анасы, этләрдән куркып, кирегә йөгерә. Малай, моны күргәч туктый, ул арган, тәмам хәле беткән.
Габдулла
Котылдым, ахры, каты чаптык,
Тарагыңнан коры калдың, явыз карчык!
IIIкүренеш
Габдулла  өйгә керә.  Аны әнисе каршы ала.
Әни (ачуланып).
Ник сүземне тыңламыйсың?
Вакытында кайтмыйсың!
Җитеп килә инде кич,
Әйткәнне белмисең һич!
Габдулла.
Су коенып аргачтын,
Кайтырга тора идем,
Алтын тарак таптым, әни,
Басмада ята иде!
Мин бик озак чаптым!
Сусадым, ардым, әни...
Әни (таракны ала, әйләндерә-әйләндерә карый).
Күңелем тыныч түгел никтер,
Булыр кебек әллә ни...
Кешенекен алмадыңмы?
Караклыкка бармадыңмы?
Габдулла.
Юк, әнием, үзем таптым,
Тизрәк кайтыйм, диеп чаптым!
Әни, авыр сулап, шикләнеп кенә таракны мендәр астына яшерә.
Әни.
Хәерлегә булсын!
Иртәгә иртә торасы,
Ашап ал да ят, улым!
Малай кулларын юа, әнисе аш бүлә. Малайның башыннан сыйпый.
Әни.
Печән җыеп өясе бар,
Син бит минем уң кулым!
Габдулла.
Рәхмәт, әнием, тәмле булды!
Тәмле төшләр, тыныч йокы!
Әни утны сүндерә, малай йокларга ята. Тәрәзәгз чиертәләр.
Әни.
Ни кирәк? Кем бу? Кара төндә вакытсыз кем йөри?
Нәрсә бар соң төнлә берлән, и  пычагым кергери!

Су анасы.
Су анасы мин, китер, кайда минем алтын тарак?
Габдулла (юрган астына кача).
Ходай, моннан ничек котылыйм?
Инде мин кая барыйм!
Әни.
Ни сөйлисең? Нинди тарак?
Су анасы.
Бир! Бая көндез алып качты синең угълың, карак!
Әни мендәр астыннан алтын таракны алып, тәрәзәдән ыргыта. Су анасы китә. Малай әкрен генә юрган астыннан чыга. Әнисе, йөрәген тотып, урындыкка утыра. Малай, башын иеп, әнисе каршына килеп баса.
Әни.
Ялганның аяк кыска шул,
Син бик оста булсаң да.
Тыңламыйсың икән бер дә, 
Гел өйрәтеп торсам да!
Кырык ел үтеп китсә дә,
Кырын эш беленә ул!
Кабат әйтәм, улым, тыңла, 
Гадел һәм намуслы бул!
Габдулла.
Гафу ит, әнием, моннан соң 
Мин сине алдап йөрмәм!
Иясе юк әйберләргә
Башка  беркайчан тимәм!             
Әни улын кочаклый.
Авырлык төшсә, түз, сер бирмә
Иске Ашыт төп гомуми белем мәктәбенең
3 класс укучысы
Вәлиева Гәүһәр Ленар кызы
Җитәкчеләр: Габдрахманова Олеся 
Ринат кызы
Шангараева Лилия Рәхимҗан кызы

Катнашалар: 
1. Кәҗә
2. Сарык
3. Ир
4. Хатын
5. Шүрәле
6. Егет
7. Күбәләк
8. Бүреләр
Беренче пәрдә.
1 күренеш
(Ишегалды күренеше. Ир утыра, Хатын ишегалдын себерә)
Ир:- Кара монда, Хатын! —
Үзең яхшы беләсең бит печән хакын, —
Китсен бездән чыгып Кәҗә белән Сарык,
Ашап ята бушка гына алар азык.
Хатын:- Ирем, ярар, ярар,
Бу икене кумаклыкка булсын карар;
Кәҗә белән Сарык хәзер китсен бездән,
Аларны соң асрап торып ни файда бар?
( Күңелсез генә Кәҗә белән Сарык чыгалар. Сарык капчык аскан.)
Кәҗә белән Сарык: 
-Икебезгә бер зур гына капчык тегеп,
Киттек икәү кырга таба юлга чыгып.
(Кәҗә белән Сарык башын иеп чыгып китә. Ир белән Хатын елап озатып калалар. Г.Тукайның “Туган авыл” шигыренә язылган көйяңгырый.)
Икенче пәрдә
2 күренеш
(Урман күренеше. Кошлар сайрый. Кәҗә белән Сарык чыгалар. Бүре башын күреп куркып калалар.)
Кәҗә: - Нәрсә соң бу? Бүре башы! Әй мин куркам!
Сарык: - Мин дә куркам, тотарга бит, мин дә куркам!
Кәҗә: - Сарык абзый, син батыррак, син көчлерәк!
Сарык: - Син Сакалбай, хәйләкәррәк, гайрәтлерәк!
Кәҗә белән Сарык:-Алайса икәү тотыйк,
Башны капчыкка салыйк,
Һәм тагын юлга чыгыйк!
(Бүре башын капчыкка салып, кычкыра-кычкыра чыгып китәләр. “Бе-ее, Ме-ее”)

3 күренеш
 (Шул ук урман күренеше. Шүрәле кычкырган тавыш яңгырый. “Шүрәле” балетыннан көй уйнала, Ф.Яруллин көе. Бии-бии Шүрәле керә. Шүрәле биегән вакытта Кәҗә белән Сарык керәләр)
Сарык:- Тукта, чү! Ямьсез тавышлы әллә нәрсә кычкыра!
Кәҗә: - Нәрсә соң бу? Әй мин куркам!
Сарык: - Мин дә куркам.
Кәҗә: - Сарык абзый, син батыррак, син көчлерәк!
Сарык: - Син Сакалбай, хәйләкәррәк, гайрәтлерәк!
Шүрәле: - Әй, килегез әле, сез дә бераз бармакларыгызны селкетегез. Килегез, уйныйк бераз кети-кети.
(Кәҗә белән сарык куркып калалар, Егет керә).
Егет: - Кемнәр монда тавышлана?
Шүрәле: -Син кем? Синең исемең ничек?
Егет: - Мин Былтыр! Сиңа миннән ни кирәк?
Шүрәле:  - Бер дә шикләнмә, Егет, син; мин карак-угъры түгел,
                    Юл да кисмимен, шулай да мин бигүк тугъры түгел.
Кил әле, синдәберазбармакларыңныселкет, и
ЯшьҖегет! Килче, икәүуйныйкберазкети-кети.
Егет : - Яхшы, яхшы, сүз дә юктыр, мин карышмый уйныймын.
             Тик сине шартымга күнмәссең диеп мин уйлыймын.
Шүрәле: -  Нәрсә шартың, сөйлә, и бичара адәмчеккенәм?
                    Тик тизүк уйныйкчы, зинһар, нәрсә кушсаң да күнәм.
Егет: - Сөйлием шартымны сиңа, яхшы тыңлап тор: әнә
             Шунда бар ич бик озын һәм бик юан бер бүрәнә.
             Мин дә көч-ярдәм бирермен: әйдә, иптәш, кузгалыйк,
             Шул агачны бергә-бергә ушбу арбага салыйк.
             Бүрәнәнең бер очында бар әчелгән ярыгы,
             Шул җиреннән нык кына син тот, и урман сарыгы!
(Бүрәнәнең ярык башын Шүрәле, икенче башыннан Кәҗә белән Сарык тотып, арбага салалар. Шүрәле бармакларын кыса)
Шүрәле: - Былтыр кысты, Былтыр кысты!
(Шүрәле кычкырып чыгып китә.)
Кәҗә белән Сарык: - Рәхмәт, Былтыр.
Егет: - Сау булыгыз, дусларым!
Кәҗә белән Сарык: - Сау бул!
( Г. Тукайның “Пар ат”шигыренә язылган көй яңгырый. Егет чыгып китә. Кәҗә белән Сарык агач төбенә барып утыралар)
Кәҗә: - Нинди матур урман, саф һава, кошлар сайрый, тәмле җиләкләр үсә.
(Г.Тукайның “Бала белән күбәләк” шигыренә язылган көй яңгырый, Күбәләк бии – бии, җырлап керә,)
Күбәләк:
Мин торам кырларда,
Болында, урманда;
Уйныймын, очамын
Яктыкөнбулганда.
Иркәли һәм сөя
Кояшның яктысы;
Аш буладыр миңа
Чәчәкләр хуш исе.
Тик гомрем бик кыска:
Бары бер көн генә, —
Бул яхшы, рәнҗетмә
Һәм тимә син миңа!
(Күбәләк “очып-очып” чыгып китә. Сарык белән Кәҗә дә үз юлларын дәвам итеп, сәхнәдән чыгып китәләр)
4 күренеш
(Шул ук урман күренеше. Сәхнә кырыенда учак. Бүреләр ботка пешереп утыралар. Кәҗә белән Сарык керә)
Сарык (утны күргәч): - Әйдә, Кәҗә, куныйк бүген шунда барып.
                                        Ут янына бүреләр дә килә алмаслар,
                                        Безнең анда кунганлыкны белә алмаслар.
Кәҗә: - Әйдә, иптәш, ярар, барсак барыйк инде.
Сарык белән Кәҗә:(Куркып) - Исәнмесез, дуслар, Бүре әфәнделәр!
1 нче Бүре: - Ашыйбыз, бу икәвен тотабыз да,
                       Менә ничек ит таптык, боткабызга!
Кәҗә:-Кайгырмагыз, бездә ит күп;
Ул ит берлән һәркайсыбыз булырбыз тук!
Ни карыйсың? Тиз бул әле, тиз бул, Сарык!
Капчыктагы Бүре башын китер алып!
(Сарык капчыктагы башны ала. Барча Бүре куркуыннан шашып кала. Бүреләр хәйран калып торган чакта Кәҗә һаман гайрәт чәчә, ачулана.)
Кәҗә: - Микикики! Микикики!
Капчыктагы Бүре башы бит уники!
Ах, уңмаган, җүләр Сарык, надан Сарык,
Моннан зуррак Бүре башын китер табып!
(Сарык капчыктан шул ук башныалып килә.Бүреләр куркышалар, бер-берсенә карашалар.)
1 нче Бүре:  -Туктагыз, мин тиз генә су китерим,
                       Суы бик аз, безнең ботка пешәр коры.
(1 нче Бүре чыгып китә, озакта үтми калган бүреләр дә 1 нче Бүрене “эзлим” дип чыгып китәләр. Кәҗә белән Сарык уртага килеп басалар. З. Яруллин “Тукай маршы” астында сөйлиләр)
Кәҗә: - Җиһанда үлми һәрбер ыңгырашкан. 
Сарык: - Вә юлны тапмый калмый һәр адашкан.

Кәҗә белән Сарык
Ташкичү төп гомуми белем мәктәбенең 
                                       татар теле һәм әдәбияты укытучылары: 
                               Әхмәдуллина Алсу Тәфкил кызы,
                                     Шагидуллина Рәйсә Сәйделхан кызы

Катнашалар: әби, бабай, Кәҗә, Сарык, Ата Бүре, Ана Бүре, Калган Бүреләр.
1 нче күренеш.
Өй түрендә әби белән бабай хафаланып елап утыралар.
Бабай (әбигә эндәшә):
· Карчык, кара әле. Нишләп карыйк. Барыбыз да ач. Бер телем икмәк юк. Киләсе елга да уңыш булырмы юкмы, билгесез. Һава торышы коры булу сәбәпле, печәнне бик аз әзерләдек. Кәҗә белән Сарыкка  ул гына җитмәс. Алар да безгә бер файда да китермиләр. Бушка азык ашап яталар.
Әби(үксеп елап җибәрә):
· Әй, гомер иткән картым. Болай да без ялгыз яшибез, алардан башка ничек яшәрбез? Без аларга бик ияләнеп беттек бит инде. Алар да безнең белән бергә картаеп баралар бит. Ничек кызганмый чыгарып җибәрәсең аларны?! Үзләрен чыгарып җибәрсәк, яшәүнең бер мәгънәсе дә калмый. Ялгыз яшәве бик авыр.
Бабай:
· И карчык, карчык... Гомер буе Кәҗә белән Сарык безнең белән бергә яши алмаслар. Үзебезне кайгыртыр вакыт җитте. Аякларым да бик каты сызлый, көчем дә китеп бара.
Әби:
-И, юләр карт. Сөйләмә юкны. 
(Бервакыт тынлык урнаша. Әкрен генә, башларын салындырып, Кәҗә белән Сарык килеп керәләр).
Бабай:
-Нәрсә Кәҗә дус? Ни йомышың бар? Ни кирәк?
Кәҗә(бабай янына килеп):
· Микикики, микикики. Әби, Бабай, бик тә ашыйсым килә. Эчем эчкә ябышты. Их,бер уч печән булса иде. Булмаса салам да ярый. Үләм, үләм... (сузылып ята)
Сарык:
· Их, белсәгез иде хәлемне. Башым әйләнә, ашыйсым килә, әби, ба-ба-а-а-й...(егыла)
Әби (нишләргә дә белмичә, әле берсен, әле икенчесен килеп торгызмакчы була) :
-И, җанкайларым, хәлләрегез бигрәк авыр. (Әби бабайдан яшереп  кесәсеннән бер телем ипи ала һәм Кәҗә белән Сарыкка каптыра).
Кәҗә(елап җибәрә):
· И, әбекәй, алтыным. Яшиселәр килеп китте.Үлемнән алып калдын Син Безне.
Сарык:
· Рәхмәт Сиңа, әбекәй... Сыйладың... Бу яхшылыкларыңны мәңге онытмам.
Бабай:
-Карчык. Ачка тилмертеп яшәтеп ятып булмас. Үз көннәрен үзләре күрсеннәр, бәлки юлларында яхшы кешеләр дә очрап куяр.
Әби:
· Карткаем, ярар, ярар! Синең белән килешми булмас. Чыгарып җибәрик булмаса.
(Кәҗә белән Сарык моңсу гына хушлашалар).
Бабай: 
· Карагыз, урманда адаша күрмәгез. Явызлардан сак булыгыз!  
 (Бабай Сарыкка капчык тоттыра. Елашып саубуллашалар).
Әби:
-Безгә рәнҗеп китә күрмәгез. Алдагы көннәрегез куанычлы булсын.
2 нче күренеш.
Көн артыннан көн үтте. Кәҗә белән Сарык бик күп юллар үтте. Әби белән бабайны бер дә исләреннән чыгармадылар.
Кәҗә:
-Карале Сарык, бик арыдым. Юлда бер миһербанлы адәм әсәре дә күренмәде. Бүтән чыдар хәлем калдмады.
Сарык:
-Әй, дустым. Бик авыр тормышка калдык. Әллә кире авылга кайтыйкмы? Ничек тә булса бергә-бергә яшәр идек әле. Бик талчыктым. Бер хәлем дә калмады бит.( Елап җибәрә).
(Шул вакыт Кәҗә юлда бүре башын күреп ала. Куркуыннан кычкырып җибәрә. 
Кәҗә:
-Нәрсә бу? Нинди ят нәрсә?
Сарык(бүре башын күреп, Кәҗә артына кача):
· Сакалбай, нәрсә ул?! Җенме? Пәриме? Әби белән бабай әйткән иде аны... Куркам. Әнә, әнә безгә туп-туры карап тора. Селкенә дә бугай! 
Кәҗә:
· И аңгыра Сарык, аңгыра Сарык! Баш бит ул! Баш гәүдәсез килеш ничек хәрәкәтләнсен?! 
Кәҗә (Курка-курка әкрен генә  баш янына килә):
· Баш бит бу! Бүре башы! (үзе шүрли)
Сарык абзый, син көчлерәк. Син тот башны, алып  сал капчыкка тизрәк.
Сарык:
· Син, Сакалбай, гайрәтлерәк, җитезрәк.
Кәҗә:
· Әйдә, болай итик: син-бер колагыннан, мин бер колагыннан тотыйк та салыйк капчыкка. Бер..Ике...Өч! (бергәләп башка тотындылар, бүре башын капчыкка салып куйдылар)
Сарык:
· Инде кич тә җитә. Кай якларга юл тотарга, кайда ятып йокларга?
Кәҗә:
· И Сарык абзый, ничек йоклыйсың?! Ашыйсы килә. Синең бер дә ашыйсың килмиме әллә? (тирә-ягына карана уйга кала)    
Сарык:
· Сакалбай,  кара, кара, урман буенда ут күренә түгелме соң?! Барыйк шунда, учак янында җылыныйк, ашарга берәр нәрсә табылмасмы?
Кәҗә: (бик риза булмыйча) :
· Ярар, барсак барыйк инде. Ут янында булсак, безгә куркыныч янамас. (Капчыкны өстерәп алып чыгып китәләр).
3 нче күренеш.
Учак каршына  Бүреләр тезелешеп  утырганнар. Берсе казан тирәсендә кайнаша. Кәҗә белән Сарык бүреләр янына килеп җитәләр. Куркуларын сиздермәскә тырышып, телгә киләләр. 
Кәҗә:
· Исәнмесез, дуслар-кардәшләр!
Сарык:
· Исәнмесез, бүре-туганнар!
(Бүреләр, куанышып, Сарык белән Кәҗәне әйләндереп алалар).
Ата Бүре:
· Менә шәп! Боткабыз бөтенләй итсез иде, болай булгач, итле дә булдык! Үз аяклары белән казанга керәләр бит! Китерегез миңа иң үткен пычагымны!
Ана бүре(Сарыкны әйләнеп чыгып):
· Ай-яй, туны да туны! Үзе йомшак, үзе бөдрә! Моннан миңа менә дигән тун чыга!
Кәҗә:
· Туктагыз! Туктагыз!   Ашыкмагыз! Безне ашарга өлгерерсез. Кайгырмагыз, бездә ит күп:
Ул ит берлән һәркайсыбыз булырбыз тук!
Ни карыйсыз? Тиз бул әле, тиз бул, Сарык!
Капчыктагы Бүре башын китер алып!
(Сарык тиз генә капчыктагы Бүре башын алып килә. Моны күреп, Ата Бүре читкә тайпыла).
Кәҗә:
· Микикики! Микикики!
Капчыктагы Бүре башы бит уники!
Ах, уңмаган, җүләр Сарык, надан Сарык,
Моннан зуррак Бүре башын китер табып!
(Сарык капчыктан “икенче” башны ата Бүре каршына китереп куя).
Ата Бүре (курка кала, качу юлын эзли башлый):
· Туктагыз, мин тиз генә су китерим, суы бик аз, безнең ботка пешәр коры (чыгып чаба). (Калган бүреләр куркуга кала. Ана бүре хәйлә кора).
Ана Бүре:
· Туктагыз, дусларым-кардәшләрем, Мин бик борчылам, әтиебез озак торды. Булмаса эзләп килим әле үзен (чыгып чаба)
Калган Бүреләр:
· Без дә, без дә эзләшик. Котылык бу бәладән. (качалар)
Кәҗә(шатланып):
· Менә, Сарык абзый, тапкырлык белән хәйлә Бүреләрне дә өркетә икән. Болай булгач, бу Бүре башын үзебездән калдырмыйк инде.
Сарык:
· Сакалбай, мөгезең дә шәп! Акылың да бар! Синең белән юлга чыксаң да була икән!
Кәҗә:
· Әйдә, вакытында рәхәтләнеп ашап алыйк. Боткабыз көймәсен тагын. Аннары ял итәрбез.
· Сарык:
·  Хәзер Бүреләр бу якка борылып та карамыйлар инде. Бирдек кирәкләрен. (Көлә-көлә ашарга тотындылар).
Сарык(читтә яткан капчыкны ачып):
· Сакалбай! Сакалбай! Карале. Нихәтле икмәк, ярма, тоз, май. Менә байлык! (Шатлыгыннан сикергәли башлады).
Кәҗә (исе китеп):
· Менә табыш! Бу безгә бик күпкә җитә бит әле. Моннан соң тамагыбыз тук булыр. Тик торыр җиребез генә юк.
Сарык:
· Белдем, белдем. Әйдә әби белән бабай янына кайтабыз. Тамагыбыз тук, торырга өебез дә булыр.
Кәҗә:
·  Сакалбай, мин аларны сагынып та өлгергән идем инде. Әйтергә генә уңайсызланып утыра идем.
Сарык:
· Әйдә, сөендерик үзләрен, таң атканчы кайтып та җитәрбез. Кайтыйк, ботканы да бергәләп, өйдә ашарбыз.
Кәҗә:
· Кузгалыйк. И, сөенер инде әби. Бигрәк елап калдылар бит. (Капчыкларны өстерәп, казанны күтәреп чыгып китәләр. Шатлыктан ерак юлны сизми дә калалар. Тиз арада кайтып та җитәләр).
(Сарык куркып кына ишекне шакый. Ишектән әби белән бабай чыга. Кәҗә белән Сарыкны күреп аптырап калалар.)
Бабай:
· Ни булды? Нигә кире кайттыгыз?
Кәҗә:
-Юк, бабакай, борчылма. Без бик шатланып кайттык. Безгә күрсәткән яхшылыгыз өчен Сезне хөрмәтләп кайттык. 
Сарык:
-Баеп кайттык. Ит, май, ярма мулдан. Әйдәгез бергәләп дус, тату яшик. 
( Шатланыша-шатланыша өйгә үтәләр). 

Бәйрәм вә сабыйлык вакыты
Утар – Аты төп гомуми белем мәктәбе
Сабирова Ильмира Морат кызы
Катнашалар:шагыйрь (карт чырайлы булып күренә, чәчләренә чал кергән)
Малай (10 яшьләр чамасы)
Әни (32 яшьләр чамасы)
Әти (35 яшьтә)
Әби (75 яшьләр тирәсе)
Авыл балалары ( кызлар һәм малайлар)
(Шагыйрь өстәл янында утыра. Үзе  шигырь иҗат итә. Туктап хыялларга бирелә.)
Шагыйрь: Сабый вактын сагынмакта һәр шагыйрь дә,
Ачы-тәмле хыялдыр бу һәр шагыйрьгә.
(Өстәл яныннан торып, тәрәзә янына килә. Читтәрәк басып тора)
Шагыйрь: Бәйрәм җитсә, исемә төшә
Эээ-ххх уйнамакчы булам балалар белән бергә.
Төшә искә гарәфә кич, йомшак урында рәхәтләнеп яткан чагым...
(Малай йомшак урын җирдә уйный, шаяра. Йөгереп барып читекләрен әйләндереп карый,сыйпап куя, күлмәк- ыштаннарын алып карый да рәтләп, сыпырып  алып куя.)
Малай: Тәти читек, тәти күлмәк- ыштаннарым әзер
Баш астыма өеп куям хәзер!
Шагыйрь: Таң алдыннан яңлыш йоклап киткән чагым,
Төшемдә дә нурлы бәйрәм көткән чагым.
(Малай янына әнисе килеп утыра. Акрын гына улын йокыдан уята.)
Әни: Улым, улым,күз нурым!
Гает җитте, тор, аппагым! Тор, аппагым!
(Малай  торып утыра, күзләрен уа, урыннан сикереп тора)
Малай: Таң аткан бит инде соңга калам тагын.
(Тиз генә киенеп чыгып йөгермәкче була. Кире әнисе янына йөгереп килеп кочаклап, битеннән үбеп ала)
Малай: Рәхмәт, әнием! Мең-мең рәхмәт сиңа! Тәмле бәйрәм коймаклары белән чәй эчәргә катып җитәрмен.
(Йөгереп чыгып китә)
Әни: Әй бала, бала! Бер кайгысыз чакларын! Бәхетләрең булсын инде.
(Урыннарны рәтләп, өстәл янында кайнаша. Әби аш алып керә, әти  өстәлгә самовар китереп куя, әни коймаклар пешереп алып чыга)
Әби: Бигрәк матур бәйрәм, изге бәйрәм. Илләребез тыныч, күкләребез аяз булсын,кайгы- хәсрәт килмәсен. Шундый тәмле ризыкларыбыз өстәлләрне бизәсен.
Әти: Бик дөрес,әни! Тиздән улыбыз кайтыр. Корбан итеннән һәм шулпасыннан авыз итәрбез. Ахххх!Бөтен өйгә тәмле ризык исе таралды.
(Малайларның урамда шаулашкан тавышлары ишетелә)
Кыз: Бигрәк күңелле урамда. Азрак уйныйк булмаса.
1 малай: Юююккк, юк энием көтә. Мичтә бәлеш өлгерә.
2 малай: Ә мин ашыймын коймак. Тәлинкәне куярмын ялап. 
( Авызларын чапылдата, корсагын сыйпап күрсәтә)
3 малай: Әйдәгез таралышыйк. Кич уенга җыелыйк!
( Балалар таралыша. Малай  ишектән керүгә, әтисе  шаяртып әйтеп куя.)
Әти: Әнә нәни мулла кайтты! Каршы алыгыз! 
(Барысы да өстәл янына утырышалар. Бисмилланы әйтеп, ризыктан авыз итәләр. Малай сөйли)
Малай. И-иии-ии йөгерәм, чабам өйгә таба
Әйтерсең лә күктән җиргә нурлар ага.
(Акрын гына сөйләшеп өстәл янында утыралар. Әби малайның башыннан сыйпап куя)
Шагыйрь: Тәңре! Чигерче яшемне, синнән сорыйм;
Теләгемне синнән сормый, кемнән сорыйм;
Бәйрәм көнне генә сабый булып торыйм,
Рәхәтләнеп, сикреп, көлеп, уйнап йорим.
(Моңсу талгын көй яңгырый. Шагыйрь язу өстәле янына барып утыра, нидер яза башлый)
Рольләрне башкарган укучылар белән таныштыралар.
Былтыр белән Шүрәле очрашуы
(“Шүрәле” әкиятенә нигезләнеп язылды)
                   Утар –Аты төп гомуми белем мәктәбенең
3 класс укучысы
Хассамов Ислам Илнур улы, 
Укытучы: Шаяхметова Нурфия 
Рафаил кызы

Урман аланы. Көн бик матур, кояш бик эссе итеп кыздыра егет урманга килә.
Егет:  Эх, нинди матур алан!  Матур итеп кошлар сайрый,саф һавасы гына ни тора бит. Алып килгән балтасын янына куеп, егет чирәмгә сузылып ята.) Ах, кояш, ничек күзләрне чагылдыра, ничек рәхәт биредә!
Шүрәле: Күр  моны, бу нинди адәм заты? Нишләп йөрисен син минем урманымда?
(Егет сикереп тора һәм балтасын ала)
Егет: Ах син, үзең кем буласың урман сарыгымы, җен – пәриме,кем соң син?
Шүрәле: Мин,бик беләсең килсә, бу урманның хуҗасы, Шүрәле абзаң булам. Минем урманыма зыян салганнарны шушы озын  бармакларым белән кытыклап үтерәм .(Бармакларын селкетеп егет тирәли әйләнә).
Егет: Алай икән, Шүрәле дус. Ярар соң, әйдә дуслашыйк. Мин синең урманыңны корган агачлардан чистартырга дип килдем.
Шүрәле:  Хәйләкәр егет икәнсең! Алдашма. Бер агачны да кистермәячәкмен. Бу минем урман. Минем гадәтем: ялгыз кешеләрне кытыклап үтерәм.  Мин әле, сезне күргәч, шатлыгымнан үкерәм.
Егет: Тукта, тукта, Шүрәле дус. Ярый,  синеңчә булсын. Тик минем бер шартым бар. Син шуны үтәгәндә җиңсәң, мин синең урманыңа кагылмам. Һәм син мине кытыклап үтерерсең.
Шүрәле: Ярый, килештек. Сөйлә тизрәк шартыңны, әйдә, тизрәк уйныйк.
Егет: Менә бу кискән агачны күрәсеңме? Син шуны бер башыннан тотып тор, ә мин агачны ваклыйм.Әйдә,  киттек.(Шүрәле шатланып ауган агачка ябыша) Бүрәнәнең бер очында бар ачылган ярыгы. Шул җиреннән нык кына тот, әй син, урман сарыгы. (Егет агачтагы чөйне балта белән бәреп чыгара һәм Шүрәленең бармаклары кысылып кала. Акыра- акыра егеткә ялына)
Шүрәле: Син бераз кызган мине, коткарчы, и адәм генәм. Моннан ары үзеңә, улыңа, нәселеңә тимәм.
Егет: Я, дустым  син җиңелдең. Минем утыным әзер, урманны да чистарттым. Кабат килгәч очрашырбыз.(Китәргә җыена)
Шүрәле: И җегет, һич юк икәндер мәрхәмәт хисең синең. Әйтче, зинһар, мәрхәмәтсез! Кем син? Исмең кем синең?
Егет: Әйтсәм әйтим, син белеп кал: чын атым Былтыр минем. Бу Җегет абзаң булыр бу, бик белеп тор син, энем.(Егет китә. Балалар өчен язылган  Шүрәле җыры яңгырый. Шүрәленең үкерүенә барлык шүрәлеләр җыела.)
Шүрәлеләр: Я дустыбыз, туганыбыз. Нигә дип үкерәсең син? Сине кем болай эшләтте?
Шүрәле: Бармакларым авырта. Былтыр кысты! Былтыр. Ишетәсезме, Былтыр кысты.!!!
(Барысы бергә шүрәлене коткаралар һәм “Шүрәле” җырына бергәләп бииләр.)

Кәҗә белән Сарык
Пешәнгер башлангыч гомуми 
белем мәктәбе-балалар бакчасының 
2 класс укучысы
Газимов Булат Әмир улы
Җитәкче: Котдусова Гөлназ 
Мулланур кызы

Катнашалар: Әби, Бабай, онык, Кәҗә, Сарык, 4 бүре.
1 күренеш
Ишегалды. Бабай ишегалдында йөри. Оныгы музыка тыңлап утыра.
Бабай: 
Карчык, әйдә, чык әле
Бетмәс ул киноларың.
Кайчаннан бирле кычкыра
Кәҗә белән сарыгың.
Әби:
Менә әле яңа бетте
Чит илнең кинолары.
Кычкыралар инде алар –
Булмагач ашаулары.
Бабай:
Әй, карчыгым, калмады бит
Бер эшләр чамаларым.
Хөкүмәт эшеннән кайта алмый
Ичмасам,  балаларым.
Әби:
Ярар, картым, борчылмачы,
Эшсез ята бит онык.
Шундый яшьләр барында –
Печән чабуны оныт!
Онык:
Ишетмәдем  әле сезне,
Сөйлисез ни турында?
Наушник бит колагымда,
Ә планшет кулымда.
Бабай:
Улым менә мин картайдым,
Печән дә чаба алмыйм.
Кәҗә белән сарыкны да
Берүзем  карый алмыйм.
Онык:
Бабай ,сиңа нигә инде
Ул кәҗә белән сарык.
Бу ялда ук пешербез
Алардан яхшы шашлык.
2 күренеш
Ишегалды. Кәҗә белән Сарык керә.
Кәҗә:
Мә-мәә! Мә-мәә! 
Ишеттенме син, Сарык.
Җыеналар бит бездән
Ясарга тәмле шашлык.
Сарык:
Мин дә ишеттем, Кәҗә дус,
Тормыш китте начарга.
Калмады бит ашарга,
Кирәк моннан качарга.
Кәҗә:
Капчыкка әби биргән
Икмәк кисәген салыйк.
Бик озак юанмыйк  -
Тизрәк юлга кузгалыйк.
3 күренеш
Урман күренеше. Кәҗә белән Сарык сукмак буйлап баралар.  Юлда бүре башы ята.
Сарык: 
Кара, Кәҗә, нәрсә ята?
Ну, алырга бик куркыта.
Кәҗә: 
Моны безгә алырга кирәк,
Сарык абзый, син көчлерәк
Сарык:
Син, сакалбай, гайрәтлерәк.
Кәҗә:
Сатулашып торып булмас,
Болай булса – юл да уңмас.
Ике колак – икебезгә.
Туры килер бик тигезгә.
(Бүре башын алып салалар. Юлларын дәвам итәләр)

4 күренеш
Бүреләр учак ягып, ботка пешереп утыралар.
Сарык: 
Кәҗә дускай, күрәсеңме, 
Тегендәрәк бер ут яна.
Әйдә, куныйк бүген шунда,
Бүреләр дә килмәс анда.
Кәҗә.
Әйдә, иптәш, барсак барыйк инде.
Бүреләр ул уттан курка бит.
Тик шулай да, Сарык абзый,
Алдан бар син, әйдә, алдан кит.
(Кәҗә белән Сарык бүреләр янына килеп чыгалар.)
Кәҗә, Сарык (бергә)
Исәнмесез, дуслар, Бүре әфәнделәр
Тәмле булсын, кичке ашыгыз!
Мөмкин булса, сезнең янда
Төн чыкканчы гына калырбыз?
Бүре.(пышылдап иптәшләренә)
Ашыйбыз бу икәвен тотабыз да,
Менә ничек ит таптык боткабызга.
Кәҗә:
Кайгырмагыз, бездә ит күп; 
Ул ит белән һәркайсыбыз булырбыз тук! 
Ни карыйсың? Тиз бул әле, тиз бул, Сарык! 
Капчыктагы Бүре башын китер алып!
(Сарык бүре башын алып килә.)
Кәҗә:
Микикики! микикики! 
Капчыктагы Бүре башы бит уники! 
Ах, уңмаган, җүләр Сарык, надан Сарык, 
Моннан зуррак Бүре башын китер табып!
(Сарык капчыкта актарына, бүре башын яңадан алып килә. Бүреләр куркышалар)
1 нче бүре.
Су китерим әле мин,
Болай утырып булмас.
Боткабыз да булыр коры –
Аннан бик тәмле булмас...
(Бүре чиләк тотып китә. Вакыт үтә.)
2 нче бүре.
Сез нишлисездер, белмим,
Мин башладым борчыла.
Ачуланмагыз, китәм мин
Хуҗабызның каршына.
(2нче бүре дә кача. Аның артыннан 3,4 нче бүреләр кача.)
Сарык. 
Әйдә, Сакалбай, кил якын,
Ашыйк хәзер ботканы.
Шундый ризык көткәнен
Кем уйлаган бит аны.
Кәҗә.
Сарык абзый, хәйләкәрлек
Кирәк икән безгә дә.
Акыл ярдәм итәчәк
Кирәк чакта сезгә дә.
Икесе бергә:
Бүре бар дип урманга бармый тормыйлар.
Акылың булса – аларны да алдыйлар.

Эш беткәч уйнарга ярый
Низамова Раушания  Марсель кызы,
югары квалификацион категорияле
 башлангыч сыйныфлар укытучысы.

(Габдулла Тукайга ияреп экологик тәрбия чарасы).
Рольләрне башкаралар:
Автор
1нче бала
2 нче бала
Сандугач
Кояш
Алмагач
Акбай
Шүрәле
Су анасы
“Туган авыл” ( Г. Тукай сүз., А. Монасыйпов көе яңгырый)
Музыка астында:
Автор: Бик матур бер җәйге көн: өстәл янында бер сабый
Ян тәрәзә каршында иртәнге дәресен карый.
Чын күңел белән укый ул, кат-кат әйтеп һәр сүзен,
Бик озак шунда утырды, бер дә алмастан күзен.
Шул чагында бу сабыйны чакыра тышка кояш:
Кояш: Сабый, әй, сабый, әйдә тышка, ташла дәресең, күңелең ач!
Җитте бит, бик күп тырыштың, торма бер җирдә һаман!
Чыкчы тышка, нинди якты, нинди шәп, уйнар заман!
Бала: Тукта, сабыр ит, уйнамыйм, уйнасам дәресем кала.
Көн озын ич, ул уенның мин һаман вакытын табам,
Чыкмамын тышка, уенга, булмыйча дәресем тәмам!
Автор: шул арада чакыра сабыйны сандугач:
Сандугач: Әй, сабый, әйдә тышка, күңелең ач!
Җитте бит, бик күп тырыштың, торма бер җирдә һаман;
Чыкчы тышка, нинди һәйбәт, нинди шәп, уйнар заман!
Бала: Юк, сөекле Сандугачым, уйнасам, дәресем кала.
Туктале, бетсен дәрес, әйтмәсәң дә уйнармын.
Син дә сайрарсың матурлап, мин дә авазың тыңлармын!
Автор:  чакыра сабыйны алмагач:
Алмагач: Әй, сабый, әйдә, тышка, күңел ач!
Бик күңелсездер сиңа эштә утырмак һәрвакыт,
Әйдә, чык син бакчага, җитте , хәзер уйнар вакыт!
Бала: Юк, сөекле Алмагачым, уйнасам, дәресем кала.
Тукта, сабыр ит аз гына, әй кадерле Алмагач,
Һич уенда юк кызык, дәресем хәзерләп куймагач...
Автор: Күп тә үтми, бу бала куйды тәмамлап дәресен,
Куйды бер читкә җыеп дәфтәр, китапны барысын
Бераз вакыт узгач малай йөгереп чыкты бакчага.
Бала: Я, кем чакырды мине? Әйдә, кем уйный?
Тәмам иттем мин хәзер дәресемне.
Алмагач: мин чакырдым сине, син тәрбияләп торгач кара, минем җимешләрем нинди зур, кып кызыл, шундый сусыл! Мә әле, авыз ит!              - И, сабыйлар, эшләгез сез, эш агачы һәрвакытта бик юмарт китерер җимеш!
Сандугач: (бик моңлы, күңелсез итеп сайрый) Сине тәрбияләп торалар шул...
Бала: ни булды сиңа, сандугачым? Әллә берәр борчуың бармы?
(“Фатыйма белән сандугач” шигыре)
Бала: Ни өчен син сайрамыйсың, Сандугач?
Шат була күңлем минем син сайрагач.
Читлегең әйбәт, яныңда бар ашың.
Ник күңелсез син болай, бөктең башың?
Сандугач:
Аһ, минем сайрар җирем урман иде,
Анда һәртөрле кызык тулган иде.
Мин бу җирдә нигә шатлык күрсәтим?
Анда өч баш кошчыгым калды ятим!
Сандугач: урманга куркыныч яный, андагы агачларны кемнәрдер сындырып бетергән!!!
Бала: кайгырма, сөекле сандугачым! Хәзер без дустым белән бергәләп урманга барырбыз, агачларга ярдәм итәрбез! (малай үзенең дустын чакыра) Дустым! Әйдә, эш килеп чыкты бит әле, бергәләп урманга барыйк, анда агачларга куркыныч яный ди. Син ризамы?
Акбайны ияртеп икенче бала чыга
2 нче бала: Сәлам дустым, билгеле риза, бергәләп барабыз. Мин Акбайны да ияртәм. (“Кызыклы шәкерт” шигыре)
— Әйдәле, Акбай! Өйрән син, арт аягың берлә тор;
Аума, аума! Туп-туры тор, төз утыр, яхшы утыр!
Акбай:
— Ник газаплыйсың болай син, мин әле бик кечкенә;
Мин туганга тик ике айлап булыр йә өч кенә.
Юк, кирәкми, мин өйрәнмим, минем уйныйсым килә;
Шул болыннарда ятасым, шунда ауныйсым килә.
2 нче бала: — Ах, җүләр маэмай! Тырыш яшьләй, зурайгач җайсыз ул:
Картаеп каткач буыннар — эш белү уңайсыз ул!
(сандугач, 2 бала һәм Акбай китәләр.) 
1 нче бала: Нинди ташландык хәлгә килгән бу урман?Каен суы эчеп, купме агачка зыян килгән, күпме агач сынган...
2 нче бала: Никадәр агач кешеләрне үзенең шифалы суы белән сыйлаган. Суын алгач ул урынны ямап куярга кирәк шул. (Урман авызында ауган, сынган агачлар була, чистарталар)
Сандугач: Рәхмәт сезгә, егетләр!
1 нче бала: Йә, алайса, мин ишек ачтым сиңа:
Бар, азат бул, кыйл миңа изге дога.
Бар, җаным, инде яшел урманга оч,
Тиз ятим кошчыкларың берлән кавыш!
2 нче бала: Их, менә хәзер чишмә суы эчсәң икән ул...
“Туган авыл”. ( Г. Тукай сүз., А. Монасыйпов көе)
Тау башына салынгандыр безнең авыл,
Бер чишмә бар, якын безнең авылга ул.
Авылыбызның ямен, суын, тәмен беләм,
Шуңа күрә сөям җаным, тәнем белән.
1 нче бала: Беләсеңме, дустым, бик борынгы заманнарда бу урманда чишмә булган диләр. Ул чишмәнең суы бик тәмле, ишле булган. Чишмә янында гына зур түгәрәк күл дә булган дип сөйлиләр.
2 нче бала: Шүрәлеләр яшәгән заманнардадыр ул... (көлә)
“Шүрәле” көе яңгырый.
1 нче бала: Һич сине куркытмасыннар, Шүрәле, Җен һәм Убыр,
Барчасы юк сүз, аларның булганы юктыр гомер!
Көй алышына, Шүрәле чыга.
2 нче бала: (куркып кала) Шүрәле!!! Миннән сиңа ни кирәк!?
Шүрәле: Бер дә шикләнмә, егет, син! Мин карак – угъры түгел;
Шулай да мин бик үк тугъры түгел...
Күптән күзәтәм үзегезне, егетләр, 
Сез бер дә начар кешеләргә ошамагансыз.
Менә шуңа күрә дә яныгызга чыгарга булдым.
Сез сөйләгән чишмәне дә беләм мин...
1 нче бала: Я, алайса күрсәт безгә ул чишмәне, Шүрәле агай!
2 нче бала: Сыйланыйк тизрәк чишмә суы белән.
Шүрәле: Бик сыйланыр идек тә бит, гел чистартып тормагач ул чишмәнең юлын тау-ташлар кысты шул. Үземнең дә, Былтыр кысканнан бирле, бармакларым бик сызлый.
 Кысты, харап итте явыз Былтыр мине!
(“Шүрәле” музыкасы яңгырый)
1 нче бала: Шулай була ул, кети-кети уйнап йөрсәң...
Ә шулай да,  Шүрәле агай, беләм дисең инде син алайса, чишмә юлын
2 нче бала: Алып бар син безне чишмәгә, Шүрәле агай, чистартыйк без ул чишмәне!
Шүрәле: әйдәгез, моннан ерак тугел ул!
(китәләр, чишмә булган урын ташлар белән күмелгән, чистарталар)
1 нче бала: менә хәзер чишмәбез кабат үз юлын тапты. Без дә сусавыбыз басылганчы рәхәтләнеп су эчтек, рәхмәт сиңа, Чишмә, инде без сине бер дә онытмабыз, ел да килеп юлыңны тау-ташлар бүлмәдеме дип, карап- чистартып торырбыз.
2 нче бала: Сиңа да рәхмәт, Шүрәле агай, инде саубуллашыйк синең белән!
Шүрәле: Рәхмәт сезгә, егетләр! Сау булыгыз! 
(Балалар кайтыр юлга чыгалар. Бик хәлсез генә бер тавыш ишетелә. )
Акбай өрә башлый: Ишетәсезме? Кемдер бик авыр ыңгыраша...
2 нче бала: Әйе шул, бер тавыш килә сыман.
1 нче бала: Әнә тегендәге чүп өемнәре турысыннан ишетелә ахры ул, әйдә, барып карыйк.
(зур капчыклар алып чүплек булган урынны чистарталар. Чүп арасыннан чәчләренә суүсемнәр, чүпләр ябышкан “Су анасы” килеп чыга. Балалар куркып агач артына качалар.)
Су анасы: Качма, качма! Тукта, тукта, и карак!
Ник аласың син аны? Ул бит минем алтын тарак!!!
Эт тавышлары, Су анасы кире йөгерә.
2 нче бала: Ииии, явыз карчык! Котны  алдың биит... Кем син?!
Су анасы: Су анасы мин! Китер, кайда минем алтын тарак?
Бир, бая-көндез алып качты синең угълың, карак!
1 нче бала: Ә-Ә-Ә, син бит Тукай абыйның “Су анасы” икән. Менә тарагың  да яр буенда чүпкә күмелеп калган. 
2 нче бала: Уян әле(җилкәсенә тиеп ала), Су анасы,саташасың ахры.  Без синең тарагыңа тимәдек бит 
1 нче бала: Киресенчә, без сине чүп арасыннан чистартып чыгардык.
Су анасы: Тәннәремә әллә кайдан су килеп бәрелде -  әллә нишләп киттем, инде минем су күрмәгәнемәәәәә!? Саташып та киткәнмен ахры...
Җәй көне. Эссе һавада мин суда койнам, йөзәм;
Чәчрәтәм, уйныйм, чумам, башым белән суны сөзәм...
1 нче бала: Димәк, чишмә суы үз юлын тапкан, сине дә уяткан!!!
2 нче бала: Син дә үз күлеңне таптың, Су анасы, кайтыйк инде без.
Су анасы:Рәхмәт инде сезгә, егетләр! Мине яңадан үз күлемә кайтардыгыз, су юлымны чистарттыгыз, төрле чүп-чардан арындырдыгыз! Сездәй изге күңелле егетләр булганда яшәячәк әле безнең елга – күлләребез, шау чәчәктә утырыр урман-болыннар, челтерәп агыр чишмәләр!!!
(Малайлар “Пар ат” шигырен  җырлый-җырлый кайтыр юлга чыга)

“Пар ат”. ( Г. Тукай сүз., халык көе)
Җиктереп пар ат, Казанга туп-туры киттем карап,
Чаптыра атларны кучер суккалап та, тарткалап.
Кич иде, шатлык белән нурлар чәчеп ай ялтырый,
Искән әкрен җил белән яфрак агачлар калтырый.
Сау бул инде, хуш, бәхил бул, и минем торган җирем,
Мин болай, шулай итәм дип, төрле уй корган җирем.
Бер тавыш килде колакка, яңгырады бер заман:
Тор, шәкерт, җиттек Казанга! Алдыбызда бит Казан!

Бәхетемне синдә таптым, Туган җирем!
Яңа Кишет төп 
гомуми белем мәктәбенең 7 класс укучысы                                            
 Кәримова Гөлгенә Илшат кызы
Җитәкчеләр:
Җамалиева Альбина Минзыя кызы,
 Җәләлетдинова Гөлфания Раиф кызы
                                      I бүлек
                   (“Бишек җыры” яңгырый. Ана бала тирбәтеп җырлап утыра, янында ата кеше, әби белән бабай, оныклары утыра)     
Ана:   Әлли-бәлли итәр бу,
                       Мәдрәсәгә китәр бу;
                       Тыршып сабак укыгач,
                       Галим булып җитәр бу.
Йокла, угълым, йом күзең,
Йом, йом күзең, йолдызым;
Кичтән йокың кала да,
Егълап үтә көндезең.
Әлли-бәлли көйләрем,
Хикәятләр сөйләрем;
Сиңа теләк теләрем,
Бәхетле бул, диярем.
Гыйззәтем син, кадрем син,
Минем йөрәк бәгърем син;
Куанычым, шатлыгым
Тик син минем, синсең, син!
               (Әби белән бабай оныкларына китап укып утыра)
Бабай: Бәхетле шул баладыр, кайсы дәрсенә күңел бирсә, 
               Мөгаллимне олугъ күрсә, белергә кушканын белсә.
               Сабакка калмаса соңга, борылмый барса уң-сулга, 
               Уенга салмаса ихлас — менә бәхте аның шунда.
               Кечеләргә итеп шәфкать, үзеннән зурга юл бирсә, 
               Бәхетсезләрне кимсетми, егылганнарга кул бирсә!
Әби:      Һич сине куркытмасыннар шүрәле, җен һәм убыр;
               Барчасы юк сүз — аларның булганы юктыр гомер.
Җен-фәлән дип сөйләшүләр искеләрдән калган ул;
Сөйләве яхшы, күңелле — шагыйранә ялган ул.
Һич өрәк, албасты булган сәхралар, кырлар да юк;
Шүрәле асрап ята торган кара урман да юк.    
Син әле үс һәм укы күп, шунда аңларсың барын;
Мәгърифәт нуры ачар күп нәрсәләрнең ялганын.
(Бишек яныннан торып, Ана сөйли башлый. Курайда “Әллүки” көе яңгырый)
    Ана:   Зур бәхетләр сызганып эшкә бирелгәннән килә,
              Аһ! Оят, хурлык, түбәнлекләр иренгәннән килә.
Булса калдырмак берәү ушбу җиһанда изге ат,
Тир белән тапсын ашарын, итсен, әлбәт, иҗтиһад.
Һәр олугълар эшләгәнлектән олугълыклар таба,
«Уйнады» дип бирмиләр ушбу җиһанда мәртәбә.
И сабыйлар! Эшләгез сез, иң мөкаддәс нәрсә — эш,
Эш агачы һәрвакытта бик юмарт китрер җимеш.
Яшьлегеңдә күп тырышсаң, эшкә бирсәң чын күңел,
Каршыларсың картлыгыңны бик тыныч һәм бик җиңел.
Ата:Тынма, эшлә, и сабый! Бел, Тәңредән эшләргә — көн,
              Эшләп аргачтын, бирелгәндер тыныч йокларга төн.
Иртә торгач та язарга, дәрсең укырга тотын;
Тынма, эшлә, торма тик, тынсаң тынарсың җомга көн.
Күр, ничек эшли кояш: иртә тора, таң аттыра,
Көнозын күктә йөзә һәм көн буенча яктыра.
Соңра, арган төсле, ул ирнеп кенә тауга бата,
Йоклый рәхәт, ял итә һәм җир йөзен дә йоклата.
Син кояштан үрнәк алсаң, иҗтиһад итсәң һаман,
Күп арасында кояш күк ялтырарсың бер заман!
(Ана бишек янына килеп “Туган тел” җырын башлый, калганнар кушыла)
И туган тел, и матур тел, әткәм-әнкәмнең теле!
Дөньяда күп нәрсә белдем син туган тел аркылы.
Иң элек бу тел белән әнкәм бишектә көйләгән,
Аннары төннәр буе әбкәм хикәят сөйләгән.
И туган тел! Һәрвакытта ярдәмең берлән синең,
Кечкенәдән аңлашылган шатлыгым, кайгым минем.
И туган тел! Синдә булган иң элек кыйлган догам:
Ярлыкагыл, дип, үзем һәм әткәм-әнкәмне, Ходам!

                                     II бүлек
   Бала:(тәрәзә янында дәрес карап утыра, талгын гына көй яңгырый)
Кояш:  И Сабый,  әйдә тышка, ташла дәрсең, күңлең ач!
                 Җитте бит, бик күп тырыштың, торма бер җирдә һаман; 
                 Чыкчы тышка, нинди якты, нинди шәп уйнар заман!
Бала:  Тукта, сабрит, уйнамыйм, уйнасам, дәрсем кала.
                 Көн озын ич, ул уенның мин һаман вактын табам, 
                 Чыкмамын тышка уенга, булмыйча дәрсем тәмам.
Сандугач: (Сандугач сайравы ишетелә)
                 Ташла дустым, китабыңны,әйдә тышка, күңлең ач!
                 Җитте бит, бик күп тырыштың, торма бер җирдә һаман,
                 Чыкчы тышка, нинди һәйбәт, нинди шәп уйнар заман!
Бала:   Юк, сөекле Сандугачым, уйнасам, дәрсем кала.
                   Туктале, бетсен дәрес, әйтмәсәң дә уйнарым, 
                   Син дә сайрарсың матурлап, мин авазың тыңларым!
      Алмагач: И сабый, ташла  язуыңны, әйдә тышка, күңлең ач!
                    Бик күңелсездер сиңа эштә утырмак һәрвакыт, 
                    Әйдә, чык син бакчага, җитте хәзер уйнар вакыт!»
       Бала:  Юк, сөекле Алмагачым, уйнасам, дәрсем кала.
                   Тукта, сабрит аз гына, ди, и кадерле Алмагач, 
                   Һич уенда юк кызык, дәрсем хәзерләп куймагач.
(Бала дәресен тәмам итеп, урамга чыга)
	  Иә, дусларым, бетте эшем, кем чакырды мине? 
                    Әйдә, кем уйный? Тәмам иттем хәзер мин дәрсеми!
               (Аның янына Кояш, Сандугач, Алмагач чыга, бергәләп әйләнеп “Чып-
                  чын дус”  җырын башкаралар,чыгып китәләр).
          Бала:  (“Туган авыл”җырын җырлый-җырлый чәчәкләр җыя)
                      Тау башына салынгандыр безнең авыл,
                      Бер чишмә бар, якын безнең авылга ул;
                     Аулыбызның ямен, суы тәмен беләм,
                     Шуңар күрә сөям җаным-тәнем белән.
                     Ходай шунда җан биргән, мин шунда туган,
                     Шунда әүвәл Коръән аятен укыган;
                     Шунда белдем рәсүлемез Мөхәммәдне,
                     Ничек михнәт, җәфа күргән, ничек торган.
                     Истән чыкмый монда минем күргәннәрем,
                     Шатлык белән уйнап гомер сөргәннәрем;
                     Абый белән бергәләшеп кара җирне
                     Сука белән ертып-ертып йөргәннәрем.
                     Бу дөньяда, бәлки, күп-күп эшләр күрем,
                     Билгесездер — кая ташлар бу тәкъдирем;
                     Кая барсам, кайда торсам, нишләсәм дә,
                     Хәтеремдә мәңге калыр туган җирем.
       (Малай янына Акбай йөгереп чыга, ул аның белән уйный башлый)
  Бала( малай): Әйдәле, Акбай! Өйрән син, арт аягың берлә тор; 
                     Аума, аума! туп-туры тор, төз утыр, яхшы утыр!  
Маэмай:   Ник газаплыйсың болай син, мин әле бик кечкенә; 
                     Мин туганга тик ике айлап булыр йә өч кенә. 
                    Юк, кирәкми, мин өйрәнмим, минем уйныйсым килә; 
                    Шул болыннарда ятасым, шунда ауныйсым килә. 
(Сикергәләп, уйнап тора да чыгып китә. Малай артыннан кычкырып кала) 
  Бала:      Ах, җүләр маэмай! Тырыш яшьләй, зурайгач җайсыз ул: 
                    Картаеп каткач буыннар — эш белү уңгайсыз ул!
      ( Шунда  Күбәләк уйнап,очып әйләнеп йөри. Җыр беткәч, Күбәләккә эндәшә)
   Бала:      Әйт әле, Күбәләк,
                    Сөйләшик бергәләп:
                    Бу кадәр күп очып
                    Армыйсың син ничек?
                    Ничек соң тормышың?
                    Ничек көн күрмешең?
                    Сөйләп бирче тезеп,
                    Табаламсың ризык?
Күбәләк:    Мин торам кырларда,
                    Болында, урманда;
                    Уйныймын, очамын
                    Якты көн булганда.
                    Иркәли һәм сөя
                    Кояшның яктысы;
                    Аш буладыр миңа
                    Чәчәкләр хуш исе.
                    Тик гомрем бик кыска:
                    Бары бер көн генә, —
                    Бул яхшы, рәнҗетмә
                    Һәм тимә син миңа! (Очып, әйләнә-әйләнә чыгып китә)
         Бала болын буйлап юлын дәвам итә, кошлар сайравын тыңлый)
Бала:     Курыкмагыз, кошлар, күреп сез яныгызда мин барын;
                   Мин тимәм сезгә, фәкать сайравыгызны тыңларым.
                   Җырлагыз сез күңлегезгә Тәңре нәрсә салганын;
                   Мылтыгым да юк янымда, юк шулай ук ауларым.
                   Бик тынычлап сайрагыз сез, мин тимим, сезгә тимим;
                   Әллә иркендә торуның кадрене белмимме мин?!
                   Курыкмагыз — яхшы беләм, мин һич тә сезне ауламам;
                   Сайрагыз, тыңлап торырмын, тын да алмам, шауламам.
                    (Юлын дәвам итә. Шунда читлек янында күңелсез генә сөйләшеп 
                    утырган кызны тыңлап тора)
Фатыйма:Ни өчен син сайрамыйсың, Сандугач?
                    Шат була күңлем минем син сайрагач.
                    Читлегең әйбәт, яныңда бар ашың:
                    Ник күңелсез син болай, бөктең башың?
Сандугач: Аһ, минем сайрар җирем урман иде,
                   Анда һәртөрле кызык тулган иде.
                   Мин бу җирдә нигә шатлык күрсәтим?
                   Анда өч баш кошчыгым калды ятим!
                   Һәм мине анда тагын дустым көтә,
                   Сагына ул, саргая ул, ут йота.
                   Белмисеңме син: читен мәхбүслек ул,
                   Булса да алтын, һаман да читлек ул.
Фатыйма: Йә, алайса, мин ишек ачтым сиңа:
                    Бар, азат бул, кыл миңа изге дога.
                    Бар, җаным, инде яшел урманга оч,
                    Тиз ятим кошчыкларың берлән кавыш!
(Бала (малай) Фатыйма янына килеп утыра)
Бала:Кичә мин дә читлек ачтым, андагы кошчыкны коткардым,
                      Күңелсез тоткынымны киң яшел урманга кайтардым.
                      Аңар бирдем азатлык мин, үземдә шул вакыт күрдем:
                      Тынычлап калды никтер һәм тәмам иркенләде күңлем.
                      Күзем берлән озаттым: кошчыгым урман таба очты,
                      Югалды күк йөзендә тиз вакытта, бер дә юк төсле.
                      Очып киткәндә ул шундый матурлап сайрады моңлы:
                      Миңа санки азат иткән өчен изге дога кылды.
Фатыйма:Күптән түгел безнең тәрәзә капкачын
                       Оя итте минем сөйгән Карлыгачым.
                       Ул көн буе аузы берлән балчык ташый,
                       Балчык берлән матур итеп оя ясый.
                      Күп эшләде иренмичә; бара-бара
                      Чыгарды ул матур-матур балалар да.
                      Ачыксалар Карлыгачның балалары,
                      Чебен-черки тотып кайта аналары.
                      Карлыгачым ямьсез озын кара төндә
                      Каты йоклый оясында, алмый тын да.
                      Бер канатының астына тыга башын,
                      Уянмый ул, — бөтен кеше тавышлансын.
                      Күк күкрәсен, ялтыр-йолтыр килсен яшен,
                      Төн буена нинди каты җил исмәсен, —
                      Ни булса да, бары да бер аның өчен, —
                       Уянмый ул, селкетми дә борын очын.
           (Алар урман аланында утырганда, тирә-якны күзәтә-күзәтә бер егет 
     (Габдулла) “Туган җиремә” шигырен сөйләп чыга.
Егет:            Айрылып китсәм дә синнән гомремең таңында мин,
                      И Казан арты! Сиңа кайттым сөеп тагын да мин.
Ул таныш кырлар, болыннар тартты әүвәл хиссеми;
Тарта торгач куймады, кайтарды ахыр җисмеми.
Кысса да синдә фәкыйрьлекләр, ятимлекләр мине,
Изсә дә үз ишләремнән хур вә кимлекләр мине, —
Үтте инде ул заманнар, очтылар шул кош кеби;
Уйласам, ул көннәрем тик кичтә күргән төш кеби.
Бәрсә дә дулкыннарың, һич алмады, гаркъ итмәде;
Алды дүрт ягымны ялкын, якмады, харкъ итмәде.
Бу сәбәптән аңладым мин, и туган җирем, синең
Җанга ягымлы икәндер ялкының да дулкының!
Җөмләтән изге икән ич: инешең, чишмәң, кырың,
Юлларың, авыл, әвен, кибәннәрең дә ындырың;
Һәр фосулы әрбәгъәң: язың, көзең, җәй, кыш көнең;
Барча, барча ак оек, киндер, чабата, ыштырың!
( Барлык катнашучылар чыгып кушыла  “Сәяхәтче җыры” башкарыла)
Таныш түгел юллар буйлап
Мин озак йөрдем.
Туган ягым күренерме дип,
Тауларга мендем.
И гүзәл туган ягым,
И ямьле туган ягым,
Тау башында бакча булып,
Төшемә кердең.
Туган яктан ерак китеп,
Диңгезләр кичтем.
Сагыш дигән тирән күлнең
Суларын эчтем.
И гүзәл туган ягым,
И ямьле туган ягым,
Тальян гармун моңы булып,
Җырыма күчтең.
Туган яктан еракта да
Дуслар очраттым.
Ләкин яшьлек дустым калган
Илемә кайттым.
И гүзәл туган ягым,
И ямьле туган ягым,
Бәхетемне читтә түгел,
Мин синдә таптым!..

Тукай геройлары заман белән атлый
                                                                           Носы төп гомуми белем  
мәктәбенең 7 сыйныф укучысы
Ногманова Азалия Данил кызы
Җитәкче: Абдуллина Эльмира 
Валерий кызы, 
                                                                                                      туган тел һәм әдәбият укытучысы
Катнашалар: 
Бала 
Күбәләк
Куян
Гали
Кәҗә
Карлыгач
Шәкерт
Акбай
Сәхнә болынны хәтерләтеп бизәлгән. Агачлар, чәчәкләр үсә.
Бала (кулына планшет тоткан, җырлый-җырлый керә): 
Бар күңеллелек бөтен дөньяда, бар бер ямь бүген.
Нәрсәдән бу? — Мин беләм: бәйрәм бүген, бәйрәм бүген!
Бөр мөкаддәс хис белән һәрбер кеше хәйран бүген;
Уйный сазым да минем бәйрәм көен, бәйрәм бүген!
Арттыра, күрдем, кояш гадәттәгедән балкуын;
Ул киенгәндер, дидем: бәйрәм бүген, бәйрәм бүген!
Аның янына Күбәләк килеп куна.
Бала: Әйт әле, Күбәләк,
Сөйләшик бергәләп:
Бу кадәр куп очып
Армыйсың син ничек?	
Күбәләк:Мин торам кырларда,
Болында, урманда;
Уйныймын, очамын
Якты көн булганда.(Биеп күрсәтә)
    Миңа синең җырың бик ошады әле. Ник бүген берәр бәйрәмме әллә? Ник болай шатланасың син?
Бала: Бәйрәм бүген, зур бәйрәм! Бүген безнең мәктәптә Габдулла Тукайның туган көненә багышланган зур тантана була!
Күбәләк (җырны дәвам итә): Яр башыннан тыңладым мин бер суның дулкыннарын:
Сөйләшәләр үзара: бәйрәм бүген, бәйрәм бүген!
Тыңладым әкрен генә искәндә бәйрәм көн җилен;
Ансы да сөйли тагын: бәйрәм бүген, бәйрәм бүген!
Менә нинди бәйрәм турында сөйлиләр икән алар. Ә бәйрәмнең кунаклары кемнәр булыр соң?
Бала: Әлбәттә инде, Габдулла Тукай әсәрләренең геройлары.
Күбәләк: Ә аларга хәбәр ителдеме инде?
Бала: Күбәләк, дустым, бу ел безнең республикабызда цифрлаштыру елы дип игълан ителде. Шуңа күрә без алар белән онлайн элемтәгә керәчәкбез. Күбәләк, дустым, мин бик ашыгам. Соңга калуым бар. Ярый, хуш. Сине дә элемтәгә керерсең дип көтеп калабыз. (Бала җырлый-җырлый чыгып китә)
Күбәләк (чәчәкләр исни-исни бии, аңа Куян очрый):
Исәнме, и Куян, куркак Куян, йомшак Куян,
Моңланасын нинди хәсрәт, кайгыдан? 
Куян: Бүген мәктәптә бәйрәм була дип ишеткән идем. Онлайн элемтәгә чыгарсың диделәр. Ә мин үзем генә куркам.
Күбәләк: Куян, дустым, курыкма, мин синең белән булырмын. Ләкин элек миңа цифрлаштыру елы дигән сүзне аңлатып китмәссеңме? 
Куян:  Кыскача гына әйтсәм, бу елның төп максатлары – республика халкын интернет элемтә белән тәэмин итү һәм гражданнарның дәүләт белән үзара бәйләнешен кулайлаштыру.
Күбәләк: Менә хәзер аңладым инде. Ягъни безгә мәктәп белән элемтәгә керү өчен телефоны яки санагы булган дус янына ашыгырга кирәк. 
Куян: Үзем дә шуңа кайгыга баткан идем. Каян гына табарга инде аны?
Күбәләк: Әйдә, бергә эзлик. (бии-бии әйләнәләр)
Алда Гали белән Кәҗә күренә.
Куян: Безнең Гали бигрәк тату Кәҗә белән,
Менә Кәҗә карап тора тәрәзәдән.
Гали аны чирәм белән кунак итә,
Кәҗә рәхмәт укый — сакалын селкетә.
Күбәләк: Исәнмесез. Куянкай, менә без эзләгән дусларны да таптык.
(Күмәк исәнләшү)
Куян: Дусларым, безнең сезгә бер үтенечебез бар иде. Бөек шагыйребезгә багышланган кичәдә катнашу өчен телефон яки санак кирәк иде. Сез безгә ярдәм итә алмассызмы икән? 
Гали: Бик рәхәтәнеп ярдәм итәрбез. Без Кәҗә белән үзебез дә шул бәйрәмдә катнашырбыз дип тора идек әле. 
Кәҗә: Әйе, әйе, бергә-бергә тагын да күңеллерәк булыр.
Барысы да бик шатланалар, бииләр, күмәк җыр башкарыла
Бар күңеллелек бөтен дөньяда, бар бер ямь бүген.
Нәрсәдән бу? — Мин беләм: бәйрәм бүген, бәйрәм бүген!
Арттыра, күрдем, кояш гадәттәгедән балкуын;
Ул киенгәндер, дидем: бәйрәм бүген, бәйрәм бүген!
Ул арада алар янына Карлыгач очып килә
	Гали: 



	Күптән түгел безнең тәрәзә капкачын
Оя итте минем сөйгән Карлыгачым.
Ул көн буе аузы берлән балчык ташый,
Балчык берлән матур итеп оя ясый.
Карлыгач: Тиздән, бик тиздән, бәйрәм башлана. Һәрберегез дә онлайн элемтәгә әзерме инде?
Куян: Без Күбәләк белән Гали һәм Кәҗә ярдәменә өметләнеп торабыз.
Күбәләк: Планшет, телефон, ноутбукларны кайлардан алып була соң? Аны бушка тараттылармы әллә сезгә?
Шул вакытта Шәкерт һәм Акбай килеп чыгалар
Шәкерт: Исәнмесез, дусларым! Планшет, телефон, ноутбуклы булуның хәзер бик күп ысуллары бар. 
Акбай: Әйе, Шәкерт мине күп һәнәрләргә өйрәтте.
Шәкерт:  Әйдәле, Акбай! өйрән син, арт аягың берлә тор;
Аума, аума! туп-туры тор, төз утыр, яхшы утыр!
Акбай: Юк, кирәкми, мин өйрәнмим, минем уйныйсым килә;
Шул болыннарда ятасым, шунда ауныйсым килә, дип иркәләнүемә карамастан, мин бер бәйгедә катнашып, телефон оттым. Шуның өчен дә Шәкертемә рәхмәтлемен.
Шәкерт: Балалар өчен татар телендә һәм рус телендә чыга торган газет-журналларда әледән-әле бәйгеләр игълан ителеп тора. Бу бәйгеләрдә һәркайсыгыз катнашып, үзенең көчен сынап карый ала. Катнашучылар арасында планшет, телефон кебек шәп бүләкләр дә уйнатыла. 
Акбай: Я, кайсыгыз, үзенең көчен сынап карарга тели.
Катнашучылар  “Мин”, “Мин” дип сикерешәләр.
Куян: Ә бәйге турында каян укырга?
Шәкерт: Мин сезгә үзем ярдәм итәрмен.
Акбай: Ә бәйгедә җиңүчеләр исемлеген QR-код аша карап булачак. (QR-код язылган битләр тарата). Эх, рәхәт заманада яшибез. Интернет, цифрлаштыру дигән әйбер бөтен тормышны җайлаштыра бит. 
Күбәләк: Рәхмәт, сезгә, дусларыбыз. Сезнең киңәшләрне тотарбыз.
Шәкерт: Ярый, без юлыбызда булыйк. Әйдә әле, Акбай, кузгалыйк. 
(чыгалар)
Карлыгач(тагын йөгереп хәбәр сала): Ашыгыгыз, дусларым, тантана башлана! Планшетларыгызны көйләп куегыз.
Гали: Бәйрәм башланганчы бер җырлап алыйк әле, әйдәгез!
Күмәк җыр:И туган тел, и матур тел, әткәм-әнкәмнең теле!
Дөньяда күп нәрсә белдем син туган тел аркылы.
Иң элек бу тел белән әнкәм бишектә көйләгән,
Аннары төннәр буе әбкәм хикәят сөйләгән.
И туган тел! Һәрвакытта ярдәмең берлән синең,
Кечкенәдән аңлашылган шатлыгым, кайгым минем.
И туган тел! Синдә булган иң элек кыйлган догам:
Ярлыкагыл, дип, үзем һәм әткәм-әнкәмне, Ходам!
Шәкерт: Кадерле дуслар, иптәшләр күп булганда бик күңелле! Дусларыгыз күп булсын!
Акбай: Яңа һөнәрләр үзләштерергә һәрвакыт әзер булыгыз!
Гали: Интернет һәрвакыт булып торсын!
Кәҗә: Дөнья түгәрәк булсын! Илләр дә тыныч булсын! 
Күбәләк: Г.Тукай иҗаты һәркемнең күңеленә җылылык бирсен!



Без Тукайлы халык мәңгегә
Кушлавыч төп гомуми белем мәктәбенең 
7 сыйныф укучысы
Бикчәнтәева Чулпан Рәдис кызы                                                                                                                                    
Җитәкче:Әюпова Рания Фирдүс кызы
Катнашалар:
Апуш, Тукай, Туташ,Кояш, Күбәләк, Шүрәле, Су анасы, Алып баручы
Сәхнә җәйге табигатьне сурәтләп бизәлә. Тәрәзә янында бәләкәй Апуш дәрес карап утыра. Сәхнәгә Кояш чыга:
Кояш: 
И Сабый, әйдә тышка, ташла дәресең, күңелең ач!
            Җитте бит, бик күп тырыштың, торма бер җирдә һаман;
            Чыкчы тышка, нинди якты, нинди шәп уйнар заман!
Кояш нәни Апушны күбәләк янына алып килә
Апуш: 
Әйт, әле Күбәләк,
Сөйләшик бергәләп.
Бу кадәр күп очып, 
Армыйсың син ничек?
Күбәләк:    
Мин торам кырларда, 
Болында, урманда,
Уйныймын, очамын
Якты көн булганда.
Анда бик рәхәт ич, 
Әйдә син урманга,
Кызганам мин сине
Гел боек булганга.
Күбәләк Апушны Шүрәле янына алып килә.
Шүрәле:
Бер дә шикләнмә, Апуш, син,
Мин карак угры түгел.
Юл да кисмимен шулай да
Мин бик үк тугры түгел.
Бик күп газаплар күрдең син,
И сабый, ятим бала,
Киләчәгең якты булыр синең,
Мин шуны теләп калам.
Шүрәле Апушны Су анасы янына озата
Су анасы:
Су анасы мин, менә, шуш минем алтын тарак.
Гел шулай утырам, сине уйлап, чәчем тарап.
Син үскәч тә әле безне, төшләреңдә күрерсең
Халкыңның күңел байлыгын, зирәклеген белерсең.
Су анасы Апушны җитәкләп алып кереп китә.
Алып баручы: 
Ярлыларны, кыерсытылганнарны яклап, тигелек һәм гаделлек өчен баһадирларча көрәшкә күтәреләчәк зур Тукай әнә шундый тормыш сукмаклары үтә.
Вальс. Әйләнә-әйләнә туташ керә.Кулында чәчәкләр.
Алып баручы: 
Тукай мәхәббәттә үкенечле, оялчан һәм лирик.
Шигырь сөйли-сөйли егет Тукай керә.
Тукай:
Әмма ләззәтле дә соң яшерен газап, яшерен яну
Бар микән, белмим, моны миннән бүтән аңлаучысы
Туташ зәңгәр чәчәкләрне Тукайга суза
Тукай: 
Гаҗәп матур. Нәкъ мин яраткан төс. Зәңгәр төс. Зәңгәр чәчәк. Бу чәчәккә карасам, авыру чагым булса, савыгам. Кайгылы чагым булса, күңелем күтәрелә.Илһамсыз каңгырып йөргәндә – иҗат дәртем уяна. Рәхмәт сиңа зәңгәр чәчәкләрең өчен.
Туташ ак чәчәкне алып:
Туташ:
Гаҗәп бер гүзәллек. Ак чәчәк минем сөйгән чәчәгем. Аклык ул – пакълек галәмәте. Ак чәчәк – иң нәфис, иң саф чәчәк. Чәчәкле җәйне сөйсәм дә, ап-ак карлы кышны яратам. Бу чәчәк минем иманым. Минем саф хисләрем билгесе. Хисләр билгесе итеп, шигырь язганнар. Хисләр билгесе итеп җыр чыгарганнар.
Вальс көчәя. Тукай белән тутуш вальс әйләнәләр. Туташ кереп китә. Тукай карап озатып кала. Утырып яза башлый.
Алып баручы: 
Мәхәббәткә, яшьлеккә, тормышка гашыйк Тукайны язмыш тагын сынау алдына куя. Ул авырый башлый. Үзенең хәлен җиңеләйтү өчен, ул шигырьләр яза, яза, яза... тик...
Тавыш: Син үлемгә хөкем ителгән. Мин табиблар белән сөйләштем. Синең соңгы сәгатьләрең Тукай.
Тукай:
Мин үләсемне табаибларга кадәр дә, сиңа чыклы да яхшы белә идем. Әгәр мине милләтем илтифат итеп искә алса, шул минем максатым, теләгем, бәхетем.
Кыйналып-сугылып бетмәгән
Шигъри динем, исән бул.
Изелеп-кырылып үлмәгән,
Татар халкым исән бул.
Музыка. Барлык катнашучылар чыга. Тукай Апушны җитәкләп алга килә
Тукай:
Сөй гомерне, сөй халкыңны
Сөй халкыңның дөньясын.
Без үләрбез билгеле,
Тик үкенечкә калмасын.
Алып баручы:
Кара кәләпүшле матур рәсемең
Һаман торды минем каршымда
Киләчәктә алга җитәкләде
Аңлатты ул миңа барсында.
Авылыбызны нурландырып торган
Бу рәсемгә һаман баш иям.
Син бит халкыбызның горурлыгы
Бөек шагыйребез син, диям.
Тылсымлы сәяхәт
Кәче төп гомуми белем мәктәбенең 8 сыйныф укучысы
Мортазин Ильяр Фирдүс улы
Җитәкчесе:туган тел һәм әдәбияты укытучысы
 Әхмәтҗанова Энҗе Госман кызы


1 нчекүренеш: Урман. Убырлы карчык өе
 (Убырлы карчык өе янында бөтерелә)
У.б.: Куе урман эчләрендә өем,
Башларымда бардыр төрле уем.
Рәхим- шәфкать күрәсегез килсә әгәр,
Башламагыз минем белән уен.
(Хат ташучы- саескан очып барганын күреп, Убырлы карчык аның каршына чыга)
У.б.: Тукта димен, кая ашыгасың,
Шулкадәр хат кемгә тапшырасың?
Зинһар әйтче, дустым-саескан,
Без бит әле бик ерак туган.
Саескан: Болайдигәчинде, әйтим “туган”.
Беләсеңдер,136 ел  әлек дөньяга Тукай туган.
Мәктәпбалаларышулхөрмәттән
Сәяхәт итәргә булган.
Җибәрделәрмине,туган,  әкияткә,
Шултурыдахәбәритәргә,
Бикашыгам, китәм, тиргәмә.
У.б.: Тукта-тукта, дустым,
Шул хатларың арасында,
 Юк мени соң миңа дигәне?
Әлләтагынонытканнаринде,
Кая , туган, кая бирәле!
(Саесканкулыннанхатларнытартып ала)
У.б.:(Хатларны карый-карый)
Кемнәр, кемнәрдиегезсез - 
Шүрәлесе, кәҗә, сарыгы,
Сандугачы, кояш, су анасы,
Ә миңа юк, шулай ярыймы?!
Мине генә һәрчак оныталар, 
Чакыралар минем дусларны.
(Читкә китеп уйланып торгач)
Болай гына калдырмыйм мин моны,
Барсын бозам, барсын сихерлим.
Тик бер җаен табам! Балаларга 
Тукай әкиятләрен күрсәтмим.
С: Киттем, туган, киттем  очам,
Юлы мәле минем бик озын.
Синең янда болай да мин,
Бик күп вакыт уздырдым.
(Саескан очып чыгып китә)
У.б: Оч син, дустым, оч саескан,
Рәхмәт, туган, миңабулыштың.
Мин акыллы башка, үзең дә сизмәстән,
Мәкерле бер эшне табыштың.
(Себеркесенә утырып кереп китә)
2 нче күренеш: Балалар сәяхәткә җыена
"И туган тел, и матур тел" көеуйнатыла.
Алыпбаручы: Барыгыз да әзерме?
Балалар: Без һәрвакытәзер!
А.б:Юлга чыкканчы виртуаль картабыз белән танышыйк. Яңа тукталышка кузгалу өчен безгә әсәргә туры килүче мәкаль әйтергә туры килер. Шул вакытта гына карта безгә алга таба юлны күрсәтәчәк. Әйдәгез карыйк әле, иң беренче тукталыш - "Кызыклы шәкерт”  булыр. Киттек.
(Кереп китәләр)
"Кызыклы шәкерт"  шигыре сәхнәләштерелә.
А.б.: Балалар, бу шигырьгә нинди мәкаль туры килер? 
  "Яшьлегеңдә эшкә өйрәнмәсәң, картлыгыңда үкенерсең" 
А.б.: Әйе, бик дөрес, балалар, карагыз картабызда киләсе тукталыш та ачылды. Бөек шагыйребез безне кече яшьтән хезмәтне сөяргә өнди. Киләсе тукталыш "Япон хикәясе".
"Япон хикәясе"нә таянып театральләштерелгән күренеш.
А.б.:  Бу әсәргә нинди мәкальләр туры килә, балалар, уйлап карыйк әле.
"Тырышкан тамчы таш тишкән"
 "Тырышу бушка китмәс "
 "Чикләвек ватмасаң, төшен ашый алмассың"
А.б.: Бик яхшы, балалар, әфәрин! Сәяхәтебезне дәвам итәбез. "Карлыгыч"шигыренә күз салыйк.
(Читтә Убырлы карчык күренеп ала)
У.б.:Әхә, сәяхәткә чыккан болар,
Ярар, ярар...
Шатланмагыз, адашырлар сезнең юллар...
(Керепкитә)
Болын. Болындакызыл ромашка утыра.
А.б.: Укучылар без кая килепэләктек. Буниндидерсихерэше. Кайсыявызыбезнеюлданяздырды икән?
(У.б. керә.)
Балалар: Ах, Убырлыкарчык!...
У.б.: Мине көтмәгән идегезме?
Мине чакырырга онытып сез,
Болай гына калдырыр дидегезме?
А.б.: Эй, Убырлы карчык, тагын нинди явызлыгың инде монсы? Гафу үтенәбез, сәяхәтебезгә кушыла аласың.
У.б.: Юк инде, башлаган эштән баш тартмыйм,
Сезне кире кайтармыйм.
Әмма кайтам дисәгез, бер шартым бар:
Кайтарырмын,
Әгәр укучылар соравыма җавап тапсалар.
А.б.: Әйдә, әйт син сорауны.
У.б.:Соравым шул:
Кайсы әсәр булыр бу?
(Үз-үзенә) Беркайчан да белә алмаслар,
Өйләренә кабат кайтмаслар. Хи, хи, хи...
М. Җәлилнең"Кызыл ромашка"әсәре сөйләнә башлый..
Балалар: (туктаталар) Без беләбез! Бу бит Муса Җәлилнең "Кызыл ромашка " шигыре.
А.б.: Күрдеңме, Убырлы карчык, балалар бик уңганнар, җавапны тиз таптылар. Ничек инде балалар  фронтовик шагыйребез – М.Җәлилнең әсәрен белмәсеннәр.
У.б.: Эх, харап эш, харап эш,
Пешмәде минем бәлеш.
Гафуитегез,
Сәяхәткә мине дә кабул итегез.
А.б.: Без сине кабатгафуитәрбез. Бүтәнявызлыкларэшләмә. Әгәрдәсәяхәтебездәүзеңнетәртиплетотсаң, сиңа да бершигырьбүләкитәрбез.
(Чыгыпкитәләр)
"Карлыгач" шигыре сөйләнә.
А.б.: Игътибар иткәнсездер безнең алдагы тукталышларыбыз эш, хезмәт турындабулды. Без хезмәтне яратырга, тырышып эшләргә, эшебезне ахырына җиткерергә тиешбез.
"Эшкә өндәү" шигыре башкарыла.
А.б.: Юлыбызны дәвам итәбез. Киләсе тукталыш "Бала белән күбәләк".
"Бала белән күбәләк" җыры башкарыла
А.б.:Балалар, ничек уйлыйсыз, Бөек Тукаебыз бу шигыре белән безгә ни әйтергә тели?
Балалар җавабы.
А.б.: Әйе, бик дөрес, без бу шигырьдән тирә-ягыбызга зыян китерергә ярамавын аңларга тиешбез.
"Фатыйма белән сандугач" шигыре сөйләнә.
А.б.:Укучылар, нинди мәкальләр туры килә? 
“Туган бар җирдә ярдәм бар”
“Туганнар татулыгы байлыктан артык”
А.б.: Әйе, иректә, үзебезнең якыннарыбыз, туганнарыбыз янәшәсендә генә без үзебезне бәхетле хис итә алабыз. 
Ә хәзер Убырлы карчык вәгъдә ителгән шигыребез сиңа. 
"Сабыйга" шигыре
(Убырлы карчык юкка чыга)
А.б.: Тылсым юкка чыкты, дуслар. Сәяхәтебез ахырынаякынлашты, туган ягыбызга, авылыбызга кайтырга вакыт.
"Туган авыл" җыры башкарыла
А.б.: Үз туган ягыбыздан да кадерле урын юктыр. Без туган авылыбызны яратыйк,туган җиребез белән горурланыйк, киләчәктә авылыбыз гөрләп чәчәк атсын.

Тукай геройлары сәхнәдә
Шушмабаш урта мәктәбенең 6 сыйныф укучысы 
Самигуллина Иркә Фуат кызы 
Җитәкчеләр : 
татар теле һәм әдәбияты укытучылары 
Сабитова Тәслимә Әфләтун кызы
Гобәйдуллина Эльвира Альберт кызы.

Зал бәйрәмчә бизәлгән. Уртада Г.Тукай портреты эленеп тора. Шулай ук балаларның Тукай иҗатына багышлап ясалган рәсемнәр, китаплар күргәзмәсе куела. “Бәйрәм бүген” җыры  яңгырый.
(Сәхнәгә кәрзин тоткан кыз килеп чыга. Көй яңгырый. Залга күбәләк очып  керә, кыз аны тотмакчы була.)
Кыз. Ой, нинди матур күбәләк! Сөйләшикче бергәләп. (“Бала белән күбәләк” җыры яңгырый)
Кыз.
Әйт әле, Күбәләк,
Сөйләшик бергәләп:
Бу кадәр күп очып
Армыйсың син ничек?
Ничек соң тормышың?
Ничек көн күрмешең?
Сөйләп бирче тезеп,
Табаламсың ризык.
Күбәләк.
Мин торам кырларда,
Болында, урманда,
Уйныймын, очамын
Якты көн булганда.
Иркәли һәм сөя
Кояшның яктысы,
Аш буладыр миңа
Чәчәкләр хуш исе.
Тик гомерем бик кыска:
Бары бер көн генә, 
Бул яхшы, рәнҗетмә
Һәм тимә син миңа!
Кыз. Нинди күңелле алан, нәкъ Тукай абый әкиятендәге кебек. Ә җиләкләре! Ничек кызарып пешкәннәр! Дәү әниемә җыеп алыйм әле. (Кыз “Бүләккә” җырын башкарганда залга  Шүрәле килеп керә.)
Шүрәле. Әй матур кыз, кил әле, исемеңне әйт әле! Нишләп йөрисең берүзең бу аланда? Син курыкма, курыкма, нәни кызчык! Мин кешеләргә тимим . Ә син кая барасың?
Кыз. Минем исемем Ләмига. Әбиемнең туган көне, шуның янына барам, күчтәнәчкә тәмле җиләкләр җыярга уйладым.
Шүрәле. Мин синең җырлый-җырлый җиләк җыйганыңны карап тордым. Тавышың бик матур икән. Әй Ләмига, мине дә үзең белән ал әле.
Кыз. Ярый, әйдә алайса. (Кәҗә керә.)
Кәҗә. Ми-ки-ки! Ми-ки-ки! Бу болында кемнәр йөри.
Кыз. Бу мин һәм Шүрәле,  дәү әнинең туган көненә барабыз.
Кәҗә. Ә-ә… Безнең юллар бергә икән. Миңа Гали печән алып кайтырга оныткан, шуңа күрә үзем печән җыярга килдем. Мине дә үзегез белән алып  барыгыз әле.Мин әбиеңә күчтәнәчкә  сөт алып барырмын.
Шүрәле. Мин дә туган көнгә чәчәкләр җыеп алыйм  әле.
Кыз. Ә мин кәрзинемне җиләкләр белән тутырыйм.
Шүрәле. Беләсезме, минем бер рәхәтләнеп җырлыйсым килеп китте әле.
Кыз. Җырла әйдә, без тыңларбыз. (Шүрәле җырлый.)
Кыз. Әйдәгез, дусларым, юлыбызны дәвам итик, дәү әнием көтәдер. (Матур көй яңгырый. Дуслар юлларын дәвам итәләр һәм Су анасын күреп алалар.)
Шүрәле. Әй син, Су анасы, безнең якка кара әле. Бергә утырып  сөйләшик, я булмаса бергә-бергә әбиемнең туган көненә барыйк.
Су анасы. Мин сезнең белән бик барыр идем дә, чәчләрем таралмаган, күлмәгем юылмаган, күчтәнәчкә бирер өчен бүләгем алынмаган.
Балалар бергә. Нишләргә!?
Кыз. Белдем! Чәчләреңне мин тарыйм, кайда матур тарагың?
Cу анасы. И-и-и, кичә көндез ул таракны тәрбиясез, усал, карак малайурлап качты. 
Шүрәле. Һич тә борчылма син, Су анасы. Менә сиңа тарак, чәчләреңне куйчы тарап. (Су анасының чәчләрен тарап, матурлап куялар һәм ул көзгегә карап җырлый.)
Су анасы.
Көзгегә карыйм әле, чәчемне тарыйм әле,
Сез дусларым өчен генә бер җырлап алыйм әле.
Тыпыр-тыпыр тыпырдатып, бергә басаек әле,
Уйнап-көлеп, җырлап-биеп күңел ачаек әле.
Шүрәле. Ай-һай, Су анасы бигрәк күркәм икән, күз тимәсен тагын.
Су анасы. Сез миңа түгел, ә мине халыкка бүләк иткән Тукайга сокланыгыз.
Кәҗә.
Дөрес, әйдәгез дуслар, тизрәк без авылга  ашыгыйк,
Туган көне белән котлап, әбине шаккаттырыйк. (Китәләр.)
Кыз. Менә әбиемнең өенә килеп тә җиттек. Әнә күрше малае белән маэмай уйнап йөри. (Малай белән маэмай килеп чыга. Г.Тукайның “Кызыклы шәкерт” шигыре укыла.)
Кыз .( Кыз өйгә кергәндә  әби  чигү чигеп утыра. Ләмига әбисен барып кочаклап ала.) Әбием, туган көнең котлы булсын! Син бер дә эшсез тора белмисеңме әллә ? 
Әби. Кызым килгән икән, күрми дә торам. Әй. Балакаем, ялкау булырга һич ярамый. Тукай да бит: “Эшләгез сез, иң мөкатдәс нәрсә-эш”, -дигән. (Әби торып тәрәзә янына килә.)
Әби.  Миңа кунаклар килгән, нәни кызчыгым белән.
Туган көнем икәнлекне Су анасы, Шүрәле, Кәҗәкәй каян белгән?!
(Барысы бергә әбине туган көне белән котлыйлар.)
Әби. Рәхмәт сезгә, балалар, мине котларга килгәнсез. 
Кыз. Әбием, үзең яраткан берәр шигырь сөйлә әле безгә.
Әби. Ярый, тыңлагыз. (Әби “Туган авыл” шигырен сөйли)
Тау башына салынгандыр безнең авыл,
Бер чишмә бар, якын безнең авылга ул;
Авылыбызның ямен, суы тәмен беләм,
Шуңа күрә сөям җаным, тәнем белән.
( Шулвакыт курчак  тотып  кызчык килеп керә.)
Кыз. Әбием, бу курчагым ник елый икән?
Әби. Бишек җырын җырлап кара әле, кызым, бәлки тынычланыр. (“Бишек җыры” башкарыла.)
(Шулчак әби янына күрше малае йөгереп керә.)
Малай. Әби, мин дә сине туган көнең белән котлыйм.  Мин кәҗәбез турында шигырь беләм.
Әби.  Яле, яле, улым, сөйләп күрсәт әле. (“Гали белән кәҗә”шигыре укыла)
Кыз. Әби, кара әле, тәрәзәгә карлыгач кунган. Мин дә аңа багышлап  шигырь сөйләп күрсәтим әле. (“Карлыгач” шигыре укыла.)
Әби. И-и-и балакайларым, менә күрдегезме:  Тукай бабабыз безгә күпме матур шигырьләр язып калдырган. Алар барысы да тирән мәгънәгә ия.
Әби.
Тукай яши күңелләрдә,
Үткәннәрнең көзгесе ул.
Халкыбызның рухы, дәрте,
Илһамының билгесе ул.
Барысы бергә. Яшәсен Тукай!
                         Яшәсен Татар теле!

Кечкенә Габдулла Кырлайда

Г.Тукай исемендәге Яңа Кырлай 
урта гомуми белем мәктәбенең
8 класс укучысы
Шакирова Алсу Илфат кызы- 
Җитәкче: Зарипова Миләүшә Рафис кызы- 
                                                                                       татар теле һәм әдәбияты укытучысы

(Г.Тукайның “Исемдә калганнар” әсәре, Ә. Фәйзинең “Тукай” романы буенча инсценировка)

Алып баручы .
	Тукайның балалык елларын аеруча бизәгән һәм аның күңелендә беренче мәртәбә балаларча шатлык тойгыларын дөрләтеп җибәргән, хәтта “дөньяга иң элек күзе ачылган урын”  ул - Кырлай. 1892 нче елның июнь урталарында бабасы Зиннәтулла Габдулланы Кырлай авылы кешесе Сәгъдигә асрамага биреп җибәрә. Менә алар Кырлайга килеп керәләр. Сәгъди абзыйның “коймасы читәннән булган, тәбәнәк кенә салам түбәле өе” басу капкасыннан ерак түгел икән.
	Беренче күренеш.
	(Ат килеп туктый. Сәгъди абзый Габдулланы күтәреп төшерә.)
	Сәгъди. Менә кайтып җиттек улым.
	(Өйдән Зөһрә апа йөгереп чыга).
	Зөһрә. Төкле аягың, мул ризыгын белән килә күр, улым.
	Сәгъди. Хатын, катык белән икмәк чыгар әле.( Зөһрә апа өйдән катык белән ипи сыныгы алып чыга. Ишегалдындагы эскәмиягә икесе ике ягыннан утырып сыйлый башлыйлар.)	.
	Зөһрә. Валчыгыңны коймыйча, ашыкмыйча гына аша, улым.
	Сәгъди. Бездә катык- сөт күп, менә ураклар беткәч, ипигә дә тамагың туяр...
	ЗөҺрә. Безнең Кырлай авылы бик зур, бик матур авыл ул. Үзенә күрә кечкенә генә инеше дә бар. Иптәшләрең белән су коенырсың. Урманнарында кып-кызыл җиләкләр пешә, көз көне чикләвек тә бик мул була. Көзге эшләр беткәч, абыстайга сабак укырга да йөрерсең.
	Сәгъди. Өйдә сине ике апаең да көтеп тора әле. Әйдә өйгә керик, улым

	Алып баручы Кырлайдагы беренче көне турында шагыйрь болай яза:
	 “Тамак туйгач, әнинең рөхсәте илә урамга чыктым. Мин анда чыгып, адашудан куркып, артыма карый-карый гына барадыр идем, менә бер заман тирә- ягымны әллә кайдан килеп чыккан авыл малайлары сырып алдылар”.
	2 нче күренеш
	1 малай. Син ни атлы?
	Габдулла. Габдулла
	2 малай. Син “әште-пеште” уйный беләсеңме?
	Габдулла. Юк, мин каладагыча сызгыра беләм (Сызгырып күрсәтә, малайлар аныңча сызгыра алмыйлар.)
	Габдулла. Сез урысча беләсезме? Мин урысча беләм: нужек, хлеб, ыспайт…( Малайлар аптырашалар.)
	3 малай. Безнең дә кулсыз Гайнулла урысча белә.
	Габдулла. Нинди кулсыз?
	2 малай. Шундый... Солдаттан кайткан...
	4 малай. Әйдә, су коенырга төшәбез.
	Габдулла. Әни ерак китмәскә кушты бит.
	1 малай. Каланың инеше зурмы?
	Габдулла. Зур. Аның бер читеннән икенче чите күренми.
	 (Зөһрә апаның тавышы ишетелә).
	Зөһрә. Улым, Габдулла, әйдә өйгә кер. Бәрәңге пеште.
	4 малай. Иртәгә тагын чыгарсың, яме.( Габдулла өйгә кереп китә.)
	Алып баручы. Кырлайда Сәгъди абзый йортында үткән берничә ел  Габдуллага хезмәт иясе крестьян тормышының матурлыгын аңлау, шатлыгын һәм хәсрәтен тою юлында беренче тәҗрибәне биргән дияргә була. Бу вакытларда инде ул 7-8 яшьләр чамасында булган һәм аңарда, әлбәттә, тормышка аңлы мөнәсәбәт ярала башлаган. Сәгъди хуҗалыгындагы мәшәкатьләрне һәм шатлык-кайгыларны уртаклашу тойгысы уянган. Сәгъдинең Габдулланы үз баласы, хәтта “карт көнемдә арка терәгем булачак” дип каравы, аны аталарча кайгыртуы һәм эшкә өйрәтүе- болар һәммәсе булачак шагыйрь  күңелендә хезмәт иясенә мәхәббәтнең, тугандашлыкның беренче онытылмас гүзәл истәлеге булып сеңеп калганлыгы аңлашыла. Кырлайда Габдулла укырга йөри башлый. Шулай итеп, аның күңелендә тагын бер күзәнәк-белем күзәнәге ачыла. Ә аның Яңа Кырлайдагы беренче укытучысы Фәтхерахман хәзрәтнең хәләл җефете- Маһрубикә абыстай була. Ул - нәни Габдуллага беренче хәрефләрне танытучы, аны укырга өйрәтүче, беренче Коръән аятләрен ятлатучы.
	1894 елның җәенә таба Габдулла инде кул арасына керә башлый, тагын өч-дүрт елдан Сәгъди башкарырга тиешле эшләрне үз кулына алырга чамасы бар.
	Әмма Габдулланың Кырлайда яшәвенә санаулы көннәр генә калып бара. Кушлавыч крестьяны Бәдретдин өстенә Габдулланы Җаекка озату эше йөкләнә.
	3 нче күренеш
	Габдулла.  Ындырда.
	Бәдри.Бар, чакырып кайт әле үзләрен.
	(Габдулла Сәгъди белән Зөһрәне ияртеп керә.)
	Бәдри.Әссәләмәгаләйкүм
	Сәгъди. Вәгаләйкүмәссәләм. Сез кем буласыз?
	Бәдри. Мөхәммәтгариф хәзрәт белән бик әшнәләр идек, бик тәкъва, бик галим кеше иде. Аның улы шушымы инде?.
	Сәгъди. Габдуллабыз шушы үзе , бик акыллы, бик тәүфыйклы булыпүсә, Аллага шөкер, китаптан күзен алмый, хат яздырырга киләләр инде. Ни йомыш белән килдегез?
	Бәдри.Менә бу баланы алырга килдем.    
	Сәгъди. Ничек ул, ниме, нигә алай? Ни өчен син алырга килдең?
	Бәдри.Җаек каласында аныңатасы белән бертуган апасын алган җизнәсе бар. Бик бай, бик дәүләтлекеше. Менә шул җизнәсе, каенесенең кара кешеләр кулында йөрүен ишетеп,
аны  Җаекка үз янына чакырмакчы һәм зур мәдрәсәгә биреп укытмакчы була.
	 Сәгъди. Ярар менә, без икмәк кыйбат елларны аны ашатып торыйк та, инде эшкәярар вакыты җиткәч, аннан соң җир бүлү алдыннан гына сиңа бирепҗибәрик, имеш.    
	Зөһрә.Юк. Бездә кешегә бирә торган бала юк.
	Бәдри. Юк, сез ни имееш права кеше баласын тотып торырга. Минхәзер үрәтниккә барып әйтәм. Без баланы таба алмый йөрсәк, ул сездә икәнәле, шулай икән. Мин сезне моның өчен патсут җибәрермен.
	Сәгъди. Алай димәле син, кем закунга каршы баручы без түгел, закун шулай куша икән нишләмәк кирәк. Ярый, сау бул, улым. Безне онытма
	Зөһрә. Онытма безне, онытма, безне онытсаң тәмуг кисәве булырсың! 
	Алып баручы.  Кырлайда туган беренче уй-тойгылар Тукай поэзиясенең күп кенә илһамлы юллары, мотив һәм темалары булып китүе дә мәгълүм. “Шүрәле” әкияте үзе генә дә Кырлай истәлегенең гүзәл бер шигъри һәйкәле итеп санала алыр. “Пар ат” яки “Туган җиремә” кебек шигырьләрендә дә шагыйрьнең туган якларына  кайнар мәхәббәте, югары гражданлык тойгысы шул ук Кырлай истәлекләре белән рухланган.
Кичә ахырында Г.Тукай шигырьләре укыла. Кичә Г.Тукайның “Туган тел” җыры белән тәмамлана.

Яздан аерып булмый Тукайны
Иске Чүриле урта гомуми белем мәктәбенең  
7 нче сыйныф укучылары
 Вәлиева Гүзәл Раил кызы, 
Ганиева Аида Данил кызы, 
Гыйләҗева Әлфинә Фәнил кызы, 
Рамазанова Сөмбел Фәнис кызы, 
Хидиятуллина Камилә Фәнил кызы
Җитәкче: Вәлиева Ләйсән Фоат кызы

Зал бәйрәмчә бизәлгән. Түрдә Г.Тукай рәсеме эленеп тора.  Аңа тере чәчәкләр куелган.. Шулай ук балаларның Тукай иҗатына багышлап ясалган рәсемнәр күргәзмәсе куела. Алсәхнәгә компьютер экраны эленә. Экранда «Туган көнең белән, Тукай! 1886 ел, 26 апрель» дигән сүзләр.
Курайда әкрен генә  "Туган тел" җырының көе  яңгырый. 
Сәхнәдә 1 нче сыйныф укучылары.            

1 нче укучы. 
Нинди күркәм һәм сөйкемле
Кем тора бу сурәттә?
Һәрберебез яхшы белә-
Тукай абый,әлбәттә!
2 нче укучы. 
Күп шигырьләр, әкиятләр
Җырлар язган бит Тукай.
Табигатьне, хайваннарны
Бик яраткан ул Тукай.
3 нче укучы. 
Тормыш юлы бик катлаулы,
Авырлыклар күп күргән.
Әти-әнисен югалтып,
Ятимлекне дә белгән.
4 нче укучы. 
Татарча шигырь язса да,
Рус телен яхшы белгән.
Төрек, гарәп телләрен
Үзлегеннән өйрәнгән.
5 нче укучы. 
Татарстан – Тукай иле,
Татарстан – безнең ил.
Бүген бездә – Тукай көне,
Кил бәйрәмгә, дустым кил.
 6 нчы укучы. 
Тукай белән сөйләшеп ал,
Тукайдан сора киңәш.
Тукай аңлар иң мөһиме,
Татарча гына сөйләш.
 7 нче укучы. 
Эчтән генә җырлап йөрим.
Җырлыйм “Туган телемне” –
Туган телдә җырлыймбызбез –
Бу зур бәхет түгелме?
 (Бөтенесе бергә “Туган тел” җырының 1-2 нче куплетын җырлыйлар)
И туган тел, и матур тел
Әткәм-әнкәмнең теле.
Дөньяда күп нәрсә белдем,
Син туган тел аркылы.
Иң элек бу тел белән 
Әнкәм бишектә көйләгән, 
Аннары төннәр буе
Әбкәм хикәят сөйләгән.
(кереп китәләр)
 (Сәхнәгә җырчы  трио чыга). 
1 нче укучы.
Илдә – кояш, җирдә кояш.
Тукай көне канат җәйгән.
Бәйрәм бүген! Бәйрәм бүген!
Тукай көне – безнең бәйрәм!
Бергә "Бәйрәм бүген " җыры башкарыла. 
Бар күңеллелек бөтен дөньяда, бар бер ямь бүген!
— Нәрсәдән бу? — Мин беләм: бәйрәм бүген, бәйрәм бүген!
Бер мөкатдәс хис белән һәрбер кеше хәйран бүген;
Уйный сазым да минем бәйрәм көен: бәйрәм бүген!
Яр башыннан тыңладым мин бер суның дулкыннарын:
Сөйләшәләр үзара: «Бәйрәм бүген, бәйрәм бүген!..»
Тыңладым әкрен генә искәндә бәйрәм көн җилен;
Анысы да сөйли тагын: «Бәйрәм бүген, бәйрәм бүген!..»
Сәхнәгә Былтыр, Шүрәле, Шәкерт керә.
Былтыр:  Бүген нинди бәйрәм булсын инде, я? Гөрләвекләр җырлый-җырлый агып киткән, басуларда карлар эреп беткән. Бу гап-гади көн бит. Мин бернинди бәйрәм дә күрмим. Утын бетеп килә, урманга барышым иде.
Шүрәле:   И Былтыр, Былтыр! Синең бар белгәнең утын, басу, эш инде. Бәйрәм итә белергә дә кирәк.
Былтыр:  Соң бүген нинди бәйрәм булсын? Календарьда да кызыл белән язылмаган бит. Сез беренче майны алдан билгеләргә булдыгызмы әллә? Көне килеп җиткәч, җитешмәс идегез. Бер атна алдан  бәйрәм итә башламасагыз.
Шүрәле: Син Былтыр, дөнья куа-куа үзеңне барлыкка китереп, халыкка таныткан кешене дә оныткансың икән инде.  Соң аз гына хәтереңне эшкә җигеп, яхшылап уйлап кара әле. Бүген нинди көн?
Былтыр: Дүшәмбе көн.
Шүрәле:   Былтыр, синме соң бу? Мине, кешеләрне кара урманга алдап алып кереп кытыклап үтерүче, хәйләкәрне җиңә алган,  батыр, тапкыр. Акыллы егетме? Сиңа ни булды?     
Шәкерт: Я, ярар инде, кешене аптыратмагыз. Онытып җибәргәндер исенә төшерегез.
Былтыр: Юк,  мондый   хәл   булырга  тиеш   түгел.   Безне  кешеләргә таныткан, балаларның яраткан герое иткән, татар халкының бөек шагыйре Г. Тукайны онытырга ярыймы соң? Бүген сөекле шагыйребезнең туган көне бит. Тукайны оныткан икән, димәк ул туган телен дә онытачак.
Читкә барып утыралар
Сәхнәгә Күбәләк булып киенгән кыз бала керә. Аның артыннан кулына кәрзин тоткан нәни кызчык күренә һәм күбәләкне куа. Күбәләк чәчәкләр арасында оча. Кыз аны куып тота.
Кыз: Нинди матур күбәләк!
         Сөйләшикче бергәләп!
"Бала белән күбәләк " җыры башкарыла. (Г. Тукай сүзләре, З.Хәбибуллин көе)
Бала:
           Әйт әле, күбәләк,
           Сөйләшик бергәләп:
           Бу кадәр күп очып,
           Армыйсың син ничек?
           Ничек соң тормышың?
           Ничек көн күрмешең?
          Сөйләп бирче тезеп,
          Табаламсың  ризык?
Күбәләк:
           Мин торам кырларда,
           Болында, урманда;
           Уйныймын, очамын,
           Якты көн булганда.
           Иркәли һәм сөя
           Кояшның яктысы;
           Аш буладыр миңа
           Чәчәкләр хуш исе.
           Тик гомрем бик кыска:
           Бары бер көн генә,—
           Бул яхшы, рәнҗетмә
           Һәм тимә син миңа.
(очып чыгып китә)
Кыз: Монда нинди күңелле! Нәкъ Тукай абый китабындагы кебек. Җирдә (күрсәтеп) күпме кызарып пешкән җиләкләр! Булмаса, дәү әниемә җыеп алыйм әле.
Нәни кыз музыка астында, җырлый-җырлый, җиләк җыя.
 Кыз: Җиләк җыям чиләккә,
           Дәү әнигә бүләккә.
           Ул бүләккә шатлана,
           Мине бик тә ярата.
                  Йөгереп җиләк җыям,
                  Берәмләп салып куям.
                  Чиләгем тиздән тулыр,
                  Дәү әнием шат булыр.
(Җырлый-җырлый чыгып китә)
Шүрәле. Әй, сезнең белән сөйләшеп, ник килгәнемне дә оныттым инде.  (Шәкерткә борыла да)
                 Әй, шәкерт дус, кил әле!
                 Килче бире, уйныйк бераз кети-кети.
(шәкерт  куркып китә)
                 Бер дә шикләнмә, егет син,
                 Мин карак, угъры түгел.
                 Юл да кисмимен, шулай да
                Мин бик үк тугры түгел.
Кытыкларга яралгандыр минем бармакларым,
Булгалады көлдереп кеше үтергән чакларым.
Кил әле, син дә бераз бармакларыңны селкет,
И,матур кыз! Килче, уйныйк икәү бераз кети-кети!
Шәкерт: Әйдә соң, уйныйк бергә. Ә соңыннан икәү бергә мәктәпкәТукай бәйрәменә барырбыз.
Шүрәле: Әйдә, тизрәк, барыйк алайса, анда кеше дә күбрәктер, күңеллерәк тә булыр, әйдә, тизрәк кыймлдыйк!
Агачлар арасыннан йөриләр, мәктәпкә килеп җитәләр.
Шәкерт:  Менә килеп тә җиттек. Исәнмесез, балалар! Бәйрәм белән сезне! 
Шүрәле. Мин дә бәйрәмгә килдем. Курыкмагыз! 3ыян салмам. Үзем белән сезгә дип бер әйбер алып килдем.
Былтыр: Нәрсә икән ул, балалар?
Шүрәле: Уңда кесә, сулда кесә (күрсәтә),
                  Алдымда да кесәләр.
                  Артымда да кесәләр.
                  Бик күңелле булыр иде
                  Нәрсә икәнен белсәләр.
Ә-ә-ә! Белмисезме? Менә алар — китаплар!
Шул китапның геройлары үзләре дә киләләр! (чыгып китеп торалар)
Кәҗә белән сарык әкиятеннән өзек
1 күренеш
Бик кәефсез генә әби белән бабай керә. Әби елый, бабай йөренә.
Бабай (әби янына килеп): Хатын, киреләнмә. Еллар бик авыр тора. Бер шырпы салам калмады. Арпа-бодайны әйтәсе дә юк…
Кара монда, хатын!
Үзең яхшы беләсең бит печән хакын.
Китсен бездән Кәҗә белән Сарык,
Ашап ята бушка гына алар азык.
Әби (еламсырап): Ничек кызганмый чыгарып җибәрәсең аларны?! Тормышыбызны түгәрәкләп, көннәребезне яктыртып торалар бит алар. Үзләрен чыгарып җибәрсәк, яшәүнең бер мәгънәсе дә калмый.
Бабай: И хатын, хатын… Кара үзеңә, әзрәк булса да ял итәрсең. Шулар артыннан йөреп, аяктан каласың бит.
Әби: Кит, карт җүләр, карт җуләр! Хәрәкәттә — бәрәкәт. Шул Кәҗә белән Сарык кына йөртә мине. Алар булмаса, тик ятып, аяксыз калам мин.
Әкрен генә, башларын салындырып, Кәҗә белән Сарык керә.
Кәҗә (әби янына килеп): Микикики, ми-кикики.. .Әби.. .Бабай.. .Ашыйсым килә… Бер уч печән генә…Салам да ярый… Өч бөртек кенә арпа…Үләм, үләм… (Сузылып ята.)
Сарык: Башым өйләнә, ашыйсым килә, әби, ба-ба-а-а-й… (Егыла.)
Әби (нишләргә дә белмичә, әле берсен, әле икенчесен килеп торгызмакчы була. Икесенең уртасына утыра, бабайга пышылдап): Карткаем, әзрәк булса да ашыйсы килүләрен онытып торырлар. Ачлык читкәрәк китәр. Бир әле яраткан әкиятләрен. (Бабай Г.Тукайның "Шүрәле"әкиятен бирә.) Хәзер… Хәзер әзрәк йоклап алырсыз. (Көйләп кенә укый башлый.)
Нәкъ Казан артында бардыр бер авыл — Кырлай диләр;
Җырлаганда көй өчен "тавыклары җырлай" диләр.
Гәрчә анда тугьмасам да, мин бераз торган идем,
Җирне әз-мәз тырмалап чәчкән идем, урган идем.
Ул авылның, — һич онытмыйм, — һәр ягы урман иде,
Ул болын, яшел үләннәр хәтфәдән юрган иде.
Кәҗә (елап җибәрә): Э-э-э-э, яшел үлән ашыйсым килә. Яшел үлә-ә-ә-н.
Сарык: Минем дә… Башым әйләнә…
Бабай: И, таптың укыр җирен. Кирәк бит! Үртәгән кебек, ямь-яшел үлән турында укып утырасың!
Әби: Я, я, еламагыз. Хәзер бабагыз яраткан көегезне куеп җибәрер, кәефегез күтәрелеп, сикергәләп тә алырсыз әле. (Бабайга "ым" кага.)
Шәрык көе ишетелә. Кәҗә әкрен-әкрен генә күтәрелә, бии башлый. Сарык та кушылмакчы була, хәлсезләнеп, читкә китеп ята. Кәҗә дәртләнебрәк бии, бераздан, хәлсезләнеп, әби янына килеп тезләнә.
Әби: Карткаем, ярар, ярар! Кәҗә белән Сарыкны болай ач тотып булмас. Чыгарып җибәрик булмаса. (Сарык беләнКәҗәне кочаклап.) Барыгыз сез Кырлай урманына. Бик хозур анда! Рәт-рәт тора гаскәр кеби чыршы, нарат! Төпләренә кар салмагандыр… Ылыс, күркә җыеп ашарсыз.
Бабай: Карагыз, сак булыгыз! Бу кап-кара урманда һәр ерткыч та бар;
Юк түгел аю, бүре, төлке -җиһан корткыч та бар.
Әби: Бик куе булганга, монда җен-пәриләр бар диләр;
Төрле албасты, убырлар, шүрәлеләр бар диләр.
Әби Кәҗәгә төенчек бирә. Бабай Сарыкка капчык тоттыра. Елашып саубуллашалар.     
2 күренеш
Буран сызгыра… Җил улый. Кәҗә белән Сарык керә. Юлда бүре башы ята.
Сарык (бүре башын күреп, Кәҗә артына кача): Сакалбай, нәрсә ул?! Җенме? Пәриме? Әби белән бабай әйткән иде аны… Куркам. Әнә, әнә безгә туп-туры карап тора. Селкенә дә… Әллә килә инде!
Кәҗә: И аңгыра Сарык, аңгыра Сарык! Баш бит ул! Баш гәүдәсез ничек хәрәкәтләнсен?! Аягы да юк ич аның!
Сарык: Анысы шулай. (Уйланып.) Ә әби укый торган китапта Кисекбаш тәгәри дә, сөйләшә дә, елый да…
Кәҗә (баш янына әкрен генә килә, курка-курка гына башны тирәләп йөри, шатлыгыннан кычкырып җибәрә): Баш бит бу! Бүре башы! Гәүдәсе дә, аягы да юк! Үлгән бу, үлгән! (Шулай да курка.)
        Сарык абзый, син көчлерәк
        Син тот башны, син сал капчыкка.
Сарык: Син, Сакалбай, гайрәтлерәк. Сал башны капчыкка тизрәк.
Кәҗә: Әйдә, болай итик: син — бер колагыннан, мин бер колагыннан тотыйк та салыйк капчыкка. Бер… Ике… Өч! (Бүре башын капчыкка салып бәйләп куялар)
Сарык: Инде кич тә җитә. Бу баш та куркыныч. Кай якларга юл тотарга, кайда ятып йокларга?
Кәҗә: И Сарык абзый, ничек йоклыйсың?! Ашыйсы килә. Бу башны да ашап булмый, нигә без ит ашамыйбыз икән? (Тирә-ягына карана.) Сарык абзый, кара, кара, урман буенда ут күренә түгелме соң?! Барыйк шунда, учак янында җылыныйк, ашарга берәр нәрсә табылмасмы?
Сарык (бик риза булмыйча): Әйдә, иптәш, ярар, барсак барыйк инде. Ут янында булсак, Бүреләр дә килмәс. (Капчыкны өстерәп алып чыгып китәләр.)  

3 күренеш
Учак каршына ике Бүре утырган, берсе казан тирәсендә кайнаша. Кәҗә белән Сарык керә. Бүреләрне күргәч, курыкканнарын сиздермәскә тырышалар.
Кәҗә: Исәнмесез, дуслар, Бүре әфәнделәр!
Сарык: Туганнар, дуслар, исәнмесез!
Бүреләр, куанышып, Сарык белән Кәҗәне әйләндереп алалар.
Өлкән Бүре: Менә шәп! Боткабыз бөтенләй итсез иде, болай булгач, итле дә булдык! Үз аяклары белән казанга керәләр бит! Китерегез миңа иң үткен пычагымны!
Яшь бүре (Сарыкны әйләнеп чыгып): Ай-яй, туны да туны! Үзе йомшак, үзе бөдрә! Моннан миңа менә дигән тун чыга!
Бала Бүре (Кәҗәнең мөгезенә килеп тотына): Мөгезе! Мин аның мөгезләрен үземнең самокатка куячакмын! Тизрәк алып бирегез миңа мөгезләрен! Тизрәк!
Өлкән бүре: Без аларны хәзер! (Кәҗәгә килеп ябыша).
Кәҗә: Туктагыз! Ашыкмагыз! Безне ашарга өлгерерсез. 
Кайгырмагыз, бездә ит күп:
Ул ит берлән һәркайсыбыз булырбыз тук!
Ни карыйсыз? Тиз бул әле, тиз бул, Сарык!
Капчыктагы Бүре башын китер алып!
Сарык тиз генә капчыктагы Бүре башын алып килә. Моны күреп, Өлкән Бүре читкә тайпыла.
Кәҗә: Микикики! Микикики! Капчыктагы Бүре башы бит уники!
            Ах, уңмаган, җүләр Сарык, надан Сарык,
            Моннан зуррак Бүре башын китер табып!
Сарык капчыктан "икенче" башны Өлкән Бүре каршына китереп куя.
Өлкән Бүре (курка калып): Туктагыз, мин тиз генә су китерим,
Суы бик аз, безнең ботка пешәр коры. (Чыгып чаба.)
Яшь Бүре: Тукта, тукта, мин дә барам. Таудан менә алмассың, үзем генә китерим суны! (Артыннан чыгып чаба.)
Бала Бүре: Ә мин?! Сөзеп үтерәләр бит мине болар! Көтегез! (Кача.)
Кәҗә: Сарык абзый, син үзеңдә бик тиз эләктереп алдың. Капчыкта Бүре башы уникеме? (Көлә.) Әйдә, рәхәтләнеп ашап алыйк. Ял итәрбез. Хәзер Бүреләр бу якка борылып та карамыйлар инде.
Сарык (читтә яткан капчыкны ачып): Сакалбай! Сакалбай! Бер капчык ярма! Менә байлык! (Сикергәли.)
Кәҗә (исе китеп). Менә табыш! Әллә әби белән бабай янына кайтабызмы? Ботканы да алсак, безгә күпмегә җитә ул. Аннан, язга да күп калмый.
Сарык: И Сакалбай, мин аларны сагынып та өлгергән идем инде. Әйдә, сөендерик үзләрен, таң атканчы кайтып та җитәрбез. Хәзер, нигәдер, караңгысы да, урманы да куркыныч түгел. Кайтыйк, ботканы да бергәләп, өйдә ашарбыз.
Кәҗә: Кузгалыйк. И, сөенер инде әби. Бигрәк елап калды бит.
Капчыкларны өстерәп, казанны алып чыгып китәләр.
Сәхнәдә Шәкерт, Шүрәле, Былтыр белән очрашалар.
Кәҗә: Кая килеп чыктык без?
Сарык. Әллә адаштык иңде?
Шәкерт: Бездә кунак кадерле,
            Әйдә, түргә үтегез!
            Безнең белән бергә-бергә
            Бераз бәйрәм итегез!
Шүрәле: Балалар, ә сез беләсезме, Габдулла Тукайның иң яраткан уенын? Белмисезме? Әйдә, өйрәтим әле.
Ачык авыз уены. (кәҗә, сарык, шәкерт, шүрәле, берничә бала залдан)  Балалар, икешәрләп, аллы-артлы, түгәрәккә басалар. Бер бала парсыз кала. Музыка уйный башлагач, артта басып торган балалар түгәрәк буйлап биеп йөриләр. Көй туктагач, тиз генә парлашып басалар. Парсыз калган бала "ачык авыз" була. Ачык авыз булып калган балаларга җәза бирелә.
Елап Су анасы керә.
Шүрәле: Нәрсә булды сиңа, ник елыйсың?
Су анасы: Әй, синең урманыңда йөрергә бик рәхәт дип белдеңме әллә? Хәлемнән килсә, суымнан чыкмас та идем. 
Шүрәле. Әйдә, бездә бүген  Тукай бәйрәме! Син генә җитмисең!
Су анасы. Ә мин сезнең белән бик рәхәтләнеп  бәйрәм итәр идем дә, чәчләрем таралмаган, күлмәгем юылмаган, күчтәнәчкә бирер өчен бүләгем алынмаган. (тагын елый башлый)
Шәкерт. Әйдә,  чәчләреңне мин тарыйм, кайда матур тарагың?
Cу анасы. И-и-и, аны бит кичә көндез урлап качты тәрбиясез, усал малай, карак. Җәй көне ялгышып, алтын тарагымны басмада, калдырган идем.. Алтын тарактан башка нинди су анасы инде мин!? Менә мин шул малайны, шул авылны эзлим. Булышыгыз әле миңа, балалар, ә! 
Шүрәле. Һич тә борчылма син, Су анасы. Менә сиңа тарак, чәчләреңне куйчы тарап. (Су анасының чәчләрен тарап, матурлап куялар һәм ул көзгегә карап җырлый.)
Су анасы.
Көзгегә карыйм әле, чәчемне тарыйм әле,
Сез дусларым өчен генә бер җырлап алыйм әле.
Тыпыр-тыпыр тыпырдатып, бергә басаек әле,
Уйнап-көлеп, җырлап-биеп күңел ачаек әле.
Шүрәле: Һәй туганым, аңлыйм мин синең хәлеңне. Беләм мин ул гаиләне. Ул  малайның абыйсы — Былтыр, (Былтырга күрсәтә) бармакларымны шундый итеп кыстырды. Әле дә менә авыртып тора. Өф-өф! (бармакларына өрә).
Су анасы: Тизрәк әйт, кайда ул авыл? Киттек тизрәк шул Кырлайга!
Шүрәле: 
Авылмы? Нәкъ Казан артында бардыр бер авыл — Кырлай диләр.       
Җырлаганда көй өчен тавыклары җырлай диләр…
"Туган авыл" җыры башкарыла.
Былтыр. (энесен җитәкләп алып керә)
Әй, энем, миңа тагын синең өчен оялырга, кызарырга туры килә инде. Су анасының алтын тарагын син алдыңмы? Хәзер үк үзенә кире бир! Кеше әйберсенә тияргә ярамый дип әни сиңа күпме әйтте!
Бала.(елый) Абый, абый, оышма инде мине! Су анасы, зинһар гафу ит! Басмада ялтырап яткан таракны күрдем дә, минем дә чәчемне тарап карыйсым килде. Менә, тарагың, Су анасы, мин башка беркайчан да кеше әйберсенә тимәм! Абый, балалар, сүз бирәм!
Су анасы:  Ярар, энем, үзең аңлагач, мин бик шат. Балалар, минем барыгызга да шуны әйтәсем килә: начар гадәтләрегезне ташлагыз, изге эшләр генә эшләп яшәргә тырышыгыз! 
Килгәч-килгәч мин бер рәхәтләнеп шигырьләр  дә тыңлармын дигән идем. 
Былтыр: Тыңла, Су анасы! Безнең балалар бик күп шигырьләр беләләр!
Кәҗә: Мә-ә! Күрәсезме капчыкны, балалар шигырьләр сөйләгәндә мин аларны капчыгыма тутырып барырмын һәм, өемә кайткач, үземнең нәни бәтиләремә сөйләрмен. Башлыйк булмаса.
(Балалар Г.Тукай шигырьләрен укыйлар)
Сарык. Ай-яй, балалар, бигрәк матур сөйлисез, күзләр тимәсен үзегезгә. Мәктәптә укытучыларыгыз сезне күп әйберләргә өйрәтәләр икән.  Ә менә без яшь чактаааа....
 (Сәхнәдә казый абзый чыбык белән, каршысында шәкертләр тезләнеп утырган.)
Укучылар җырлыйлар:
Күп укыдык мәдрәсәдә,
Аңламадык бернәрсә дә.
Казый абзый укытты,
Таяк белән куркытты.
(Укучылар җырлаган арада казый абзый чыгып китә.)
Таз (казый абзыйның чыгып китүен күреп):
Казый абзый йөри бирсен
Без такмаклар әйтешик.
Аксак – туксак, барабан корсак,
Таш курчак, чыгыр аяк, чыгырчы, 
Балтаңны ал да йөгереп чык!
(Санамыш 1нче укучыда тукталып кала.)
1 нче укучы(алга чыгып, сөйли башлый): 
Исәнмесез-саумысыз...
Нигә кәҗә саумыйсыз?
Әтәчегез күкәй салган,
Нигә чыгып алмыйсыз?
2 нче укучы:Ике сарык юлга чыккан.
Кулларында чемодан.
Иреннәрен буяганнар,
Ә битләрен юмаган. 
(Калганнары да бер-бер артлы чыгып сөйлиләр.)
3 нче укучы:
Әнә килә бер машина,
Бүрек кигән башына.
Кетәклеккә менгән идем,
Тавык типте башыма. 
4 нче укучы: 
Кәҗә кергән бакчага
Ачы суган ашарга,
Ачы суган кикерткән,
Түтәл аша сикерткән.
5 нче укучы: 
Әти биштә, мин унбиштә,
Киттек заводка эшкә.
Әти елый, мин тирбәтәм,
Бүрек хәтле бишектә.
6 нчы укучы:
Әнә килә автомабиль
Төягәннәр күмерләр.
“Ике”ләрсез бигрәк рәхәт
Узар иде гомерләр.
7 нче укучы: 
Ике сарык юлга чыккан
Кулларында чемодан.
Иреннәрен буяганнар,
Ә битләре юмаган.

8 нче укучы            Ыргыдан, мыргыдан,
Мәче йөри колгадан.
Мәче түгел, ата каз,
Ата казның башы таз.

(Шулай дип әйтә дә, Тазның башыннан бүреген тартып ала. Тазның пләш башы ялтырап китә. Барысы да: “Әй, кояш чыкты! Кояш чыкты!” – дип шаркылдашып көлешә башлыйлар. Бу вакытта казый абзый килеп керә, кулында тал чыбыгы. Шәкертләргә тал чыбыгы белән яный.)
Казый:
Кәефегезне бик тиз кыскартам,
Хәзер үк үзегезне хөкемгә тартам.
7нче укучы: 
Казый абзый, безне син кызган,
Бар усаллыкның башы шул Таздан.
Казый: 
И кизү! Бар тиз китер, ул кайсы Таз?
Мин башын кашыймчы ул Тазның бераз.
(Тазны алып киләләр. Барысы да куркышып утыралар.)
Казый:
Ят! Сузыл! И Таз пәри!
Тал чыбыктан син котылмассың!
(Бер-ике сукты казый, бу ни эш? Ишетеләдер каты нәрсә тавышы. Ә Таз берни дә булмагандай ята бирә.)
Казый: 
Бу ни хәл, бу ни эш? 
(Камзулын күтәреп карасалар, аркасына фанер такта бәйләнгән.)
Казый(башын чайкап):
Ах, Таз пәри!
Котылу юлын тапкан бит.
Аркасына ныклап,
Такта бәйләп куйган бит.
Таз(алгарак чыгып):
Үгез арка аралый,
Бозау тырма тырмалый,
Егет булып үскән чакта
Төрле хәлләр булгалый.
(Катнашучылар бергә тезелешеп бсалар)
Сәхнәдә җырчы трио.
1. Су анасы, шүрәлеләр белән
Әкият дөньясында югалдык.
Укый-укый синең шигырьләрне
Олы тормышка без юл алдык.

2. Барча әкият геройлары
Кырлайда туган инде.
Су анасы, шүрәлеләр
Ел да җыела бире.

3.Ничә буын сине иң кадерле
Бер кешесе итеп сагына.
Син остаз да, мөгаллим дә булып
Яшисең гел туган ягыңда.
Башлап җырлыйлар. Кушымтага барлык катнашучылар да кушыла. 
Тукай җыры
1. Туган телне яттан сөйләп,
Үсеп җиттек без шулай.
Барлык татар балалары
Ярата сине, Тукай! 2 кат
Кушымта:
Тылсымлы шигырьләреңне
Укыйбыз кабат – кабат.
Балачак хыялларына
Бирәләр алар канат.
3. Шүрәлеләр яшәгәнгә
Ышанмый кемнәр генә?
Су анасы әкият сөйли
Серле җәй төннәрендә. 2 кат
Кушымта шул ук.
3. Апрель җитсә, исемеңне
Җырына куша тургай.
Милләтеңнең кояшы син,
И моңлы, нурлы Тукай! 2 кат
Кушымта шул ук. (2 кат)

                                                        Әкияти төш
Сеҗе төп гомуми белем мәктәбе
1нче, 2нче, 3 нче сыйныф
укучыларының күмәк эше
    Җитәкчеләр:
 Гаптерәшитова Илсия Ринат кызы
                               Госманова Гөлнара Фирдүс кызы
                               Загафарова Гөлнур Фәхеметдин кызы

      Катнашалар:
Газиз- башлангыч сыйныф укучысы
Су   Анасы
Шүрәле
Кәҗә белән Сарык
Сәхнә читендә укучы өстәле. Газиз дәрес хәзерли.Сәхнә уртасында урман күренеше.
Газиз: Өй эшләрен хәзерләп бетердем диярлек. Күренекле шагыйребез Габдулла Тукайның  “Туган тел”шигырен кабатлап чыксам, була.  Матур итеп, яхшы итеп сөйлә, ди әни дә. Туган телне “5” кә белергә кирәк, ди. Соң, мин дә шулай, дим. ( торып баса да шигырьне кычкырып сөйли башлый ) И, туган тел! И матур тел!
Әткәм- әнкәмнең теле!
Дөньяда күп нәрсә белдем
Син туган тел аркылы! (туктый, өстәл артына барып утыра)
Тукай абыйның әкиятләрен дә бик яратам. Эх, шул  Кырлай урманнарында йөргән  Шүрәлене,  алтын тарагы белән чәчен тараучы Су Анасын күрсәң  идеее, курку белмәс  Кәҗә , Сарыгы белән очрашсаң идеее! Эх!  (кулларына таянып хыяллана, өскә карап утыра, йоклап китә)
 С е р л е, т ы л с ы м л ы    к ө й    у й н ы й.    Г а з и з    й о к л а г а н   җ и р е н- н ә н    т о р ы п   с ә х н ә     у р т а с ы н а    к и л ә.    У р м а н г а  с о кл а н ы п    к а р ы й.
Газиз: Эх1 Менә нинди икән ул Кырлай урманы! Бигрәк матур! Нәкъ Тукай абый язганча!
Чыршы, наратлары гаскәр кеби! Җиләкләре! Гөмбәләре! Урман бай! Гүзәл! Ямьле!(хозурланып йөри)
Ә к р е н     г е н ә     С у     А н а с ы    ч ы г а.
Су Анасы:  Кем син? Нишләп йөрисең? (Газизгә таба бара)
Газиз :(куркып кала, артына чигенә) Мин ни, мин, мин, Газиз. Син Су Анасымы? 
Су Анасы: Әйе. Каян беләсең мине? Тарагымны алырга килдеңме?
Газиз: Юк, мин Тукай абый әкиятләрен бик яратам. Син бит “Су анасы” әкиятеннән! Тарагыңны алмыйм. Кеше әйберсенә тияргә ярамый, ди әни.
Су Анасы: Әйбәт малай икәнсең, Газиз энем.
Газиз: Шулай да алтын тарагыңны күрәсем килә.
Су Анасы: Әйдә, күрсәтәм. Суда йөзәргә дә өйрәтермен.
Газиз: Урра! Бик тә йөзәсем килә!
Г а з и з    б е л ә н    С у    а н а с ы    ч ы г ы п     к и т ә л ә р.    Ш ү р ә л е   к е- р ә,    к у л т ы к  а с т ы н д а     б ү р ә н ә.
Шүрәле: (як-якка карый, иснәнә) Кеше исе килә! Бу урманда күптән күренгәннәре юк иде. Былтыр бармагымны кысканнан бирле, үзем дә кеше күзенә күренергә куркам. Алар миннән куркалар бугай. Менә шушы бармагымны бүрәнә ярыгыннан аласы иде. Арыдым күтәреп йөреп. 
 Бер мәрхәмәтле адәме очраса иде. (агач төбенә утыра)
    С у     б у е н н а н    Г а з и з    б е л ә н    С у    А н а с ы    ч ы г а.    Г а з и з    к у л ы н д а  а л т ы н     т а р а к.
Газиз: Рәхмәт сиңа, Су Анасы! Йөзеп тә карадым. Су патшалыгыңны да күрдем. (тарагын бирә, Шүрәлене күреп, артка чигенә)
Су Анасы: Мин бик шат Газиз энем.(Шүрәлегә карап) Әй, Шүрәле! Эшең беттеме әллә? Бу вакытта бу тирәдә күренми идең? (Шүрәле борыла)
Шүрәле: Арыдым, Бу бүрәнәне күпме күтәреп йөрермен икән мин? Бу кем? Тарагыңны урлаган малай тагын килгәнме әллә?
Су Анасы: Юк, Газиз исемле малай бу.(Газиз Су  Анасы артындарак посып тора) Тукай абыебызның әкиятләрен бик яратам, ди. Безне күрергә бик хыялланган.
Шүрәле:  Алай икәәән!  Алайса, Газиз энем, минем тарихны беләсең инде.
Газиз:(кыюланып, Шүрәле янына атлый) Әйе, беләм. Исәнме, Шүрәле агай! (күрешергә кулын суза)
Шүрәле: Күрешә алмыйм шууул. Гомерем буе шушы бүрәнәне күтәреп йөрермен микәнни мин? Беркем булышмый! (елый) Былтырның  да  шуннан бирле урманга менгәне юк бугай. Әллә мин күрмим. Хәзер кытыкламыйм, кешеләргә тимим бит мин!
Су Анасы: Бала алдында елап торма ! Моңарчы күтәреп йөргәнсең, йөр инде күтәреп.  Син хәзер ул бүрәнәңнән башка яши алмыйсыңдыр да. Менә мин  гомерем буе озын чәчемне тарыйм, алтын тарагымны саклыйм. Еламыйм бит, зарланмыйм да.
Газиз:  Бәхәсләшмәгез. Тынычланыгыз, зинһар! Шүрәле агай, риза булсаң булышам. Кая берәр чөй кебек әйбер табыйк. Эрерәк таш та ярый. Әйдә.
Шүрәле:(шатланып) Чынлапмы, Газиз  энем? Ярдәм итәсеңме? Урман эчендә күптер алар. Бик әйбәт булыр иде. Мин бит хәзер кытыкламыйм. Ул начар гадәтемне ташладым. Башка шүрәлеләрне дә шуңа өндәдем. Без хәзер урманны, аның байлыгын саклыйбыз.  Азайган, югала барган үсемлек- чәчәкләрне, җәнлекләрне, кош-кортларны барлыйбыз. Тукай абый язган искиткеч табигатьле Кырлай урманнары яшәргә тиеш! Әле менә бу көннәрдә абага чәчәк атты!
Газиз: Абага? Чынлапмы? Бик тә күрәсем килә, Шүрәле агай!
Су Анасы:  Я. Шүрәле, күрсәтерсең урманыңны. Газиз булышам дигәндә бармагыңны азат ит. Әйдә, бу тарихи вакыйганы минем дә күрәсем килә. Киттек.(Су Анасы, Шүрәле, Газиз чыгып китәләр)
 И к е н ч е    я к т а н    К ә җ ә    б е л ә н    С а р ы к    к е р ә.    С а р ы к      
к а п ч ы к    к ү т ә р г ә н .    А г а ч   т ө б е н ә    у т ы р а л а р.
Сарык: Әллә ничек тынып калган әле бу урман.
Кәҗә: Әйе шул. Кара әле, Сарык, бүреләрне бу баш белән күпме алдап йөрербез. Бер сизәрләр. Нишләрбез?
Сарык:(исе китмичә) Белмим, Кәҗә. Син бик башлы бит, син уйла.
Кәҗә: Болай да мин уйлаганга йөрисең бит. Бераз синнән дә файда тисен, дим.
Сарык:  Син уйлыйсың гына шул, ә капчыкны хәзер ни гомер мин күтәреп йөрим. Булды, җитте! Үзең күтәр! Бик беләсең килсә, уйлыйсым килми минем! Авылга кайтасым киләәә (елый).
Кәҗә:(Сарыкның аркасыннан кагып, юата) Ярар, елама әле, җебемә! Я урманны су басар! Тынычлан. Минем дә авылга кайтасым килә. Без бит бөтенләй монда яшәргә күнекмәгән. Бәлки, авылда безгә берәр хуҗа табылыр...
Сарык: Хыялый! (сагая) Ниндидер тавышлар килә.
Ш а т л а н ы п,    Ш ү р ә л е,    С у    А н а с ы,    Г а з и з    к и л ә л ә р.  К ә җ ә    б е л ә н    С а р ы к  ч и т к ә    т а й п ы л а.
Газиз:: Шүрәле агай, урманың бик матур. Абага чәчәге күрдем дисәм, кеше ышанмас! Бигрәк матур Кырлай урманы!
Шүрәле::  Әйе, Газиз энем, бик матур! Гүзәллекне күрә беләсең. Күңелең дә яхшылыкта. Мине күпме күтәреп йөргән бүрәнәдән коткардың (кулларын күтәрә, алга суза). Кулым иркен сулады. Күрешә алам бит хәзер рәхәтләнеп! Рәхмәт сиңа! (аркасыннан кагып ала)
Су Анасы: Алтын таракка да кызыкмады. Кеше әйберенә  тияргә ярамаганын белә. Әдәпле, тәрбияле бала. (читтә торган Кәҗә белән Сарыкка борылып) Нәрсә постыгыз әле?  Ни  булды, урман батырлары? Барлык бүреләрне дер селкететеп торасыз бит, әфәрин!
Шүрәле: Мин дә килешәм. Бераз тындылар ул бүреләр. Юкса,бер дә көн  күрсәтми иделәр урман халкына.
Газиз: Исәнме, Кәҗә ! Исәнме, Сарык! Әкият укыганда мин дә сезнең батырлыкка, куркусызлыгыгызга сокланган идем. Оста алдыйсыз сез ул бүреләрне!
Барысы бергә: Әйе, шулай, шулай.
К Ә Җ Ә:  Шулаен шулай да, Газиз энем. Сизәрләр алар безнең хәйләне.  Озакка бармас. Бүре бит алар!  (капчыкка күрсәтеп) Аннан бүре башы да искереп килә.
Сарык: Минем авылга кайтасым киләәә! (елый)
Газиз: Әйдәгез, безнең авылга!  Үзебездә торырсыз. Минем әни белән әти шундый әйбәтләр. Кире бормаслар. Куршебездә бер нәни кызчык бар. Ул авырый. Кәҗә сөте эчәргә кирәк, диләр.  Район үзәгеннән сатып алалар сөтне. Чынлап, әйдәгез!
Кәҗә,Сарык:(аптырап  кына, читенсенеп) Шулай дисеңме? Белмибез инде.
Барысы бергә:   Шулай. Шулай.  Газизнең сүзе дөрес. Барыгыз авылга.  Сезнең өегез авылда.
 К о ч а к л а ш а л а р.  С а у б у л л а ш а л а р.   Ч ы г ы п   к и т ә л ә р.
Газиз:(Өстәл артында, уянып китә) Нинди серле төш! Нинди матур әкияти төш! Күпме хыялландым Тукай абыйның әкият геройлары турында! Менә гаҗәп! (кисәк торып)  “Туган тел” шигырен дә ятладым! Хәтта җырлый беләм. “Туган тел” - татарларның Гимны!
“Туган тел” көе яңгырый.Газиз башлап җырлый.Катнашучылар сәхнәгә чыга.
                                   “Туган тел” җыры җырлана
Әкияттә  кунакта
Утар-Аты төп гомуми белем мәктәбе
Шаяхметова Нурфия Рафаил кызы
Башлангыч класслар укытучысы

Катнашалар:
Укытучы
Башлангыч сыйныф укучылары
Су Анасы
Карт Шүрәле
Шүрәле балалары
Бакалар
(Укытучы класска килеп кергәндә башлангыч сыйныф укучылары Г.Тукай портреты карап утыралар. Укытучы аларны бераз күзәтеп тора.)
-Исәнмесез,укучылар.
-Исәнмесез, Гөлия  Камаловна.
-Сер булмаса әйтегез әле, сез нәрсә эшлисез?
3 нче сыйныф укучысы: -Без 1 нче классларга Г.Тукай дигән бөек шагыйрь яшәгәнлеген сөйли идек. Аларның әкият геройлары белән танышасылары килә. Сез безгә ярдәм итәрсезме, Гөлия Камаловна?
Укытучы: -Әлбәттә ярдәм итәм,укучыларым. Бик тиздән сөекле шагыйребезнең туган көне җитә. Шул хөрмәткә минем сезнең белән сәяхәткә чыгасым килә. Сез ризамы?
1 нче класс укучысы: Ә безнең Тукай абый әкиятләрендәге Шүрәле, Су Анасын бик тә күрәсебез килә. 
Укытучы: Сәяхәтебез биик тылсымлы  булачак. Сез күзләрегезне йомыгыз. Ә мин тылсымлы сүзләрне кабатлыйм. Бер,ике,өч….
(Ут сүнә. Балалар кереп китәләр. Класс булмәсендә урман күренеше. Урман аланында карт Шүрәле утыра. Янында берничә шүрәле балалары уйнашып, биешеп йөриләр.
Карт Шүрәле:- Балалар, гел биеп тормагыз әле сез. Күрәсезме,мин картлачның башы авырта.
Бала шүрәлеләр: (Бии –бии) Күрәбез, күрәбез! Картлачның башы авырта.
Карт Шүрәле: Менә хәзер Былтыр килеп чыкса,биетер иде инде сезне.
(Шулвакыт аланга укытучы апалары белән балалар килеп керәләр)
(Шүрәлеләр куркышып аптырап калалар)
Укытучы: Хөрмәтле «Шүрәле» әкиятенең геройлары! Бездән курыкмагыз. Без яраткан шагыйребез иҗатын өйрәнеп йорибез. Укучыларымны аның әкиятләре белән таныштырырга дип тылсымлы сәяхәткә чыктык. Без сезне күрүебезгә бик шат! 
Карт Шүрәле: Бееез дә шат сезнең белән очрашуга. Былтыр дигән егетне беләсезме  сон?
Балалар: Белсәк тә, сөйлә әле, Шүрәле абзый. 
 Карт Шүрәле: Ягез әле, балалар, якынрак килегез. Моннан күп еллар элек булган вакыйганы сезгә дә сөйлим. Без хәзер кешеләргә тимибез, урманыбызны  саклап тыныч кына яшибез.
(Шурәлеләр һәм укучылар Карт Шүрәле янына утырышалар)
(Ут сүнә. Су буе күренеше. Суда Су анасы чәчен тарап утыра. Укытучы апалары белән балалар килеп керәләр)
Су Анасы: Иртәдән күңелем тыныч тугел,сез киләсенгә икән.
Укытучы: Курыкма, Су Анасы! Мин укучыларымны Габдулла Тукай әкиятләре белән таныштырып йорим. 
Су Анасы: Бер гасырдан артык мин балаларнын якын дусты шул инде. Балалар элегрәк елларда су буеннан кайтып кермиләр иде. Су коенып,каз-үрдәк йөздереп мәш киләләр иде. Минем таракны урлаган малай сезнең арада юкмы?
Укытучы: Су Анасы,син бик күп балаларга сабак бирдең. Кеше әйберенә тияргә ярамаганлыгын барлык балалар да аңлап үсәләр. 
Су Анасы: Менә ничек яхшы булган. Миннән курыкмагыз. Тәртипле,акыллы балаларны мин бик яратам. Тарагымны урлаган малай турында сезгә дә сөйлим. Минем сезгә бүләгем бар. Хәзер нәни бакалар башкаруында бию карап алыйк.
(«Бакалар» җыры яңгырый. Берничә бака биергә чыга.)
Бакалар җыры.
Су анасын усал диләр,
Бердә усал түгел ул.
Ба-ка-ка-ка, ба-ка-ка
Бер дә усал түгел ул.
(Ут сүнә. Бакалар тавышы еракта гына ишетелә)
(Экранда Кушлавыч авылы күренеше.Әкрен генә «Туган авыл» көе яңгырый)
Укытучы укучылар белән тезелеп басалар. Су Анасы, шүрәлеләр дә алар артына басалар. «Туган тел» җырын җырлыйлар. ) 
(Ут сунеп ала.Әкият геройлары чыгып китәләр.)
Укытучы: Укучылар,менә без мәктәбебезгә кайтып та җиттек. Сәяхәтебез сезгә ошадымы?
Укучылар: Биик ошады,Гөлия Камаловна. Рәхмәт сезгә.
Бу әкиятләргә рәсемнәр дә ясарбыз әле.
Әлбәттә ясарбыз, укучылар. Сау булыгыз.

Тукай мәңге безнең белән
Субаш-Аты башлангыч
гомуми белем мәктәбенең 2 сыйныф
Исмәгыйлова Камилә Айнур кызы
                                                       Җитәкчесе: Вафина Гөлгенә Әмин кызы
Зал бәйрәмчә бизәлә. Түрдә Г.Тукай рәсеме эленеп тора.Тукай иҗатына багышлап ясалган рәсемнәр күргәзмәсе,китаплары куела. 
Максат: Балаларның Габдулла Тукай әкиятләре буенча белемнәрен ныгыту, шагыйрь иҗатына, тормышына кызыксыну, горурлык хисе тәрбияләү, кичә барышында үзләренең осталыкларын күрсәтә белергә өйрәтү; сәнгатьле сөйләүне ныгыту; Тукай әкиятләре аша укучыларда әдәплелек, табигатькә мәхәббәт тәрбияләү.
Җиһазлау: Г.Тукай портреты, әкиятләренә карата ясалган рәсемнәр,презентация.
Кулланылган әдәбият: Г.Тукайның әкият китаплары, рәсемнәр
Кичә барышы:
Укытучы:
*Бик еракта балкып аткан
Бер гүзәл апрель таңы.
Бирде сине бу җиһанга
Әй, шагыйрьләр солтаны.
*Саклый мәңге истәлеген
Син яшәп киткән урын.
Нур булып калды йөрәктә
Һәр синең язган җырың.
*Азмы какканны вә сукканны
Күтәрдең син, ятим!?
Җырладың шуңа халкыңның
Моң тулы хиссиятен!
 *Тынмый сазың, моңлы сазың,
Кем тыя алсын аны!
Син яшәрсең, мең яшәрсен,
Син-шагыйрьләр солтаны.
-Кадерле укучылар!
М.Ногманның “Тынмый моңлы сазың”  шигыре белән  бөек шагыйребез , якташыбыз  Г.Тукайның 136 еллык бәйрәменә багышланган “Тукай – мәңге безнең белән”  сәхнәләштерелгән әдәби-музыкаль  кичәбезне башлап җибәрәбез.Рәхим итеп карагыз!
     Гади генә авылда Былтыр исемле егет яшәгән.Ул Су анасын, Шүрәлене үз янына чакырып китергән дә әйткән:
· Сез Г.Тукайны беләсезме?
· Юк,белмибез,- диешкәннәр.
· Белмәсәгез,хәзер мин сезгә аның турында сөйлим.
· Г.Тукай1886 елның 26 апрелендә Кушлавыч дигән авылда мулла гаиләсендә туган. Ул бик кечкенәдән ятим калган һәм аның тормышы бик авыр булган.Аны кемнәр генә тәрбиягә  алмаган да кайда гына яшәмәгән.Кушлавычтан – Саснага, Саснадан-Өчилегә, Өчиледән - Казанга, Казаннан – Кырлайга, Кырлайдан – Җаекка.
Г.Тукай укырга бик яраткан.Ул бик белемле булган. Шул белеме аңа  бик күп шигырьләр, әкиятләр, мәсәлләр  язарга этәргән.Ләкин,аның гомере кыска була .
1913 елның 15 апрелендә бөек шагыйрь Габдулла Тукайның гомере өзелә.Шагыйрь узе үлсә дә аның әкиятләре, мәсәлләре, шигырьләре  безнең белән яши! 
-Хәзер белдек инде.Бик талантлы кеше булган икән,-диештеләр Су анасы белән Шүрәле.
 Әйдәгез,без дә аның әкиятләреннән өзекләр  сәхнәләштерәбез.Сез уйналачак әкиятләрнең геройлары булырсыз,-диде Былтыр.
 Аның “Су анасы” дигән әкияте бар. Су анасы һәм мин бу әкиятне уйнарбыз.
                         “Су анасы” әкияте.
Бизәлеш: басма,зәңгәр палас (су урынына) агачлар,ясалма чәчәчкләр,сары төстәге тарак.
       Бик эссе көн.Су анасы су буенда рәхәтләнеп суда коена.Ә киемнәрен һәм тарагын басмага куеп калдыра.
Шулвакыт су буена бер малай төшә һәм басмадагы таракны күрә.
-Ай,нинди матур тарак.Кая, бер кеше дә юк икән, алыйм әле.
Малай таракны ала да авылга таба чаба. Аның артыннан Су анасы да чаба башлый.
-Чапма,чапма,бир минем тарагымны.Ул гади генә тарак түгел бит, алтын тарак!
     Су анасының тавышын ишетеп, авылның бөтен этләре өрә башлый.Алар Су анасының артыннан чабалар. Ә су анасы куркудан кире борылып су буена йөгерә.
 Кич җитә. Малай әнисенә алтын тарак табу турында сөйли.Малай һәм әнисе йокларга ята.Шулвакыт тәрәзә шакыйлар.Әнисе:
· Кем бар анда.Кем вакытлы-вакытсыз йөри.
· Мин бу,Су анасы.Тарагымны бирегез.Көндез малаегыз алып качты.
Әнисе тиз генә таракны табып тәрәзәдән ыргыта.
Су анасы киткәч,малайны бик нык орыша.Шул көннән соң малай кеше әйберсенә тими башлый.
-Афәрин, бик яхшы уйнадыгыз.Әйдәгез, хәзер “Шүрәле” әкиятен уйнап алабыз.
                           “Шүрәле” әкияте
Бизәлеш: урман күренеше,агачлар,чәчәкләр,гөмбәләр.
Былтыр мин булырмын.Шүрәле син үз ролеңне уйнарсың.
Былтыр исемле егет ат белән  урманга утын кисәргә килә.
-Тррр,сине монда бәйләп куйыйм да үзем утын әзерлим,-диде Былтыр.
Былтыр тырыша-тырыша утын кисәргә тотынды.Ул эшли-эшли янына  Шүрәле килеп чыкканын сизми дә калды.
Шүрәле Былтырга:
-Әйдә,кети-кети уйныйбыз.Минем күптәннән адәмнәр белән уйнаганым юк.Алар бик яхшы кешеләр дип ишеткән идем.
-Әйдә соң,башта уйный башлаганчы менә бу агач ярыгына бармагыңны тыгып кара әле.
-Була ул, мин дә сүз тыңлыйм,сезнең кебек акыллы.
Шүрәле бармагын тыгуы була,ярыкка бармак кысылып кала.Ә былтыр тыныч кына атына утынын төяп өенә кайтып китә.
-Былтыр кысты, Былтыр кысты,- дип Шүрәле бик каты кычкыра.
Аның янына дус Шүрәлеләр килә.
-Ник кычкырасың,нәрсә булды,- диләр.
-Былтыр бармагымны кысты.
-Кем кысты дисең?
-Былтыр кысты,Былтыр,-дип кабатлый Шүрәле авыртуына чыдый алмыйча.
-Былтыр кысканны быел кычкырмыйлар бит инде,-ди иптәшләре.
Шулай итеп алар Шүрәленең бармагын чыгарырга ярдәм итәләр.
Шуның белән әкият тә тәмамлана.
 - Афәрин, Шүрәле,Су анасы,Былтыр.
Сез Габдулла Тукай әкиятләрен бик яхшы беләсез икән. Әкиятләрне бик яхшы башкарып чыктыгыз.

Дуслык көче
Хәсәншәех төп гомуми белем мәктәбе,
башлангыч сыйныф укытучысы
Гозәерова Ләйсән Габдуллаҗан кызы

Катнашалар:
 Су анасы
 Күбәләк
 Шүрәле
 Былтыр
 Сарык
 Кәҗә
               Сценарий барышы.
Җәйге матур көн. Таллыкта кошлар сайрый. Ара-тирә күбәләкләр оча.
Су анасы:  Озын алка тактым да,
                      Матур күлмәк кидем дә,
                      Алтын тарагымны алып
                      Су керергә чаптым.
(Аптырап басмага карап тора) Ой,оныттым! Кайда куйдым соң мин алтын  тарагымны?! Күбәләк,күбәләк!....(Елый)
Күбәләк:  Монда мин,Су анасы, нәрсә булды?
Су анасы: Ә-ә мин, мин оныттым,таракны кайда куйганымны  оныттым.
Күбәләк: Тылсымлы таракның  үз урыны  булырга тиеш. Шуның кадәр үк хәтерсез булмыйлар инде матур кыз.Әйдә карап карыйк әле, бәлкем үләннәр арасына төшкәндер.(Эзлиләр,таба алмыйлар)
Су анасы:  Ә-ә хәзер...исемә төште, мин бит аны басмада калдырдым да, үзем суда балык малайларын кудым, күрәсең берәр шук бала эләктергәндер. (Еламсырый)
Күбәләк: (Су анасының битен сыпыра) Ә син елама яме  Су анасы, син еласан миңа күңелсез була. Мин бит шушы тирәдә генә йөрдем,берәүне дә күрмәдем. Алтын булгач бик матур булгандыр инде ул, эх бер тотып карыйсы иде шуны кулга.   (Уфтанып куя)
Су анасы: Менә табылсын иде әле, бер көнгә үзеңә биреп торыр идем. Менә хәзер мин аннан башка нишләрмен инде,чәчемне нәрсә белән тарармын?
   (Шулвакыт җилкәсенә капчык асып Кәҗә белән Сарык килеп керәләр. Алар арыган – талчыккан кыяфәттә).
Сарык:             Күп юл үттек, бик күп күрдек,
                           Йөри-йөри инде тәмам арып беттек.
                           Арыдылар инде безнең аяклар да, 
                           Тузып бетте инде безнең тояклар да.
Кәҗә:                 Юл буенда ята иде бүре башы,
                           Басып тордык Сарык белән кара – каршы.
                           Аннан алып салып куйдык капчыкка ук,
                           Чеметеп тоттык колагыннан – курыккан юк.
Сарык:  Мескен әби белән бабайны да сагындык инде. Аларның  ашатырга азыклары беткәч, безне урманга озаттылар, бик озак йөрдек без. Күпме юл үттек, күп гыйбрәт күрдек. Юлда очраган бар әйберне капчыгыбызга җыйдык. Бәлки аларның хуҗалары да биредәдер? (Капчыктан балта, алтын тарак чыгара).
Кәҗә: (таракны кулына алып)
                             Төнгә каршы ялтырый кулындагы алтын тарак,
                             Шул тарак берлә утыра, тузгыган чәчен тарап.
Су анасы:   ( йөгереп керә)  Кем әле монда минем турыда сөйләп тора?
Мин бүген урманда зур бәйрәм икәнен ишеттем. Чакыру кәгазе килгәч, бик сөендем. Матур ефәк күлмәк тектердем, затлы балык тәңкәләреннән энҗеле калфак чиктердем, я ничек, матурмы мин?Алкам да бик килешле,шулаймы?
Матур киенеп сезнең янга ашыктым ашыгуын, тик үземнең чәчләремне тарый  алмадым, алтын тарагымны югалттым . Күбәләк белән дә эзләп карадык, таба алмадык. (Елый)

Сарык:  Юкка күз яшенне түкмә Су анасы, менә синең алтын тарагың. Без аны юлда килгәндә таптык.
Су анасы: Рәхмәт, сезгә, Кәҗә белән Сарык!
                           (кычкыра – кычкыра Шүрәле керә)
Шүрәле:   А-а-а ! Исәнмесез. Исәнмесез?!
                  Мин буламын  - Шүрәле,
                  Тукай әкиятеннән мин, 
                   Сез белмисездер әле?
                   Курыкмагыз, өрекмәгез,
                   Мин шыксыз Шүрәле түгел
                   Авыртуга түзәр хәл юк,
                   Мин үләм ахры бүген? А-а-а!
Белсәгез иде кулларымның авыртканын ...Ычкындыра алсам,ычкындыра алсам, мин сезнең белән кети – кети уйнар идем ! (Кулларын бүрәнәдән алмакчы була, ләкин берничек тә чыгаа алмый)
                               (Шулвакыт Былтыр килеп керә)
Былтыр: Ах, син, урман сарыгы, әле һаман башкаларны куркытып йөрисеңме? Бу юлы миннән котыла алмассың!
Шүрәле:  Бик авырта кулларым, дустым җибәр, зинһар җибәр!
                 Мондагы сылу җәнлекләрне күргәч, бераз кети – кети уйнарбыз дип уйлаган идем дә шул, кулларымны ычкындырып булмый бит, а-а-а!
Былтыр:       Ярый, тыңлыйм сүзеңне, 
                        Әгәр ялганлаган булсаң
                        Биетермен үзеңне!
Ә-ә-ә,шулаймы?(кеткелдәп көлеп ала) Бик ычкындырыр идем дә бит, менә балтам төшеп калган.
Кәҗә:  Былтыр, мә балтаңны, юлда килгәндә без аны таптык.(Капчыктан балта чыгарып бирә)
Былтыр: Яхшылык җирдә ятмас дусларым, рәхмәт сезгә!Авылга кайткач хуш исле печән белән сыйлармын үзегезне.Ә хәзергә ипидән авыз итә торыгыз.(кәҗәнең капчыгына ипи сала) Бүген бәйрәм бит, шулай булгач , Шүрәлене  бу бәладән коткарыйм инде.
Шүрәле: Коткара күр син мине, Былтыр, мин хәзер акыллыландым, шушы дуслар белән бергә буласым килә. 
(Былтыр Шүрәлене коткара)
Былтыр: Кара аны Шүрәле,бүтән кирәкмәгән җиргә кысылып йөрмә. Дус яшәүгә ни җитә!                                                                                                       Барысы бергә Г.Тукайның  “Бәйрәм бүген”  җырын җырлыйлар.    
Бәйрәм бүген

Бар күңеллелек бөтен дөньяда, бар бер ямь бүген.
Нәрсәдән бу? — Мин беләм: бәйрәм бүген, бәйрәм бүген!

Бер мөкаддәс хис белән һәрбер кеше хәйран бүген;
Уйный сазым да минем бәйрәм көен, бәйрәм бүген!

Арттыра, күрдем, кояш гадәттәгедән балкуын;
Ул киенгәндер, дидем: бәйрәм бүген, бәйрәм бүген!

Хис итеп һәр җирдә дә бертөрле хуш ис аңкуын:
Ислемай сөрткән икән дөнья! Дидем: бәйрәм бүген!

Бер теләнчене кочаклашкан күреп бер бай белән:
Күңле нечкәргән! Дидем: бәйрәм бүген, бәйрәм бүген!

Яр башыннан тыңладым мин бер суның дулкыннарын:
Сөйләшәләр үзара: бәйрәм бүген, бәйрәм бүген!

Тыңладым әкрен генә искәндә бәйрәм көн җилен;
Ансы да сөйли тагын: бәйрәм бүген, бәйрәм бүген!

Ә бүләк кемгә?!
Арча 3 нче  башлангыч 
гомуми белем  мәктәбе –
 балалар бакчасының 3 сыйныф укучысы
Сабирова Раяна Сәгыйть кызы, 
Укытучы: Закирова Гөлшат Камил кызы.

Сәхнәдә Шүрәле  белән Акбай  шахмат уйнап утыралар. Су анасы чәчен тарап утыра. Бала белән Күбәләк китап карыйлар. Сарык белән Кәҗә кәбестә кимереп утыралар.
Су анасы: Бигрәк күңелсез безнең урманда, эчем поша. Тарагымның тешләре дә сынып бетә инде.
Шүрәле: Син күбрәк чәчеңне тарап утыр, чәчсез калырсың әле.
Су анасы: Үзеңә кара, бигрәк куркыныч. Син үзең чәчләреңне тарасаң бер дә зыян булмас иде.
Бала: Уф, бу бертөрлелек ялыктырды. (Авызын ача, киерелә.)
Күбәләк: Әйтмә дә дускай, әйдә берәр кая очабыз.
Акбай: Ә сез  безенең кебек шахмат уйнагыз.
Кәҗә: Җенем сөйми шулшахматларыгызны. Шул да булдымы ни уен. 
Сарык: Мә-мә-мә менә ичмасам кәбестә-ә-ә.
Шулвакыт Малай йөгереп керә (кулында кәгазь).
Малай: Ура! Ура! Ура!
Шүрәле:(Акбайга) Карале, Акбай, хуҗаң акылдан шашканмы әллә инде?
Акбай: Ни булды, нигә шул кадәр кычкырасың?
Малай: Тыңлагыз! Безнең тылсымлы урманда бәйге уздырачаклар. Менә аның нигезләмәсе.
Су анасы: Нинди бәйге ул тагы?
Малай: Тукай бабайның туган көненә багышланган шигырь, җыр бәйгесе. 
Кәҗә:  (Сарыкка)  Сарык дус, әйдә моннан урманга качыйк, тагы берәр эш кушып куюлары бар.
Сарык: Мә-мә-мә, әйдә бүреләрнең дә боткалары пешеп җиткәндер инде, тизрәк тайык моннан якшы чакта. (Китәргә дип  торып басалар.)
Малай (нигезләмәне селкеп сөйләвен дәвам итә): Кем дә кем шигырьне сәнгатьле итеп сөйләп күрсәтә, шуңа бүләк бирәчәкләр.
Кәҗә: Нәрсә-ә-ә! Бүлә-ә-әк?! Тукта Сарык дус ашыкма, ботка монда да пешүе бар.
Сарык:  Ә бүләккә нәрсә-ә-ә?
Кәҗә: Нәрсә булсын инде, бер баш кәбестә-ә-ә-ә.
Сарык: Бу бик әйбә-ә-әт! Мин кәбестә-ә-ә яратам.
Шүрәле: Әй аңгыра сарык, кемгә кирәк синең бер баш кәбестәң? 
Сарык: Син үзең аңгыра урман сарыгы. Ә мин Бәрә-ә-ән!
Акбай: Һау-һау бүләккә бик тәмле шикәрле сөяк булырга тиеш. Мин катнашам, һау-һау.
Су анасы: Уф, кеше көлдермәгез инде. Шул да булдымы ни бүләк. Менә алтын тарак булса икән. (Кулындагы алтын тарагын өскә күтәреп күрсәтә.) Менә ичмасам бүләк.
Малай:  Туктагыз әле, тумаган тайның атланып билен сындырмагыз.  Катнашыгыз башта, ә бүләген аннан бүләрсез.
Кәҗә: Теге ни, Сарык, әйдәле, эш күп өйдә. Вакытны бушка уздырмыйк. (Кәҗә Сарыкның колагына пышылдый.)
Сарык: Нәрсә-ә-ә? Шигырь  ятларга?
Кәҗә: Шыпырт, инде аңгыра, кем дә ишетмәсен. (Чыгып китәләр.)
Шүрәле: Әй, карагыз әле, сезнең белән утырып, онытып торам. Тикшерү белән урманнарны әйләнеп чыгасым бар иде. (Ашыга-ашыга чыгып китә.)
 Күбәләк (Балага):  Ә син нәрсә катып калдың? Очтык тизрәк. (Чыгып китәләр.)
Су анасы: Һай, исемнән чыккан, газда боткам пешеп утыра, ташып чыкмасын тагы. (Чабып чыгып китә.)
Малай (Акбайга): Әһә, кайчан Су анасының ботка пешергәнен күргәнең бар? Болар барысы да бәйгегә әзерләнергә чаптылар. Әйдә, Акбай, без дә Тукай бабайның берәр шигырен өйрәнеп карыйк. (Чыгып китәләр.)
(Әзрәктән төрле тарафлардан бөтенесе җыйналып керәләр.)
Малай: Йә хәлләр ничек? Бәйгедә катнашырга бөтенегез әзерме?
Бөтенесе: Әзер, әзер. Бүләк кая?
Малай: Шүрәлене урманның хуҗасы буларак бүләк өләшүче итеп билгеләп куябыз.Я кайсыгыз беренче итеп чыгыш ясый?
Су анасы: Мин Г.Тукайның “Су анасы” әкиятеннән бер өзек сөйләп күрсәтәм. Тыңлагыз.
Җәй көне: эссе һавада мин суда коенам, йөзәм,
Чәчрәтәм, уйныйм, чумам, башым белән суны сөзәм.
Шул рәвешчә бер сәгать ярым кадәрле уйнагач,
Инде, шаять, бер сәгатьсез тирләмәм дип уйлагач,
Йөгереп чыктым судан, тиз-тиз киендем өс-башым;
Куркам үзем әллә нидән, юк янымда юлдашым.
Бервакыт, китәм дигәндә, төште күзем басмага;
Карасам, бер куркыныч хатын утырган басмада.
Көнгә каршы ялтырый кулындагы алтын тарак;
Шул тарак белән утыра тузгыган сачын тарап.
(Бөтенесе кул чабалар.)
Шүрәле: Бик матур сөйләдең син Су анасы, чын әртист икәнсең бит син. Менә сиңа бүләккә өр - яңа алтын тарак. Рәхәтләнеп чәчеңне тара.
Су анасы: Рәхмәт, дусларым, алкышларыгыз өчен рәхмәт.
Бала белән Күбәләк: Ә без сезгә үзебезнең җырыбызны җырларга булдык.
(“Бала белән Күбәләк” җыры тыңлана, бөтенесе дә кул чабалар, чәчәкләр бүләк итәләр).
Бала белән Күбәләк: Рәхмәт, дуслар. Бигрәк матур чәчәкләр.
Сарык: Без җырлап кеше көлдермибез, матур итеп әкиятебезне сөйлибез без.
Кәҗә: Кәҗә әйтә: «Кайгырмагыз, бездә ит күп;
Ул ит берлән һәркайсыбыз булырбыз тук!
Ни карыйсың? Тиз бул әле, тиз бул, Сарык!
Капчыктагы Бүре башын китер алып!»
Сарык:Сарык шунда капчыктагы башны ала, —
Барча Бүре куркуыннан шашып кала;
Өч-дүрт Бүре хәйран калып торган чакта,
Кәҗә һаман гайрәт чәчә, ачулана.
Кәҗә: Кәҗә әйтә: «Микикики! микикики!
Капчыктагы Бүре башы бит уники!
Ах, уңмаган, җүләр Сарык, надан Сарык,
Моннан зуррак Бүре башын китер табып!»
Шүрәле: Һай бик оста итеп уйнап күрсәттегез, әфәрин. Менә сезгә бүләк , сез яраткан кәбестә.
Малай (Акбайга):
— Әйдәле, Акбай! Өйрән син, арт аягың берлә тор;
Аума, аума! Туп-туры тор, төз утыр, яхшы утыр!
— Ник газаплыйсың болай син, мин әле бик кечкенә;
Мин туганга тик ике айлап булыр йә өч кенә.
Юк, кирәкми, мин өйрәнмим, минем уйныйсым килә;
Шул болыннарда ятасым, шунда ауныйсым килә.
— Ах, җүләр маэмай! Тырыш яшьләй, зурайгач җайсыз ул:
Картаеп каткач буыннар — эш белү уңайсыз ул!
Шүрәле: Әфәрин, менә сезгә бүләк. Сиңа Акбай сөяк, ә сиңа туп. 
Әйдәгез «Шүрәле» җырын бергәләп җырлыйк.
(Геройлар  Шүрәле белән бергә җыр җырлыйлар, бииләр.)
1.Җен дә түгел, җил дә түгел
Күренеп йөри торган.
Шүрәлене саклап тора
Татарда кара урман.
 Кушымта:
Шүрәле, Шүрәле
Син Айгөлне  күр әле.
Үзе бии, үзе җырлый
Куллар чабып тор әле.
2. Бер мөгез дә, койрык бер,
Кети, кети уйный ул.
Кием-салым кими ул,
Балаларга тими ул.
 Кушымта:
Шүрәле, Шүрәле
Син Газизне күр әле.
Җырга оста, җырласын

Шүрәлене күр әле
Иске Кырлай төп гомуми белем мәктәбенең 4 сыйныф укучысы
           Фазлыева Таңсылу Ильфат кызы,                                                                                                 
Җитәкче: Хисмәтуллина Венера Бари кызы,
 татар теле һәм әдәбияты укытучысы
Габдулла Тукай иҗаты буенча әкият - тамаша
(Яңа Кенәр мәктәбенең татар теле һәм әдәбияты укытучысы
Фәрит Вафин эшкәртмәсе буенча)
Максат:
· укучыларны татар шигъриятенә  тарту, татар халкының мәдәнияте,
     милли   үзенчәлекләре белән кызыксындыру; 
· Г.Тукайның  тормыш  юлы һәм иҗаты мисалында милли үзаң тәрбияләү;
· эстетик зәвык формалаштыру;

Катнашалар:

Азат
Айсылу
Шүрәле
Әни шүрәле
Малай шүрәле


Кыз шүрәле
Су анасы
Күбәләк


Беренче күренеш 
Урман аланы. Шүрәле мүкәйләп керә.
Шүрәле.Уф, үләм. Мондагы җиләк!  Ниндиләре генә юк!  Эреләре, кызыллары!  Тәмлеләр! (Җыеп җиләк ашый. Үзе һаман сөйләнә.) ОЙ-ой-ой! Ашый-ашый корсагым шартлый. Үләм! О-о-о! ( Эчен тотып тәгәрәп йөргәндә, балаларны күреп ала.) Монда балалар да күп икән! Исәнмесез, балалар! (Балалар исәнләшә.) Мине балалар, таныйсызмы? (Әйе!Әйе!)    Шүрәлегә ошаганмы мин? Әйе, ошаган. Шүрәле шул мин. Күрәсезме, маңгаемда мөгезем. Карагыз, бармакларым нинди озын! Кети-кети уйныйк дип кенә торалар. Әйдәгез, уйныйбыз!
Азат.( Залдан) Әкият сөйләмә! Кит моннан! Шүрәлеләр булмый ул!
“ Һич сине куркытмасыннар
Шүрәле , җен һәм убыр;
Барчасы юк сүз аларның,
Булганы юктыр гомер.”
Шүрәле. Ах, син, усал малай! Менә бит мин, менә!Мин – Шүрәле, теп – тере Шүрәле. ( башка шүрәлеләрне чакыра.) Әй, аңгыра сарыклар, тиз генә монда килегез әле.
Әни, кыз, малай шүрәлеләр  керә.
Әни шүрәле. Мин – Әни шүрәле. Ә син кем малай?
Азат. Мин – Азат. 7 нче  класс укучысы.
Малай шүрәле. Ә мин-    аларның уллары.
Кыз шүрәле. Мин – Кыз шүрәле.
Бергә. Без – Шүрәлеләр!
Бии – бии җырлыйлар.
Кара урман баласы мин,
Миңа шундый күңелле.
Танымасаң әйтеп бирәм:
Без – һәммәбез Шүрәле.
Мин – Шүрәле, ул – Шүрәле
Шүрәлене күр әле.  

Яшибез без  урманнарда
Кемнең дә юк күргәне.
Озын бармак, кәкре мөгез
Кемгә тәтегән икән?
Менә шулай матур итеп
Тагын җырларбыз микән?

Шүрәле. Йә, әйтегез әле, балалар, менә шулай матур итеп  безнең турында кем язган?
(Балалар. Тукай.) Ишеттеңме, безнең турында Тукай абзаң үзе язган. Ә син юк дисең. Яратмыйм мин сине, Азат. Су анасы да юк диярсең әле син.
Азат. Су анасы да юк!
“ Җен – фәлән дип сөйләшүләр
Искеләрдә калган ул;
Сөйләве яхшы, күңелле-
Шагыйрәнә ялган ул.”
Су анасы керә.
Су анасы. Кем  ялган?  Минме ялган ? Су анасы мин. Менә озын чәчләрем, менә алтын тарагым. Балалар, мин бармы?  Менә ич мин. Ә ул мине юк ди. Минем таракны урлап качкан малайдыр әле син.  ( елый)
Кыз.( заладан) Елама, Су анасы, елама. Без сине яратабыз.  
Шүрәле. Елама, Су анасы. Бу үҗәт малай мине дә юк диде.Балалар, юк дидеме? Шүрәлене юк дидеме? Су анасын да юк дидеме?  Хәзер кызык итәбез аны.
Бергәләп җырлый – җырлый бииләр.

Минем дустым бар иде,
Үзем белән пар иде.
Кармак борын, зур мөгезле
Бер сөйкемле яр иде.
Җырла, дисәң, мин җырлаем
Берне түгел икене;
Җырламас идем икене
Сез, дусларым, сөйкемле.
Әй, дускаем, сиңа әйтәм:
Шүрәле булсын дустың.
Күрмәгәнен күрсәтәбез
Безне белмәгән дусның.


Шүрәле агач төбенә менеп басып, әмер бирә.
Шүрәле. Йә, әйт, тагын бер. Шүрәлеләр юк дисеңме?
Азат. Юк, син, юк. Курыйкмыйм мин синнән.
Шүрәле. Су анасы да юкмы?
Азат. Су анасы да юк.
Су анасы.( елый) Ишеттегезме, мине дә юк ди.
Шүрәле. Минем кулымдагы менә бу җиләкне дә юк диярсең әле син.
Азат. Җиләк бар,ә  син юк. 
Шүрәле. Мә, ашыйсыңмы?
Азат. Ашыйм, рәхмәт.
Шүрәле. Тәмлеме?
Азат. Тәмле.
Шүрәле. Тагын биримме?Әнә анда утырган балаларга әйт. Шүрәле бар диген. Ул миңа җиләк ашатты диген.
Азат. Син миңа җиләк ашаттың . Әмма Шүрәле юк юк. Нет тебя, нет!
Су анасы. Син карышма, и улым, без беләбез.
“Бик куе булганга,
Бу урманда җен – пәриләр бар диләр.
Төрле албасты, убырлар,   Шүрәлеләр бар диләр.”
Азат. ( йокысы килә, иснәнә) Ал-даш-ма-гыз! Уф, йокы килә. ( Авып, йокыга китә)
Су анасы. Һай, бу малай үлде түгелме?
Шүрәле. Юк, мин аның җиләгенә аз гына йокы гөмбәсе сибеп җибәрдем. Ял итсен, йокласын. Аннары безгә ышана башлар.
Шүрәлеләр ике агач төбенә ылыс  ботаклары түшәп урын ясый. Азатны шунда яткыралар.
Су анасы. (җырлый)               Әлли – бәлли итәр бу,
Мәктәпләргә китәр бу.
Тырышып сабак укыгач,
Казанга ук китәр бу.
Кинәт  әтәч кычкыра. Шүрәлеләр кача.

Икенче күренеш

Аланга кызлар керә.
Кызлар. ( җырлый)

 Җиләк җыям, как коям
Дәү әнигә бүләккә.
Монда җиләк күп икән,
Аю – бүре юк микән?

1 нче кыз.  Кызлар, монда җиләк бетте. Әйдәгез, икенче аланга киттек.                          ( китәләр)
Айсылу. Мин хәзер. Менә моннан гына җыеп бетерәм дә. Ай-яй, нинди эре, нинди кызыл җиләкләр.
Күбәләк керә. Канатларын селкеп, биеп йөри.
Айсылу. Ай, нинди матур күбәләк! ( җырлый.)   Әйт әле, күбәләк,
                                                   Сөйләшик бергәләп:
                                               Бу кадәр күп очып,
                                                     Армыйсың син ничек?
Күбәләк.
 Мин торам кырларда, 
Болында, урманда;
Уйныймын, очамын,
Якты көн булганда.
Айсылу.                                       Ничек  соң тормышың,
Ничек  көн күрмешең?
Сөйләп бирче тезеп,
Табаламсың ризык?
Күбәләк.

 Иркәли һәм сөя
Кояшның яктысы.
Аш буладыр миңа
 Чәчәкләр хуш исе.
Тик гомерем бик кыска:
Бары бер көн генә, -
Бул яхшы, рәнҗетмә
Һәм тимә син миңа.


Айсылу. Тимим, Күбәләк, тимим. Курыкма. Әйдә уйныйк, китмә инде. 
Күбәләк китә. 
Кызлар керә.
1 нче кыз. Айсылу, әйдә, кайтыйк инде. Савытларыбыз да тулды.
2 нче кыз. Кайтмыйк әле, кайтмыйк. Әйдәгез, качышлы уйнап алабыз.
1 нче кыз. Басыгыз, үзем саныйм.Бер тай, ике тай, өч тай...
2 нче кыз. Кит әле, алай санамыйлар. Үзем саныйм.Әке- бәке, кыек сәке, эремчек, син – калып тор, энем -чык ! Айсылу, эзлә. Без качабыз!
Айсылу саный башлый. Кызлар кача. Шүрәле күренгәләп китә.
Айсылу. Бер, ике, өч...ун! Кызлар , эзлим. Кайда сез? Кызлар! Ау-у!
( кинәт Шүрәле килеп чыга.) Ой , Шүрәле? Коткарыгыз!
Шүрәле. Минем  урманымда алай тавышланып йөрмә, кызый! Нигә шыраулыйсың?
Айсылу. Мин куркам. Кызлар! Ау-у!
Шүрәле. Акырма дим. Уятасың! 
Айсылу. Кемне?
Шүрәле. Кемне-кемне. Әнә ул малайны.
Айсылу. Нинди малай ?  Кем ул?
Шүрәле. Әйдә, кети- кети уйныйк. Аннан әйтәм.
Айсылу. Юк, уйнамыйм. Минем өйгә кайтсым бар.
Малай шүрәле. Монда май бар иде. Май кая киткән?
Кыз шүрәле. Песи ашаган.
Малай шүрәле. Песи кайда?
Кыз шүрәле. Кибән астында.
Малай шүрәле. Кибән кайда?
Кыз шүрәле. Үгез ашаган.
Малай шүрәле.Үгез кайда?
Кыз шүрәле. Су эчәргә киткән.
Малай шүрәле. Су юлы кайда?
Барысы бергә Айсылуны кытыклый башлый.
Шүрәлеләр. Кеети-кети, кети- кети...
Айсылу. Ой-ой,ой-ой! Ха-ха-ха! Җибәрегез! Җибәрегез!
Шүрәле. Баш бармак бау ишә.
Әни шүрәле. Имән бармак имән кисә.
Малай шүрәле. Урта бармак ут эзли.
Кыз шүрәле. Атсыз бармак ат җигә.
Шүрәле. Дәвам ит. Белмәсәң, кытыклыйбыз.
Айсылу. Чәнти бармак чәй эчә.
Шүрәле. ( еламсырап) Белде. Тагын әйтәм. Белмәсәң, белеп тор, кызый. Менә шушында кытыклап үтерәбез. Баш бармак: “ Ботка пешерик”, - ди.
Әни шүрәле. Имән бармак:“Ярма юк”, -ди.
Малай шүрәле. Урта бармак:” Үтенечкә алыйк”,-ди.
Кыз шүрәле. Атсыз бармак: “ Ничек түләрбез?”,- ди.
Шүрәле. Чәнти бармак...( Айсылуга)
Айсылу. “Ашарбыз да качарбыз”,-ди.( Кача башлый.)
Шүрәле. Тотыгыз, тот! Кача!
Айсылу. Коткарыгыз! Үтерәләр! Әни –и-и!
Шүрәлеләр  Айсылуны тотып ала. Тавышка Азат уяна.
Азат. Бу нинди тавыш? Мин ккайда? Кем шулай кычкыра? Сез кемнәр?
Шүрәле . Безне белми. Һаман белми имеш. Шүрәлеләр без!
Айсылу. Мин – Айсылу. Менә бу шүрәлеләр мине тотып алдылар. Җибәрмиләр. Кытыклап үтерәбез, диләр.
Азат. Өнемме бу, төшемме?( Кызга) Мин сине күрдем бит инде. Күбәләк белән уйнап йөри идең. Боларны да күрдем шикелле. Чемет әле мине , Айсылу. ( чеметә) Ай-яй! Алай каты чеметмә! Авырта!
Шүрәле. Мин дә чеметим.
Азат. Чеметермен мин сиңа.
Шүрәле. Алайса, кети –кети уйныйк. Тик кытыкларга яралгандыр минем бармакларым.
( бармакларын уйнатып, Азат янына килә)
Азат. Алай бик оста булсаң,табышмак әйтешәбез. Җиңсәң, уйнарбыз.
Шүрәле. Башта мин әйтәм.
Малай шүрәле. Мин әйтәм, мин!
Кыз шүрәле. Үзем әйтәм!
Әни шүрәле. Берегез дә әйтми. Әниегез әйтә!
Шүрәле. Җитте! Мин әйтәм!
Азат. Әйтсәң әйт инде тизрәк!
Шүрәле. Хәзер әйтәм. (уйлый) Мин сиңа шундыен әйтәм, шундыен әйтәм. Әйтсәм әйтәм инде! Әйтсәм, әйтәм инде менә. Менә!.. Ә... Юк... Әһә! Тыңла! Ун балага  ике ана.(Әни шүрәле колагына)   Хәзер безне әйтә инде бу.
Азат. Шул да булдымы табышмак. Ун бала- ун бармак. Ике ана дигәнең – ике кул.
Шүрәле. ( еламсырап) Белде,белде. Ничек белдең, әйт әле.
Азат. Хәзер мине тыңла. Җир астында алтын казык.
Шүрәле. Агач тамыры.
Азат. Җүләр. Уйлап әйт.Кабат әйтәм. Җир астында алтын казык.
Шүрәле. Казык, казык...Җир астында агач тамырыннан бүтән тагын ни бар инде. Балалар, шыпырт кына әйтеп җибәрегез әле. Нәрсә ул?
Айсылу. Хәрәмләшмә,Шүрәле.
Шүрәле. Нәрсә басып торасыз. Сез дә уйлагыз ( малаена)Бар,  күл төбеннән Су анасын чакырып кил әле. Тиз бул. Ул белми  микән?
Азат. Белмисеңме? Җиңелдеңме?
Шүрәле. Тукта-тукта, уйлыйм әле. Җир астында, җир астында...                                                    (Малай шүрәле белән Су анасы керә). Әйт әле тизрәк. Җир астында алтын казык нәрсә ул?
Су анасы. Су астында ниләр барын беләм, җир астындагысын белмим шул.
Шүрәле. Уйла инде.
Азат. Белмисеңме, җиңелдеңме?
Шүрәле. Тукта, тукта, уйлыйм әле. Җир асты... җир асты... җиз бүкән...( шапылдап җиргә утыра) Белмим!
Азат. Белмәсәң – бел. Кишер ул!
Шүрәлеләр шатланып сикерешәләр.
Шүрәлеләр. Белдек! Белдек! Кишер!
Азат. Ярый, хуш. Сау бул, Шүрәле! Без киттек.
Шүрәле. Тукта-тукта!

“ Бер дә шикләнмә, егет, син;
Мин карак –угры түгел;
Юл да кисмимен, шулай да
Мин бигүк тугры түгел.
Гадәтем: ялгыз кешеләрне
Кытыклап үтерәм;
Мин әле сине күргәч,
Шатлыгымнан үкерәм.
Кил әле, син дә бераз
Бармакларыңны селкет,и
Яшь егет! Килче, икәү
Уйныйк бераз кети-кети.”

Ул арада Айсылу Азатны Былтыр итеп киендерә.
Азат.
“Яхшы, яхшы, сүз дә юктыр,
Мин карышмыйм уйныймын, 
Тик сине шартымга
Күнмәссең диеп уйлыйм.”
Шүрәле.
“Нәрсә шартың, сөйлә, 
И бичара адәмчеккенәм!
Тик  тизүк уйныйкчы, зинһар,
Нәрсә кушсаң да күнәм.”
Азат.
“ Сөйләем шартымны сиңа
 Яхшы тыңлап тор, әнә
Шунда бар ич бик озын һәм 
бик юан бер бүрәнә.”
Шүрәле. ( шатланып) Күрәм, күрәм. ( бүрәнә янына килә.) Тик тиз әйт, ни кылыйм?
Азат.
 “Бүрәнәнең бер очында
Бар әчелгән ярыгы,
Шул җиреннән нык кына син
Тот , и урман сарыгы!”
Шүрәле бармакларын ярыкка тыга. Азат балта белән ярыктагы чөйне сугып чыгара. Шүрәленең бармаклары кысылып кала.
Шүрәле. Ай,үләм, коткарыгыз! Ай-яй, авырта. Кызган мине, коткар! Моннан ары мин сиңа тимәм! 
“ Башкалардан да тидертмәм,
Ул минем дустым диеп,
Аңгар урманда йөререгә
Мин үзем куштым диеп.
Бик авырта кулларым, дустым,
Җибәр, зинһар, җибәр;
Шүрәлене рәнҗетүдән нәрсә
Бар сиңа, ни бар?

Азат. Хуш, Шүрәле! Әйдә, Айсылу, киттек.
Шүрәле.
“И егет, һич юк икәндер
Мәрхәмәт хиссең синең.
Әйтче, зинһар, мәрхәмәтсез!
Кем син? Исмең кем синең?”
Азат. Әйтсәм, әйтим. Син белеп кал...Дуслар, әйтегез әле шул юләргә, мин – кем?
Балалар. Былтыр!
Азат. Сау бул, Шүрәле. Бу егет абзаң булыр бу, бик белеп  тор син ,энем!                      Киттек, Айсылу.  ( китәләр)
Шүрәле.( кычкыра)
“ Кысты, харап итте явыз
“ Былтыр” мине, 
Аһ, үләм бит, бу бәладән 
Кем килеп йолкыр мине?”

Су анасы һәм шүрәлеләр керә.
Әни шүрәле. Нәрсә булды?
Кыз шүрәле. Ни булды?
Малай шүрәле. Аһ, харап эш.
Су анасы. Ничек коткарыйк?
Әни шүрәле. Бу ахмакнының бармакларын ярыктан ничек алыйк?
Кыз шүрәле. Ул явызның артыннан куыйк.
Малай шүрәле. Тотып алыйк та кытыклап үтерик.
Шүрәле. Аһ, үләм, үләм. Бармакларым шундый авырта!
Әни шүрәле. Ичмаса исемен әйт. Кем кысты? Теге малай түгелдер җит?
Шүрәле. Былтыр кысты! Былтыр кысты!
Су анасы. Әй,  син юләр, син котырган, син тилергән. Кысканга былтыр, кычкыралармы быел!
Малай шүрәле. Әти, әллә кайчан кысылган бармагыңа хәзер кычкырып утырма инде.
Кыз шүрәле. Кеше көлдереп...
Әни шүрәле. Тукта, кычкырма! Ул егет килеп безнең бармакларны да кыстырып китә күрмәсен. Китик  тизрәк!
Барысы бергә. Качыйк! Китик!
Китәләр. Шүрәле бүрәнәне аркасына күтәреп “ ах-ух” килеп , алар артыннан иярә.
Шүрәле. Туктагыз! Мине дә калдырмагыз!

